
УЛСЫН ИХ ХУРЛЫН 2012 ОНЫ ХАВРЫН ЭЭЛЖИТ

ЧУУЛГАНЫ 04 ДҮГЭЭР САРЫН 26-НЫ ӨДРИЙН 

ХУРАЛДААНААР ХЭЛЭЛЦСЭН АСУУДЛЫН ТОВЬЁГ
	№
	Баримтын агуулга
	Хэдээс хэдэд

	1.
	Хэлэлцэх асуудлын дараалал
	1

	2.
	Гар тэмдэглэл
	2-8

	3.
	Соронзон бичлэг: 
1.Улсын Их Хурлын сонгуулийг товлон зарлах тухай Улсын Их Хурлын тогтоолын төсөл 

2.Сонгуулийн зардлын хэмжээг батлах тухай Улсын Их Хурлын тогтоолын төсөл
3.Зүүн өмнөд Азийн Найрамдал, хамтын ажиллагааны гэрээнд өөрчлөлт оруулах тухай Гуравдугаар протоколыг соёрхон батлах тухай хуулийн төсөл
4.Монгол Улсын эдийн засаг, санхүү, төсвийн төлөв байдлын талаарх мэдээлэл
5.Стратегийн ач холбогдол бүхий аж ахуйн нэгжид гадаадын хөрөнгө оруулалтыг зохицуулах тухай, Гадаадын хөрөнгө оруулалтын тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд нэмэлт оруулах тухай, Ашигт малтмалын тухай хуульд нэмэлт оруулах тухай, Цөмийн энергийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслүүд (хэлэлцэх эсэх)
6.Хөрөнгө орлогын мэдүүлгийн маягт, түүнийг бүртгэх, хадгалах журам батлах тухай Улсын Их Хурлын 2007 оны 9 дүгээр тогтоолыг хүчингүй болсонд тооцох тухай Улсын Их Хурлын тогтоолын төсөл (хэлэлцэх эсэх)
	9-24

24-36

36-44

44-52

52-89

89-96 

    

	4.
	Саналын томъёолол 
	 97-105



Монгол Улсын Их Хурлын 2012 оны хаврын ээлжит чуулганы 04 дүгээр сарын 26-ны өдөр (Пүрэв гариг)-ийн  нэгдсэн хуралдаан 15 цаг 28 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.


Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.

Үдээс  хойшхи нэгдсэн хуралдаанд ирвэл зохих 76 гишүүнээс 64 гишүүн ирж, 84.2 хувийн ирцтэй байв. Үүнд:

Чөлөөтэй: Сү.Батболд, Б.Бат-Эрдэнэ, Л.Гантөмөр, Ш.Сайхансамбуу, М.Энхболд.


Өвчтэй: С.Баяр, Д.Зоригт, Ц.Мөнх-Оргил.


Тасалсан: Э.Бат-Үүл, Д.Дамба-Очир, Ц.Нямдорж, Ч.Хүрэлбаатар.
 


Нэг. “Улсын Их Хурлын сонгуулийг товлон зарлах тухай” Улсын Их Хурлын тогтоолын төсөл.


Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, тус хорооны нарийн бичгийн дарга Д.Содномцэрэн, Тамгын газрын дарга Д.Баяндүүрэн, Улсын Их Хурлын Эрх зүй,  хууль тогтоомжийн хэлтсийн орлогч дарга Н.Цогтсайхан, Төрийн байгуулалтын байнгын хорооны зөвлөх О.Тунгалаг, референт Д.Чагнаадорж нар байлцав.


Тогтоолын төслийн талаарх Төрийн байгуулалтын байнгын хорооны санал, дүгнэлтийг Байнгын хорооны дарга, Улсын Их Хурлын гишүүн Ж.Сүхбаатар танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүн А.Тлейхан, Н.Батбаяр, Б.Батбаяр, Х.Жекей, С.Эрдэнэ, Н.Ганбямба нарын асуусан асуултад Улсын Их Хурлын гишүүн Ж.Сүхбаатар, Д.Лүндээжанцан нар хариулж, тайлбар хийв.


Улсын Их хурлын гишүүдээс санал гараагүй болно.

 
Улсын Их Хурлын дарга Д.Дэмбэрэл дараах зарчмын зөрүүтэй саналын томъёоллоор санал хураалт явуулав.

Төрийн байгуулалтын байнгын хороо дэмжсэн саналын томъёолол

1.Улсын Их Хурлын гишүүн Ж.Сүхбаатарын гаргасан, тогтоолын төслийн “Монгол Улсын Их Хурлын ээлжит сонгуулийг 2012 оны 4 дүгээр сарын” гэсний  дараа “28” гэж нэмэх саналыг дэмжье.


Зөвшөөрсөн

42


Татгалзсан

16


Бүгд


58


72.4 хувийн саналаар дэмжигдлээ.


2.Улсын Их Хурлын гишүүн Ж.Батсуурь, Д.Дондог, С.Ламбаа нарын гаргасан, “Монгол Улсын Дипломат төлөөлөгчийн газар байрладаг гадаад улсад байгаа сонгуулийн эрх бүхий иргэдийн саналыг 2012 оны 6 дугаар сарын 10-ны өдөр авахаар тогтоосугай” гэснийг тогтоолын төслөөс хасах саналыг дэмжье.


Дээрх саналтай холбогдуулж Улсын Их Хурлын гишүүн Р.Гончигдоржийн асуусан асуултад Улсын Их Хурлын гишүүн Ж.Сүхбаатар хариулж, тайлбар хийв.

Зөвшөөрсөн

46


Татгалзсан

13


Бүгд


59


78.0 хувийн саналаар дэмжигдлээ.


3.Улсын Их Хурлын гишүүн Д.Дондог, Д.Очирбат, Д.Энхбат, Ө.Энхтүвшин нарын гаргасан, “Улсын Их Хурлын санал авах, тоолох, дүн гаргах үйл ажиллагаанд “New image Cast” автоматжуулах техник хэрэгслийг ашигласугай” гэснийг тогтоолын төслөөс хасах саналыг дэмжье.


Зөвшөөрсөн

45


Татгалзсан

16


Бүгд


61


73.8 хувийн саналаар дэмжигдлээ.


Улсын Их Хурлын сонгуулийг товлон зарлах тухай Улсын Их Хурлын тогтоолын төслийг баталъя.


Зөвшөөрсөн

53


Татгалзсан

  9


Бүгд


62


85.5 хувийн саналаар тогтоол батлагдлаа.


Улсын Их Хурлын дарга Д.Дэмбэрэл Улсын Их Хурлын сонгуулийг товлон зарлах тухай Улсын Их Хурлын тогтоолын эцсийн найруулгыг уншиж танилцуулав.


Эцсийн найруулгатай холбогдуулан Улсын Их Хурлын гишүүн Л.Болд санал хэлэв.


Улсын Их Хурлын гишүүд дээрх тогтоолын эцсийн найруулгыг сонсов. (16.15)


Уг асуудлыг 16 цаг 15 минутад хэлэлцэж дуусав.


Хоёр. “Сонгуулийн зардлын хэмжээг батлах тухай” Улсын Их Хурлын тогтоолын төсөл.


Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, тус хорооны нарийн бичгийн дарга Д.Содномцэрэн, Тамгын газрын дарга Д.Баяндүүрэн, Улсын Их Хурлын Эрх зүй,  хууль тогтоомжийн хэлтсийн орлогч дарга Н.Цогтсайхан, Төрийн байгуулалтын байнгын хорооны зөвлөх О.Тунгалаг, референт Д.Чагнаадорж нар байлцав.


Тогтоолын төслийн талаарх Төрийн байгуулалтын байнгын хорооны санал, дүгнэлтийг Байнгын хорооны дарга, Улсын Их Хурлын гишүүн Ж.Сүхбаатар танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүн Р.Раш, Н.Батбаяр, Х.Баделхан нарын асуусан асуултад Улсын Их Хурлын гишүүн Ж.Сүхбаатар, ажлын хэсгээс Н.Лувсанжав нар хариулж, тайлбар хийв.


Улсын Их хурлын гишүүн Д.Ганхуяг, Н.Батбаяр, С.Ламбаа, Д.Энхбат нар санал хэлэв.


Д.Дэмбэрэл: -Сонгуулийн зардлын хэмжээг батлах тухай Улсын Их Хурлын тогтоолын төслийг баталъя.

Зөвшөөрсөн

46


Татгалзсан

15


Бүгд


61


75.4 хувийн саналаар тогтоол батлагдлаа.


Улсын Их Хурлын дарга Д.Дэмбэрэл Сонгуулийн зардлын хэмжээг батлах тухай Улсын Их Хурлын тогтоолын эцсийн найруулгыг уншиж танилцуулав.


Эцсийн найруулгатай холбогдуулан Улсын Их Хурлын гишүүн Д.Одхүүгийн  асуусан асуултад ажлын хэсгээс Н.Лувсанжав хариулж, Улсын Их Хурлын гишүүн Р.Гончигдорж санал хэлэв.


Улсын Их Хурлын гишүүд дээрх тогтоолын эцсийн найруулгыг сонсов. (16.55)


Уг асуудлыг 16 цаг 55 минутад хэлэлцэж дуусав.


Гурав. “Зүүн өмнөд Азийн найрамдал, хамтын ажиллагааны гэрээнд өөрчлөлт оруулах тухай Гуравдугаар протокол”-ыг соёрхон батлах тухай хуулийн төсөл.


Хэлэлцэж буй асуудалтай холбогдуулан Гадаад харилцааны сайд Г.Занданшатар, тус яамны Гэрээ, эрх зүйн газрын захирал Ч.Баттөмөр, дэд захирал А.Төмөр, Азийн газрын дэд захирал В.Оюу, Улсын Их Хурлын Тамгын газрын Эрх зүй, хууль тогтоомжийн хэлтсийн орлогч дарга Н.Цогтсайхан, зөвлөх Ч.Ариунхур, Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт Г.Нандинцэцэг нар байлцав.


Хуулийн төслийн талаарх төсөл санаачлагчийн илтгэлийг Гадаад харилцааны сайд Г.Занданшатар, Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Д.Одхүү нар тус тус танилцуулав.


Төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн С.Баярцогт, Д.Ганхуяг нарын асуусан асуултад Улсын Их Хурлын гишүүн Г.Занданшатар хариулж, тайлбар хийв.


Улсын Их Хурлын гишүүн Д.Одхүү, Р.Амаржаргал, Н.Энхболд, Г.Занданшатар нар санал хэлэв.


Д.Дэмбэрэл: -Зүүн өмнөд Азийн найрамдал, хамтын ажиллагааны гэрээнд өөрчлөлт оруулах тухай Гуравдугаар протоколыг соёрхон батлах тухай хуулийн төслийг соёрхон баталсугай.

Зөвшөөрсөн

39


Татгалзсан

23


Бүгд


62


62.9 хувийн саналаар хууль батлагдлаа.


Улсын Их Хурлын дарга Д.Дэмбэрэл Протокол соёрхон батлах тухай Улсын Их Хурлын хуулийн эцсийн найруулгыг уншиж танилцуулав.


Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.


Улсын Их Хурлын гишүүд дээрх хуулийн эцсийн найруулгыг сонсов. (17.20)


Уг асуудлыг 17 цаг 20 минутад хэлэлцэж дуусав.


Дөрөв. Монгол Улсын эдийн засаг, санхүү, төслийн төлөв байдлын талаарх мэдээлэл.


Хэлэлцэж буй асуудалтай холбогдуулан Сангийн сайд Д.Хаянхярваа, тус яамны Санхүү, эдийн засгийн бодлогын газрын дарга Б.Батбаяр, Төсвийн бодлогын газрын дарга Б.Батжаргал, Төрийн сангийн газрын дарга Х.Пүрэвсүрэн, Зээл тусламжийн бодлого, хамтын ажиллагааны газрын дарга Б.Хүрэнбаатар, Байгаль орчин, аялал жуулчлалын яамны Төрийн нарийн бичгийн дарга Н.Батсуурь, Боловсрол, соёл, шинжлэх ухааны яамны Төрийн нарийн бичгийн дарга Д.Далайжаргал, Зам тээвэр, барилга, хот байгуулалтын яамны Төрийн нарийн бичгийн дарга Ж.Бат-Эрдэнэ, Нийгмийн хамгаалал, хөдөлмөрийн яамны Төрийн нарийн бичгийн дарга У.Бямбасүрэн, Хууль зүй, дотоод хэргийн яамны Төрийн нарийн бичгийн дарга Г.Баясгалан, Эрүүл мэндийн яамны Төрийн нарийн бичгийн дарга Н.Түмэндэмбэрэл, Гадаад харилцааны яамны Төрийн нарийн бичгийн дарга Б.Батхишиг, Санхүүгийн зохицуулах хорооны дэд дарга Б.Даажамба, Улсын Их Хурлын Тамгын газрын Эрх зүй, хууль тогтоомжийн хэлтсийн орлогч дарга Н.Цогтсайхан, Төсвийн байнгын хорооны зөвлөх Ё.Мөнхбаатар, референт Ё.Энхсайхан нар байлцав.


Сангийн сайд Д.Хаянхярваа мэдээлэл хийв.

Улсын Их Хурлын дэд дарга Н.Энхболд хуралдааныг үргэлжлүүлэн даргалав.


Мэдээлэлтэй холбогдуулан Улсын Их Хурлын гишүүн Ц.Сэдванчигийн гаргасан горимын саналыг дэмжье.

Зөвшөөрсөн

17


Татгалзсан

23


Бүгд


40


42.5 хувийн саналаар горимын санал дэмжигдсэнгүй.


Улсын Их Хурлын гишүүн Ц.Сэдванчигийн асуусан асуултад Сангийн сайд Д.Хаянхярваа хариулж, тайлбар хийв.


 Уг асуудлыг түр хойшлуулахаар болов. 


Уг асуудлыг 17 цаг 48 минутад хэлэлцэж дуусав.


Тав. Стратегийн ач холбогдол бүхий аж ахуйн нэгжид гадаадын хөрөнгө оруулалтыг зохицуулах тухай, Гадаадын хөрөнгө оруулалтын тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд нэмэлт оруулах тухай, Ашигт малтмалын тухай хуульд нэмэлт оруулах тухай, Цөмийн энергийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслүүд (хэлэлцэх эсэх)

Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн орлогч дарга Н.Цогтсайхан, зөвлөх Э.Түвшинжаргал, Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт Г.Нандинцэцэг нар байлцав.


Хуулийн төслийн талаарх төсөл санаачлагчийн илтгэлийг Гадаад харилцааны сайд Г.Занданшатар, Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Н.Ганбямба нар тус тус танилцуулав.


Төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ц.Батбаяр, Ц.Сэдванчиг, Я.Батсуурь, Д.Одхүү, Ч.Сайханбилэг, П.Алтангэрэл, Г.Баярсайхан, Л.Гүндалай, Д.Ганхуяг, С.Баярцогт нарын асуусан асуултад Улсын Их Хурлын гишүүн Г.Занданшатар, Н.Батбаяр, Даш.Зоригт нар хариулж, тайлбар хийв.


Улсын Их Хурлын гишүүн Ц.Сэдванчиг, З.Энхболд, Л.Гүндалай, Д.Ганхуяг, Р.Раш, С.Баярцогт нар санал хэлэв.


Н.Энхболд: -Стратегийн ач холбогдол бүхий аж ахуйн нэгжид гадаадын хөрөнгө оруулалтыг зохицуулах тухай, Гадаадын хөрөнгө оруулалтын тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд нэмэлт оруулах тухай, Ашигт малтмалын тухай хуульд нэмэлт оруулах тухай, Цөмийн энергийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслүүдийг хэлэлцэх нь зүйтэй гэсэн саналыг дэмжье.

Зөвшөөрсөн

41


Татгалзсан

  3


Бүгд


44


93.2 хувийн саналаар дэмжигдлээ.


Хуулийн төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэв.


Уг асуудлыг 19 цаг 40 минутад хэлэлцэж дуусав.


Зургаа. “Хөрөнгө орлогын мэдүүлгийн маягт, түүнийг бүртгэх, хадгалах журам батлах тухай” Улсын Их Хурлын 2007 оны 9 дүгээр тогтоолыг хүчингүй болсонд тооцох тухай Улсын Их Хурлын тогтоолын төсөл (хэлэлцэх эсэх)

Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн орлогч дарга Н.Цогтсайхан, Хууль зүйн байнгын хорооны зөвлөх Б.Баасандорж, референт Г.Нямдэлгэр нар байлцав.


Тогтоолын төслийн талаарх Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Х.Жекей танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүн С.Баярцогтын асуусан асуултад Улсын Их Хурлын гишүүн Д.Одбаяр, Х.Жекей нар хариулж, тайлбар хийв.

Улсын Их Хурлын гишүүн С.Баярцогт, Э.Мөнх-Очир, Р.Гончигдорж нар санал хэлэв.

Н.Энхболд: -Хөрөнгө орлогын мэдүүлгийн маягт, түүнийг бүртгэх, хадгалах журам батлах тухай Улсын Их Хурлын 2007 оны 9 дүгээр тогтоолыг хүчингүй болсонд тооцох тухай Улсын Их Хурлын тогтоолын төслийг хэлэлцэх нь зүйтэй гэсэн саналыг дэмжье.

Зөвшөөрсөн

30


Татгалзсан

11 


Бүгд


41


73.2 хувийн саналаар дэмжигдлээ.


Тогтоолын төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв.


16.00-16.05 цагт Монгол Улсын Гадаад харилцааны яам, Европын аюулгүй байдал хамтын ажиллагааны байгууллага Аса дулла Амин пур тэргүүтэй Афганистаны 12 дипломат ажилтан, 16.40-16.45 цагт Улсын Их Хурлын гишүүн Ц.Даваасүрэнгийн урилгаар Хөвсгөл аймгийн сумдын дотуур байрны багш нар, 16.50-16.55 цагт Улсын Их Хурлын гишүүн Ц.Батбаярын урилгаар Физик-математикийн гүнзгийрүүлсэн сургалттай 11 дүгээр сургуулийн 11а, 11б ангийн сурагчид, 17.40-17.45 цагт Баянзүрх дүүргийн 21 дүгээр сургуулийн 11а, 11ж ангийн сурагчид Улсын Их Хурлын чуулганы нэгдсэн хуралдааны үйл ажиллагаатай танилцав. (Нэрсийг хавсаргав)

Хуралдаан 20 цаг 02 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА




  Ц.ШАРАВДОРЖ

Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ







   Д.ЭНЭБИШ

    УЛСЫН ИХ ХУРЛЫН 2012 ОНЫ ХАВРЫН ЭЭЛЖИТ ЧУУЛГАНЫ

2012 ОНЫ 04 ДҮГЭЭР САРЫН 26-НЫ ӨДӨР (ПҮРЭВ ГАРИГ)-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 15 цаг 28 минутад эхлэв.


Д.Дэмбэрэл: -Алтай, Арвин, Баярсайхан гишүүн яасан юм бэ. Г.Баярсайхан, Баярцогт, Болд, Даваасүрэн, Дамба-Очир, Дашдорж, Ламбаа, Лүндээжанцан, Мөнх-Оргил, Одхүү, Очирбат, Оюун гишүүн, Раш, Сүхбаатар гишүүн асуудал танилцуулах гишүүдийг оруулъя. 


Энхбат гишүүн, З.Энхболд, Н.Энхболд, Энхтүвшин, Төрийн байгуулалтын байнгын хорооны дарга ороод ирэг. Илтгэгчээ дуудъя. Саяын миний нэрлэсэн гишүүдийг туслахууд нь Тамгын газрын нөхдүүд сайн хэлээрэй. Засгийн газрын гишүүд Засгийн газрын хуралтай байгаа байх. Тийм учраас Засгийн газрын гишүүдийн тухайд орж ирэх боломж муу байгаа учраас бусад гишүүд нь ирцээ сайн бүрдүүлээд орхиё.
Саяын гарсан гишүүд орж ирье. 


Эрхэм гишүүдийн энэ өдрийн амар амгаланг айлтгая. 


Улсын Их Хурлын хаврын ээлжит чуулганы 2012  оны 4 дүгээр сарын 26-ны өдрийн нэгдсэн хуралдааны ирц хангагдсан учраас нээснийг мэдэгдье.


Чуулганы нэгдсэн хуралдаанаар хэлэлцэх асуудлыг танилцуулъя.


Улсын Их Хурлын сонгуулийг товлон зарлах тухай Улсын Их Хурлын тогтоолын төсөл, Сонгуулийн зардлын хэмжээг тогтоох тухай Улсын Их Хурлын тогтоолын төсөл, Зүүн өмнөд Азийн найрамдал, хамтын ажиллагааны гэрээнд өөрчлөлт оруулах тухай Гуравдугаар протоколыг соёрхон батлах тухай хуулийн төсөл соёрхон батлах асуудал байгаа юм. Монгол Улсын эдийн засаг, санхүү, төсвийн төлөв байдлын талаарх мэдээлэл.

 Стратегийн ач холбогдол бүхий аж ахуйн нэгжид гадаадын хөрөнгө оруулалтыг зохицуулах тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд, Усны нөөцийг бохирдлоос хамгаалах, усны бохирдлын хяналтын тухай болон холбогдох бусад хуульд нэмэлт, өөрчлөлт оруулах тухай хуулийн төслүүд, Хөрөнгө орлогын мэдүүлгийн маягт, түүнийг бүртгэх, хадгалах журмын тухай Улсын Их Хурлын 2007 оны 9 дүгээр тогтоолыг хүчингүй болсонд тооцох тухай Улсын Их Хурлын тогтоолын төсөл хэлэлцэх эсэх, бусад асуудлууд гэсэн ийм зүйлүүдийг хэлэлцэхээр байна.

Хэлэлцэх асуудалдаа оръё гишүүд ээ, Эхний асуудал материал тарчихсан байгаа байх. 

Улсын Их Хурлын сонгуулийг товлон зарлах тухай Улсын Их Хурлын тогтоолын төслийг хэлэлцэж эхэлье.

Байнгын хорооны санал, дүгнэлтээ сонсоно. Байнгын хорооны санал, дүгнэлтийг Улсын Их Хурлын гишүүн, Байнгын хорооны дарга Сүхбаатар танилцуулна. Сүхбаатар даргыг индэрт урьж байна. Гишүүд суудлаа эзэлчихье. 

Ж.Сүхбаатар: -Улсын Их Хурлын дарга, эрхэм гишүүд ээ, 

Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн 22 дугаар зүйлийн 22.1-д заасныг баримтлан Монгол Улсын Их Хурлын ээлжит сонгууль товлон зарлах тухай Улсын Их Хурлын тогтоолын төслийг Сонгуулийн ерөнхий хорооноос санаачлан Улсын Их Хуралд 2012 оны 4 дүгээр сарын 19-ний өдөр оруулсан байна.

Төрийн байгуулалтын байнгын хороо 2012 оны 4 дүгээр сарын 26-ны өдрийн хуралдаанаараа дээрх тогтоолын төслийг хэлэлцээд дараах санал, дүгнэлтийг чуулганы нэгдсэн хуралдаанд танилцуулж байна.

1.Монгол Улсын Их Хурлын Сонгуулийн тухай хуулийн 8 дугаар зүйлийн 8.1, 8.2 дахь хэсэгт заасныг үндэслэн Сонгуулийн ерөнхий хорооноос Монгол Улсын Их Хурлын 2012 оны ээлжит сонгуулийн санал авах өдрийг 6 дугаар сарын 28-ны өдрөөр тогтоолгох санал ирүүлсэн байна.

2.Байнгын хорооны хуралдаан дээр Улсын Их Хурлын гишүүн Сүхбаатар Монгол Улсын Их хурлын ээлжит сонгуулийг 2012 оны 4 дүгээр сарын 28-ны өдрөөс товлон зарласугай гэж тогтоолын төсөлд нэмэх, Улсын Их Хурлын гишүүн Батсуурь, Дондог, Ламбаа нар Монгол Улсын Дипломат төлөөлөгчийн газар байрладаг гадаад улсад байгаа сонгуулийн эрх бүхий иргэдийн саналыг 2012 оны 6 дугаар сарын 10-ны өдөр авахаар тогтоосугай. Улсын Их Хурлын гишүүн Дондог, Очирбат, Энхбат, Энхтүвшин нараас Улсын Их Хурлын санал авах, тоолох, дүн гаргах үйл ажиллагаанд New image Cast автоматжуулах техник хэрэгслийг ашигласугай гэснийг төслөөс тус тус хасах санал гаргасныг Байнгын хорооноос дэмжсэн болно.

3.Монгол улсын Их Хурлын ээлжит сонгууль товлон зарлах тухай Улсын Их Хурлын тогтоолын төслийг нэгдсэн хуралдаанаар хэлэлцүүлэх нь зүйтэй гэж Байнгын хорооны хуралдаанд оролцсон гишүүдийн дийлэнх олонх үзлээ.

Улсын Их Хурлын эрхэм гишүүд ээ,

Монгол Улсын Их Хурлын ээлжит сонгууль товлон зарлах тухай Улсын Их Хурлын тогтоолын төслийн талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг хүсье.

Д.Дэмбэрэл: -Сүхбаатар даргад баярлалаа. Байнгын хорооны санал, дүгнэлттэй холбогдуулаад асуух асуулттай гишүүн байна уу? 

Тлейхан гишүүн асуултаа тавья. Баделхан, Нямжавын Батбаяр.

А.Тлейхан: -Баярлалаа.  Орон нутгийн сонгуулийн орон нутгийн хурлын сонгуулийн тухай хуулинд нэмэлт, өөрчлөлт орохоор удаан хугацаанд ярилцаж, намууд зөвшилцсөн байгаа. Энэ асуудал Байнгын хороон дээр хэзээ яригдах вэ. Энэ орон нутгийн сонгуулийн тухай хуулийг, асуудлыг шийдээгүй байж байж энэ сонгууль зарлах нь ер нь болж байна уу, хуульд нийцэж байгаа юу гэсэн ганцхан асуулт байна. Энийг тодруулж хэлж өгөөч ээ гэж.

Д.Дэмбэрэл: -Сүхбаатар.

Ж.Сүхбаатар: -Гишүүдийнхээ энэ өдрийн мэндийг хүргье. Тэгэхээр яг таны саяны хэлдэг асуудал байгаа л даа. Орон нутгийн сонгууль, Улсын Их Хурлын сонгууль хамт явах тухай асуудал орон нутгийн сонгуулийн хуулиар зохицуулагдсан байсан. Тэгээд нэлээн удаан хугацаанд энэ асуудал 3 чуулган дамжаад ингээд байж байгаад сая 2 удаа Улсын Их Хурал дахь АН-ын бүлэг, МАН-ын бүлгээс зөвшилцөж, нийслэлийн иргэдийн төлөөлөгчдийн хурлын сонгуулийг Улсын Их Хурлын сонгуультай хамт явуулъя гэдэг ийм байдлаар тохирсон байгаа.

Энэ хүрээнд нийслэлийн иргэдийн төлөөлөгчдийн хурлын сонгуулийн тухай хууль гэсэн тусдаа ийм шинэ хуулийг боловсруулсан байгаа. Засгийн газарт санал авахаар хүргүүлсэн. Одоо Засгийн газар саналаа өгч байгаа гэж ойлгож байгаа. Засгийн газар саналаа ирүүлэнгүүт бид Улсын Их Хуралд өргөн барьж, энэ асуудлыг одоо шийдвэрлүүлнэ.

Гуравдугаарт, таны хэлдгээр эхлээд сонгууль товлон зарлаж байгаа гэж байна. Тэр хуулиар бол ерөөсөө нийслэлийн Иргэдийн хурлын сонгуулийн санал авах өдөр нь Улсын Их Хурлын сонгууль, ээлжит сонгуулийн санал авах өдөр байнаа л гэж зааж байгаа юм. Тэгээд хуулийнх нь зохицуулалт нь тусдаа. Тийм учраас бид Улсын Их Хурлын сонгуулийнхаа хуулийн хүрээнд 8.1, 8.2-т заасны дагуу сонгууль товлон зарлах зардлын хэмжээг тогтоох тухай асуудлуудаа шийдүүлээд явахад хоорондоо харшлах гэдэг юм уу, ийм зүйл бол гарахгүй. Харин нийслэлийн иргэдийн төлөөлөгчдийн хурлын тэр сонгуулийг баталснаар бол яг Улсын Их хурлын сонгуулийн санал авах өдөр хамт нийслэлийн сонгууль, Улсын Их Хурлын сонгууль хоёр хамт явах ийм боломж бүрдэх юм. Тэр ажиллагаа одоо яг ид явагдаж байна. 

Д.Дэмбэрэл: -Батбаяр гишүүн асуултаа тавья.

Н.Батбаяр: -Сонгуулийн хугацаа ямар ч байсан тодорч байгаа юм байна. Тэгэхдээ урд өмнөх сонгуулиуд бас дандаа бүтэн сайн өдөр явдаг байсан бол одоо Монголд анх удаагаа бүтэн сайн өдөр биш  дөрөв дэх өдөр сонгууль болох гэж байгаа юм байна. Тэгэхээр амралтын өдөр болж таарнаа даа тиймээ.

Нөгөө талдаа энэ ажлын бус өдөр болж таарна. Нөгөө тал дээр бас өдөр судар үздэг монголчуудын ёс байдаг. Энэ талаас нь яаж харсан юм бэ гэдэг асуултыг асуух гэсэн юм. Байнгын хорооны даргаас асууя, бас Лүндээжанцан гишүүнээс асууж байна. Өөр юмгүй ээ, баярлалаа.

Д.Дэмбэрэл: -Өөрөө бас хариулахгүй юм уу. Сүхбаатар.

Ж.Сүхбаатар: -Санал бол сонгуулийн ерөнхий хорооны санал бол орж ирсэн Пүрэв гаригт. 28-ны өдөр ээлжит сонгуулийн санал авах өдөр байнаа гэсэн. Тэгээд таны хэлдгээр одоо бас манай Улсын Их Хурал дээрээ бас энэ өдөр судар сайн үздэг улсуудтай зөвшилцөөд, тантай ч гэсэн бас ярьсан л даа нэлээн бас. Тэгээд Лүндээ дарга улсуудтай ярьсан. Тэгээд бас энэ өдөр нь болж байгаа, бүтэж байгаа юм болов уу гэдэг ингээд одоо гишүүд өөр зарчмын санал гаргаагүй. Ийм болохоор энэ саналыг л оруулж ирж ингэж шийдүүлэх гээд тавьж байгаа шүү дээ. Миний хувьд бол.

Д.Дэмбэрэл: -Сайн өдөр гэж яриулах гэж байгаа бол үг ав, муу өдөр гэх гэж байгаа бол больё. Лүндээжанцан. Ер нь тэгвэл сайн өдрөө сонсчихъё. Лүндээжанцан хариулна.

Д.Лүндээжанцан: -Ер нь бол яах вэ энэ төрийн ажилд сайн муу өдөр гэж байхгүй л дээ. Гэлээ гэхдээ бид хаврын чуулганыхаа өдрийг 4 сарын 1 гэсэн чинь бас хүн хуурдаг өдөр гэж байгаад 4 сарын 5 болгож байсан. Ийм тохиолдол бий. Хуучин Ням гариг байхад бол тэгээд явдаг байсан. Харин хуулийн төсөл санаачлагчид Лхагва гариг байнаа тийм үү, сүүлийн 7 хоногийн Лхагва гариг байнаа гэдэг юм оруулаад ирсэн чинь энэ 2012 оны 6 дугаар сарын тэр сүүлчийн 7 хоногийн Лхагва гариг нь нөгөө жилд ганц удаа муу байдаг өдөр нь таарсан гээд болохгүй. Тэгээд сүүлийн 7 хоногийн аль нэгэн ажлын өдөр гэж орууллаа л даа.

Бас яахав хүмүүсийн итгэл, бишрэл, шүтлэгийн асуудал бас үндсэн хуулиндаа ч гэсэн тийм эрхтэй учраас энийг нь бас харгалзах нь зүйтэй гэж үзээд тэгээд Пүрэв гариг байх нь яасан юм бэ гэдэг ийм саналыг Нямжавын Батбаяртай бас зөвшилцсөн шүү гэдгийг бас хэлэх нь зүйтэй байх.

Д.Дэмбэрэл: -Сайн өдрөө, их сайн өдөр. Батжаргалын Батбаяр асуулт тавь.

Б.Батбаяр: -Энэ сонгууль товлох ч яахав ингээд товлочихож байна л даа ингээд. Тэгээд нэг асуудал байна. Нөгөө нэг Улсын Их Хурлын санал авах, тоолох, дүн гаргах үйл ажиллагаанд автоматжуулсан техник хэрэгслийг ашиглахыг 3 жил ярьсан. Энэ чинь одоо яагаад больчихов. Энэ дээр ер нь больсон юм биччихсэн байна шүү дээ. Энэ санал, дүгнэлтэн дээр чинь. Төслөөс тус тус хасах санал гаргасныг Байнгын хорооноос дэмжив гэж байх юм. Нөгөө машинууд чинь яасан юм, нөгөө нэг автоматаар тоолдог сүрхий будлиангүй тоолно гээд л хоёр жил гаруй боллоо шүү дээ нэгдүгээрт энэ байна. 

Одоо тэгээд автоматаараа тоолохгүй, гараараа дахиад тоолох хэрэг үү. Энийг нэг тодруулмаар байна. Нөгөө нэг их мөнгө төсөвт суулгаад, хэдэн тэрбум ч билээ 20 тэрбум гээгүй байгаа даа. 30 ч билүү. Тэр мөнгө санга чинь юу болсон. Энийг нэг асуумаар байна. Тэгээд тэр машинаараа хэзээ тоолох гээд байгаа юм бэ. 2016 онд тоолох юм уу, 2012 онд тоолох юм уу. Энийгээ нэг хэлээд өгөөч.

Хоёрдугаарт, юу гэхээр зэрэг энэ гадаадад санал авна гээд байгаа. Гадаадад сууж байгаа иргэдийн саналыг. Энэ ер нь хэр зэрэг юм болдог юм бол. Би бас нэг сайн ойлгохгүй л байна. Хайрцгаар санал авна гээд байгаа шүү  дээ тиймээ. Тэрийгээ яаж зөөж тээвэрлэх юм. Тэрний тэр баталгаатай нь яаж хангагдах юм. Гадаадад байтугай дотооддоо нэг хэдэн хөгшний саналыг хайрцгаар авах гэж л бөөн юм болдог шүү дээ. Энэ эд нар дээрээ нэг тодруулахгүй юу. Энэ хоёр дээр. Байнгын хорооноос асууж байгаа юм. 

Д.Дэмбэрэл: -Сүхбаатар дарга хариулъя.

Ж.Сүхбаатар: -Бид нар Сонгуулийн ерөнхий хорооны оруулж ирсэн саналаас санал дотор байгаа буюу Их Хурлын тогтоолын төсөлд байгаа хоёр заалтыг хасъя гэсэн юм. Тэгээд нэг санал нь бол таны хэлдэг асуудал л даа. Энэ яг сонгууль товлон зарлаж байгаа ийм тогтоол л доо. Тэгээд товлон зарлаж байгаа тогтоол дотор яг санал тоолох машинд ийм машин ашиглана гэдэг ийм маягийн юм тусгаж өгөх нь одоо бас хууль зүйн талаасаа ч, энэ тогтоолынхоо агуулгатай ч гэсэн нийцэхгүй юм байна гээд ингээд эндээс нь салгаж гаргая гэж.

Нөгөө нэг Дипломат төлөөлөгчдийн газар гардаг 6 сарын 10-ны өдөр гэдэг нь бол угаасаа хуулин дээрээ санал авах өдрөөс 15-аас доошгүй хоногийн өмнө авах ажлыг зохион байгуулнаа гэчихсэн учраас бас энд тусгах шаардлагагүй юм гэж үзсэн. Тэгэхдээ яг таны хэлдгээр хоёрдугаарт, яг энэ автомат машиныг ашиглахаа больж байгаа юм биш. Улсын Их хурал төсвөөрөө энэ оны сонгуульд автоматжуулах техник хэрэгсэл ашигланаа гээд шийдээд мөнгийг нь гаргачихсан. 

Дээр нь Улсын Их Хурлын Төрийн байгуулалтын байнгын хороо зөвшилцөөд техник технологийн шийдлийн юмыг нь зөвшилцсөн. Мөн Улсын Их Хурлаас танилцуулж, бас эрх авч, гэрээ байгуулагдаад ингээд явж байгаа. Мөн сонгуулийн автоматжуулсан системийн тухай хууль гээд ингээд байж байгаа. Тэгээд тийм учраас бид Байнгын хороон дээр ярихдаа энэ бол ашиглагдана, гэхдээ энэ тогтоолын сонгууль товлон зарлаж байгаа тогтоол дотор орох шаардлагагүй юм гэсэн. Гэхдээ нэг зүйлийг бас яасан гэхээр магадгүй Их Хурлын гишүүд тусгайдаа заавал ийм шийдвэр гарганаа гэвэл Их Хурлын тогтоолын төсөл оруулж болох юм гэж үзсэн.

Сонгуулийн ерөнхий хороо бол ийм хүсэлт тавьсан л даа. Ийм ашиглая, яг энэ сонгуульд ийм юмыг ашигланаа гэдэг шийдвэрийг гаргаж өгөх нь хууль зүйн илүү баталгаатай байнаа гэж ингэж хэлж байсан. Гэхдээ Байнгын хорооны гишүүд яг ингэж тусгайлан шийдвэр гаргах шаардлагагүй. Энийг ашиглаад явах боломжтой учраас гэдэг байдлаар ингэж шийдсэн юмаа. 

Хоёрдугаарт, сонгуулийн зардал мөнгөтэй холбоотой асуудлаар яг энэний дараа сонгуулийн зардлын хэмжээг тогтоох тухай асуудал яригдана. Тэгээд тэрэн дээр бол зардлын асуудлыг танилцуулах болно.

Гадаад улсад байгаа сонгуулийн эрх бүхий иргэдийн саналыг авах талаар Сонгуулийн ерөнхий хороо, Гадаад харилцааны хамтарсан ийм журам бол гарсан. Тэгээд энэ хүрээндээ бол саналаа тэр 15-аас доошгүй хоногийн өмнө энэ санал авах ажиллагааг зохион байгуулаад ингээд явна. Сонгуулийн ерөнхий хороо бол яг тийм тодорхой өдөр заачихмаар юм байна лээ гээд оруулж ирсэн юм л даа. 6 дугаар сарын 10-ны өдөр гээд. Бид бол энэ шаардлагагүй юмаа, энэ өдрөө бол өөрсдөө зохицуулаад ингээд явж болох юм гэдэг байдлаар ингэж шийдсэн.

Тэгээд Сонгуулийн ерөнхий хорооны улсууд маань байхгүй байна тиймээ. 

Д.Дэмбэрэл: -Жекей гишүүн асуултаа тавья. Жекейгийн дараа тодруулъя. Аяндаа хариултууд явна.

Х.Жекей: -Баярлалаа. Би түрүүнд тэр дүгнэлтэнд уншигдсан тэр Батбаяр гишүүний асуултыг асуух гэж байсан нэгдүгээрт. Хоёрдугаарт, өнөөдөр Төрийн байгуулалтын байнгын хорооны хуралдаанаар Улсын Их Хурлын сонгуулийн бэлтгэл ажлын талаар Сонгуулийн ерөнхий хорооны мэдэгдэл сонссон. Энэ төлөвлөгөөнд тэгж явж байгаа юм байна. Ерөнхийдөө энэ гадуур янз бүрийн юм яригдаад байгаа л даа. Улсын Их Хурлын сонгуулийн бэлтгэл ажлын талаар. Хэвлэл, мэдээллээр ялангуяа бэлтгэл хангагдаж байна, хангагдаагүй байна, сонгууль ер нь явуулах боломж байна, байхгүй байна гээд яриад байгаа юм. 

Тийм учраас би ард иргэдэд мэдээлэл өгүүлэх сонирхлын үүднээс Төрийн байгуулалтын байнгын хороон дээр Сонгуулийн ерөнхий хорооны мэдээллийг сонсохдоо Сонгуулийн ерөнхий хороо Улсын Их Хурлын сонгуулийн бэлтгэл ажлыг бүрэн хэмжээгээр хангагдсан гэж үзсэн үү, үгүй юу гэдэг талаар ямар мэдээлэл өгсөн бэ. Тэрүүгээр нэг товчхон мэдээлэл өгөөч гэж нэгд.

Дараагийнх нь тогтоолыг хүчин төгөлдөр мөрдөгдөх хугацааны хувьд өнөөдрийнхөөр авч байгаа юу. Баярлалаа.

Д.Дэмбэрэл: -Сүхбаатар дарга хариулъя.

Ж.Сүхбаатар: -Тогтоол мөрдөгдөх хугацаа батлагдсан өдрөөс яах уу гэдэг нь одоо ингээд бид шийднэ л дээ. Ер нь бол маргаашнаас бол сонгуулийн үйл ажиллагаа албан ёсоор товлогдож эхлэхээр. Маргааш гэнэ нөгөөдрөөс. 28-ны өдрөөс товлогдож эхлэхээр бол энэ тогтоолын төсөлд тусгасан байгаа. 28-ны өдрөөс. 

Бэлтгэл ажлын тухайд бол сая Сонгуулийн ерөнхий хорооны болоод Хууль зүй, дотоод хэргийн сайдын мэдээллийг манай Төрийн байгуулалтын байнгын хороо сая сонслоо. Бэлтгэл ажилтай холбоотой. Цахим үнэмлэхтэй холбоотой асуудлаар. Тэгээд энэ бэлтгэл ажлын хүрээнд хангалттай, хангалтгүй гэдэг дүн бол бид нар бол шууд тавихгүй л дээ. Мэдээллийн хүрээнд бол юу хийгдэж байгаа юм, ямар хүндрэл бэрхшээл тохиолдож байгаа юм гэдгийг нь сонссон. Гишүүдээс бол одоо янз бүрийн тодорхой санал, байр суурь гарч байсан. 

Сонгуулийн ерөнхий хороо ч гэсэн жишээ нь төрийн албан хаагчдыг Сонгуулийн хороонд ажиллуулна гэж байна. Ямар шалгуур, ямар шаардлагаар одоо энийг хийх юм бэ гэдгээ тодорхой болгож өгөөч гэж ийм хүсэлт тавьсан тэндээ.

Нөгөөдөх асуудал нь бол одоо энэ Улсын бүртгэлийн ерөнхий газар, Сонгуулийн ерөнхий хороо хоёр бас нэгдсэн ойлголтонд хүрэхгүй байгаа асуудал байна. Тэр бүртгэлийн юмыг хурууны хээ шалгаж таних гэдэг юм уу энэ ажиллагаа эд нарыг зохион байгуулж, хэн яг яаж хариуцах юм бэ, тодорхойгүй байнаа гэдэг ийм зүйл хэлсэн.

Хууль зүй, дотоод хэргийн сайд бол цахим үнэмлэх бол хэвлэх боломжгүй болсон. Бодь интернейшнл компаний төлөөллийг оролцуулсан бүртгэлийн газрынхан оролцуулсан ийм ийм асуудлууд үүсээд, ингээд боломжгүй боллоо гэж талууд бол хэлсэн. Тэгээд бид бол юу хэлсэн юм бэ гэхээр зэрэг энэ асуудлуудыг ингээд аваад үзэхээр шаардлагатай юм бол тэр холбогдох шийдвэрийн төсөл чинь бол байх ёстой. Засгийн газрын хувьд, яг шийдвэр гаргуулах гэж байгаа бол. 

Сонгуулийн ерөнхий хорооны хувьд ч гэсэн яг Улсын Их Хурлаас чуулганы нэгдсэн хуралдаанаар оруулаад шийдвэрлэнэ гэвэл тодорхой шийдвэрийн төсөл юу байна. Ерөнхийдөө ийм хүсэлт байнаа гээд ингээд мэдээлэл өгч байна. Энийг сонслоо. Тэгэхдээ бид та бүхэнд хэлэхэд хуулийн дагуу сонгуулийн хэвийн үйл ажиллагааг явуулах шаардлагатай бүхий л арга хэмжээг одоо хуулиараа авсан байх ёстой. Энд ийм янз янзын хүндрэл бэрхшээл байгаа юм байна. Гэхдээ энийгээ шийдэх талаар Засгийн газар нь ч, Сонгуулийн ерөнхий хороо нь ч өөр өөрийнхөө эрх хэмжээнд ажилла. 

Улсын Их Хурлаас нэмэлт эрх зүйн дэмжлэг зохицуулалт хэрэгтэй юм бол тэрийгээ тэр хуульд заасан журмынхаа дагуу тодорхой шийдвэрийн төслөө оруулаад ирэх нь зүйтэй гэж. Яахав манай зарим гишүүд бол Байнгын хорооноосоо шууд тогтоолын төсөл оруулъя, барья гэсэн санал гарсан. 

Гэхдээ бид яг тэр Байнгын хорооны шийдвэрийн төслийг боловсруулаад яг ийм ийм заалттай, яаж оруулах вэ гээд асуудал ярьсан. Тэгээд гишүүдээс нэлээд нь энэ бол бас шаардлагагүй юмаа. Мэдээллийг нь сонсчихлоо. Тэгээд хууль биелүүлэх чиглэлээр нь үүрэг өгье. Хариуцлага харин тооцох асуудал гарч болох юм. Энэ дээр нь бас анхаарах ёстой гэсэн. Бид бол протоколоор ер нь Үндэсний аудитын газарт бол энэ ажил дуусахад төсөв хөрөнгөтэй ажилтай холбоотой асуудлыг нь аудитын газар шилжүүлж, шалгуулж, тэгээд тэр цаашаагаа буруутай этгээд байдаг бол хуулийн байгууллага эд нараар явах болов уу гэж.

Тэр бэлтгэл ажлын хүрээнд мэдээж хэрэг одоо явж байгаа процессуудын тухай бол мэдээллийг өгөх ажлуудыг явуулж байгаа тухайгаа бол Сонгуулийн ерөнхий хороо бидэнд тайлагнасан байгаа. Танд болоод Улсын Их Хурлын бусад гишүүдэд энэ бол бэлтгэл ажлын талаарх мэдээллүүд хүргэгдсэн байх аа гэж бодож байгаа бичгээр.

Зүгээр нэг асуудал байсан л даа. Улсын Их Хурлын түвшинд энэ асуудлыг сонсож ярих уу, байх уу гэж Даргын дэргэдэх зөвлөл дээр ярьсан. Тэгээд  Байнгын хороон дээр энэ асуудлаа ярьж байгаад тэгээд шаардлагатай шийдвэрийн төсөл оруулж ирнээ гэвэл Их Хурал дээрээ ярья гэдэг ийм байдлаар яригдаж байсан юм.

Д.Дэмбэрэл: -Баярлалаа. Батжаргалын Батбаяр нэмээд асууя гэсэн алга байна тиймээ. Эрдэнээ гишүүн асуултаа тавья.

С.Эрдэнэ: -Баярлалаа. Би энэ Төрийн байгуулалтын байнгын хорооноос хоёр, гуравхан зүйл тодруулах гэсэн юм. Түрүүн зарим асуултууд давхардсан учраас товчлоод асуучихъя. 

Энэ сонгуулийн бэлтгэл ажилтай холбоотой асуудлаар хариуцлага алдсан этгээдүүдтэй тооцох хариуцлагын талаар Төрийн байгуулалтын байнгын хороон дээр ер нь чухам юу яригдаж байгаа юм бэ. Өнөөдөр яг илэн далангүй хэлэхэд хууль биелүүлэх зарчим бол Үндсэн хуулийн зарчим аа. Тэгээд өнөөдөр Монгол Улсын Үндсэн хуулинд төрийн бүх шатны байгууллага, түүний албан тушаалтан зөвхөн хууль дээдлэх зарчмаар ажилланаа гэсэн ийм хуулийн заалттай. 

Өнөөдөр хуулийг ямар нэгэн шалтгаан, шалтаг тайлбарлаад, биелүүлэхгүй байх тухай ийм ойлголт бол байхгүй. Тэгээд өнөөдөр хууль биелүүлэхгүй байгаагаа одоо зөвтгөх гэж байгаа юм шиг, энэ хууль биелүүлээгүй хүн бол шийтгэл хариуцлага хүлээх ёстой шүү дээ. Тэрнээс ямар нэгэн шалтаг шалтгаан тайлбарлаад сууж байх тийм эрх бол байхгүй.

Тэгэхээр өнөөдөр энэ Улсын Их Хурлын сонгуулийн бэлтгэл ажилтай холбоотой нэгэнт хуульчлагдаад гараад ирсэн энэ зүйл, заалтуудыг хэрэгжүүлэхгүй байгаа төрийн байгууллага, түүний албан тушаалтнуудтай Төрийн байгуулалтын байнгын хороо энэ асуудлыг хариуцсан Байнгын хорооны хувьд яг ямар хариуцлага тооцох вэ. Энэ тал дээр бодсон, төлөвлөсөн зүйл байна уу? Жишээ нь одоо иргэний ухаалаг үнэмлэхийг олгох боломжгүй болгосон, мөн дээр нь энэ янз янзын тооллоготой холбоотой, маргаантай байж болшгүй асуудлууд гарч болзошгүй байгаа. Энэ дээр ер нь урьдчилсан байдлаар сануулах, үүрэг даалгавар өгөх, энэ чиглэлээр Байнгын хороо ажилласан юм байгаа юм болов уу. Энийг бас нэгдүгээрт тодруулмаар байна.

Хоёрдугаарт, энэ сонгуулийн намуудын сонгуулийн хуультай холбоотой зарим зүйл заалттай Төрийн байгуулалтын байнгын хороо тайлбар хийх ч байдаг юм уу, залруулга хийх ийм боломж ер нь байдаг юм уу, үгүй юм уу. Жишээ нь намуудын мөрийн хөтөлбөр дээр заах заалтуудыг тэр аудитын газраас ирүүлсэн журам, зааврыг харахад одоо юу гэдэг юм дэндүү хайрцагласан, дэндүү хязгаарласан ийм заалтууд бас харагдаж байгаа. 

Тэгээд энэ дээр одоо Төрийн байгуулалтын байнгын хороо судалж үзсэн зүйл байгаа юу, энийгээ нэг тодруулаач ээ.

Гуравдугаар гол асуудал энэ орон нутгийн сонгуулийг нийслэлээс бусдыг нь намар явуулахаар хойшлуулж байна. Энэнтэй холбоотой аймаг, дүүрэг, сумын иргэдийн төлөөлөгчдийн хурлын сонгуулийн хуулийн төслийг ямар байдлаар батлах Их Хурлын нэгдсэн чуулганд өргөн барихаар төлөвлөж байгаа вэ. Нөгөө Лүндээжанцан, Энхболд гишүүдийн санаачилсан хуулийн төслийг өргөн барих гэж байна уу, эсвэл одоо тэс өөр хуулийн төсөл оруулж ирэх гэж байна уу. Энэ талаар Төрийн байгуулалтын байнгын хорооноос нэг мэдээлэл өгөөч ээ гэсэн ийм асуултуудыг тавих гэсэн юм. Баярлалаа.

Д.Дэмбэрэл: -Сүхбаатар.

Ж.Сүхбаатар: -Сүүлийн асуултаас нь эхлээд явчихъя. Нийслэлийн иргэдийн төлөөлөгчдийн хурлын сонгуулиас бусад сонгуулийг хэрхэн яаж авч үзэх гэж байна вэ гэдэг асуудал байгаа. Тэгээд та сайн мэдэж байгаа. Ер нь бол сая хоёр бүлгийн Их Хурал дахь бүлгүүдийн зөвшилцлийн ажиллагаа бол сүүлийн хэд хоногт л явагдсан. Тэгээд эндээс бол нийслэл, Улсын Их Хурал хоёрыг хамт явуулъя гэсэн. 

Тийм учраас бид нийслэлийн Иргэдийн төлөөлөгчдийн хурлын сонгуулийн хуулийг тусгайлан гаргах гэж, яг үнэнийг хэлэхэд одоо 2 өдөр шөнө өдөргүй л ажиллаж байна л даа. Тэгээд одоо энэ ажил явж байгаа.  Яг таны саяны хэлдэг асуудлууд хөндөгдсөн. Даргын дэргэдэх зөвлөл дээр. Тэгээд энэ асуудлаар бид ойлголцохдоо бол аймаг, сум, дүүргийн Иргэдийн төлөөлөгчдийн хурлын сонгуулийн асуудлыг шинэчилнэ. Нөгөө Улсын Их Хурлын сонгуулийнхаа хууль, одоо энэ гарах нийслэлийн Иргэдийн төлөөлөгчдийн хурлын сонгуулийн хуультайгаа холбогдуулаад ингээд юмыг нь бол шинэчлэх ажлыг бол дараа хийнээ. 

Эхний тэргүүн ээлжинд энэ яаралтай хуулийн хугацаа үндсэндээ маргааш шахуу дуусах энэ сонгууль зарлах, сонгуулийн ажлыг эхлүүлэх ажил байгаа учраас нийслэлийн иргэдийн төлөөлөгчдийн хурлын сонгуулийн хуулиа боловсруулаад, одоо өргөн барих ажил явж байгаа учраас яг энэ асуудал руугаа анхаарлаа гол нь хандуулсан явж байна. Таны хэлдэг асуудлыг бол дараагийн энэний дараа авч үзье гэж ингэж бодож байна.

Хоёрдугаар асуудал бол хуулийн заалтан дээр аудитын байгууллага мөрийн хөтөлбөртэй холбоотой асуудлаар аудитын байгууллага хянахаар заалтыг бол оруулсан. Яагаад тэгж байна вэ гэвэл төсвийн тогтвортой байдлын тухай хууль гэж гарсан. Намууд элдэв амлалтыг авахдаа тодорхой хэмжээ хязгаарын хүрээнд бас шаардлагын хүрээнд байх ёстой гэж ингэж бид үзсэн учраас аудитын байгууллагаар хянуулахаар болсон. Зүгээр Үндэсний аудитын газар хууль биелүүлэхэд хүндрэл байнаа гээд бичиг ирүүлсэн л дээ. Зарим заалтыг хэрхэн ойлгох юм бэ, хувь хишиг амлалт гэдэг юм уу энэ асуудлуудыг яаж ойлгох вэ гээд. 

Тэгээд Төрийн байгуулалтын байнгын хороо гэдэг юм уу Улсын Их Хурал шууд одоо энэ дээр хуулийн тайлбар хийхгүй. Сонгуулийн ерөнхий хороо бол зарим хуулийн заалтыг тайлбарлуулах гээд Дээд шүүхэд хандаж хүсэлт гаргасан байдаг юм байна лээ. Тэгээд тэрийг Дээд шүүх бол тайлбарлаагүй ингээд байдаг. Би тэр аудитын байгууллагын тавиад байгаа хүсэлт бол Дээд шүүхэд тайлбараа гаргуулахаар хүсэлт тавих ёстой болов уу гэж ингэж бид бодож байгаа.

Одоо бол бид сонгуулийн хуулийг тайлбарлах, хуульд нэмэлт, өөрчлөлт оруулах эрх бол одоогоор байхгүй ээ. Эхний асуулт хариуцлага гэж байна л даа. Өнөөдөр яг Байнгын хорооны хуралдаан дээр яригдсан гол асуудал бол энэ ер нь явж байгаа сонгуулийн бэлтгэл ажлын хүрээнд ялангуяа санал тоолох болоод иргэдийг бүртгэхтэй холбоотой асуудал дээр санал шүүмжлэлүүд гарсан. 

Цахим үнэмлэх хэвлүүлэх энэ ажлыг хариуцаж байгаа Засгийн газрын байгууллага, энэ цахим үнэмлэхийг бол энэ сонгуульд ашиглах боломж бол л энэ дотоод, гадаадын компанийхаа үйл ажиллагаанаас болоод мөн ийм ийм шалтгаанаар боломжгүй боллоо гэдгээ бол мэдэгдэж байгаа.

Зүгээр бид бол Улсын Их  Хурлын сонгуулийн хуулийг гаргахдаа иргэний үнэмлэх гээд гаргасан. Тэгээд бид энийг ашиглах ёстой, ёсгүй, та нар биелүүлсэн, биелүүлээгүй гэж одоо би бол манай Байнгын хороо бол яг одоо дүгнэлт хийгээд, та нар ийм байнаа гэж дүгнэх боломжгүй. Тэгээд өнөөдрийн хэлсэн юм бол гол нь та бүхэн хуульд заасан тэр сонгогчдын бүртгэлийнхээ хэвийн үйл ажиллагааг хангах ёстой шүү. Сонгогчдын оролцох нөхцөлийг бүрдүүлэх ёстой шүү. Ажлаа явуулах ёстой шүү гэдэг энэ шаардлагыг протоколоор тавьсан. Харин хариуцлагын асуудал тэр одоо элдэв хариуцлагын асуудал дээр тэр Үндэсний аудитын газар, мөн Улсын Их Хурлын түвшинд дараа бол энэ асуудлыг авч үзэж шийдэх ёстой байх.

Яг өнөөдөр бол байгууллагуудын уялдаа холбоо муу. Бие биен рүүгээ түлхсэн байдал бол тэнд ажиглагдаж байсан. Тэгэхээр хариуцлага бол гарцаагүй заавал байж байж явнаа гэж ингэж бодож байгаа. Тэгэхдээ өнөөдөр бол манай Байнгын хороо энэ тухай протоколдоо бол тусгасан ийм байгаа.

Д.Дэмбэрэл: -Монгол Улсын Гадаад харилцааны яам, Европын холбооны аюулгүй байдал, хамтын ажиллагааны байгууллага 2012 оны 4 дүгээр сарын 16-27-ны өдрүүдэд Лалын Бүгд Найрамдах Афганистан Улсын дипломатуудад зориулан Афганистаны дипломат албыг бэхжүүлэх нь сэдэвт сургалт семинар зохион байгуулж байгаа юм байна. Энэ сургалт семинарт оролцож байгаа Аса дулла Амин пур тэргүүтэй Афганистаны 12 дипломат ажилтан Улсын Их Хурлын чуулганы үйл ажиллагаатай танилцаж байна. Зочдод баяр хүргье. (алга ташив)
Ганбямба гишүүн асуултаа тавья.

Н.Ганбямба: -Баярлалаа. Манай ажлын хэсгийн зарим гишүүд Гандантэгчинлэн хийдийн тэргүүн хамба ламаас асуусан байсан л даа өдөр. Энэ Лхагва гариг буюу 6 сарын 27 бол их сайн өдөр байнаа гээд асуусан юм. Тэгээд бид нар нөгөө сонгуулийн хууль хийж байхдаа Лхагва гариг гээд хийчихсэн байсан шүү дээ. 6 сарын 27-ны Лхагва гаригт сонгуулиа товлон зарланаа гэснээ заавал ийм тодорхой өдөр хийгээд яахав гээд явц дунд нь хасаад нөгөө сонгуулиа товлон зарлахдаа 6 сарын 27-ны Лхагва гариг гээд уг нь нэг ийм зарчим тохироод хуулинаасаа хасчихсан юм. 

Тэгээд яаж байгаад энэ Пүрэв гариг, одоо ямар хүний бас мэргэ төлгөнд энэ Пүрэв гариг буучихсан юм бол. Би энийг гайхаад байна л даа. Тэгээд сая олон хоног бол Баасан гариг буюу 6 сарын 29-ний Баасан гаригт сонгуулиа зарлая гээд ерөнхийдөө хавтгай яриа энэ дотор явчихсан байсан. Нэлээн хэдэн сар болж байгаа шүү дээ. 6 сарын 29 гээд. Тэгэхээр энэ 28-ны Пүрэв гээд гэв гэнэтхэн нэг бас нэг мэргэн бөөдий гарч ирсэн юм уу яасан юм. Тэгэхдээ бол Лхагва гаригийг Гандантэгчинлэн хийдийн тэргүүн хамбаас илүү бас манай Их Хурлын тэргүүн хамба муу өдөр гэж буусан байна л даа Лхагва гариг.

Ер нь тэгэхээрээ заавал Пүрэв гаригийг сонгох юу байсан юм. Хагас сайны урд өдөр буюу Баасан гаригтаа сонгуулиа хийгээд, хагас, бүтэн сайн амралтын өдөртэй залгачихъя гээд ийм л нэг ойлголт л яваад байсан чинь гэв гэнэтхэн л бас нэг мэргэ төлгө ороод ирчихсэн юм шиг байгаа юм. Тэгээд энэ нэг их сонин сонин юм өдөр судар үздэг хардаг улсууд байдаг юм уу. Энийг бол яагаад ч толгой хүрэхгүй юм байна. Пүрэв гариг ямар учраас Пүрэв гариг болсныг одоо хүртэл сайн ойлгож чадахгүй л байна.

Хоёрдугаарт нь, энэ хуулийн хэрэгжилтэнд Их Хурал маань өөрөө хяналт тавих функцтэй. Улсын Их Хурал хуулийн хэрэгжилтэнд хяналт тавих функцтэй. Энэ цахим үнэмлэх хойшилсон, энэ олон асуудал дээр бас хариуцлагын асуудал ярих ёстой.  Шинэбаяр гишүүн хурал дээр маш ноцтой баримтууд хэлсэн шүү дээ. Яагаад ийм компанийг сонгосон гээд маш тодорхой аргументууд гаргаж хэлсэн шүү дээ. Тэгээд Их Хурал энд анхаарлаа хандуулаад.

Ер нь одоо энэ сонгуулийн бэлтгэл ажил дээр хаана гацаж байна, хаана тээглэж байна, хаана хариуцлага алдаж байна гэдгийг Их Хурлаас бас нэг тийм хяналтын ийм ажиллагаа явуулах нь зүйтэй гэж. Танай одоо манай Төрийн байгуулалтын байнгын хороо бол сонгуультай холбоотой асуудлыг хариуцдаг. Тэгэхээр энэ асуудал дээр ажлын хэсэг байгуулаад юм уу бас нэг энэ чиглэлээр ажиллах нь зүйтэй юмаа гэсэн бас саналыг давхар хэлье. Баярлалаа. 

Д.Дэмбэрэл: -Сүхбаатар гишүүн.

Ж.Сүхбаатар: -Тэр өдөр судрын тухайд би бол хэлсэн л дээ. 27-ны өдөр, 28, 29 гэсэн гурван өдөр л бидэнд байсан. Нөгөө хуулиа баталчихсан, бүх юмаа харахаар. Тэгэхээр Сонгуулийн ерөнхий хороо энэ саналыг оруулж ирэх эрхтэй байдаг. 6 дугаар сарын 28-ны өдрийг сонгож оруулж ирсэн. Тэрэн дээр нь мэдээж хэрэг Улсын Их Хурал бол өөрчлөх ийм боломжтой л доо. 

Гэхдээ өөрчилъё гээд үзэхээр зэрэг түрүүний бид нарын ярьдаг л асуудлаар, хоёрт тэр бүлгийн улсууд ярилаа. Зарим нь бол та бол 27-нд их зүгээр гэж харсан гэж байна. 29-нд бол зарим нь урд нь тохирчихсон байсан юм биш биз. Байсан шүү дээ. Яагаад 28 болчихов гээд л асуугаад байгаа юм л даа.

Тэгээд би бол одоо оруулж ирсэн Сонгуулийн ерөнхий хорооны саналынх нь хүрээнд нь хэлэлцүүлээд, тэгээд одоо манай илүү үгийг нь сонсож болохоор улсуудынхаа үгийг, би ганц сонсоогүй л дээ. Байнгын хорооны гишүүд сонсоод л ингээд зарчмын зөрүүтэй санал гараагүй. Ингээд л одоо 28-ны өдөр байх нь зөв юм байнаа гэдэг ингэж агуулгаар орж ирсэн. Таны хэлдгээр Лхагва гариг гэж анх ажлын хэсгийн хүрээнд яригдаж байсан юм бий. 

Тэр сонгуулийн зардал мөнгөтэй холбоотой асуудал дээр бол янз бүрийн л яриа хөөрөө гараад байгаа л даа. Яг өнөөдөр бол Шинэбаяр гишүүнээс бол бичиг албан бичгээр ирсэн. Ирсэн бичгийнх нь дагуу бид холбогдох байгууллага руу нь явуулсан байгаа. Ойлгож байгаагаар бол тухайн үед тэргүүн шадар сайд өөрөө энэ асуудлыг шийдсэн гэсэн ийм маягийн л мэдээлэл өгсөн. 

Сая бол өнөөдөр бэлтгэл ажлын хүрээнд энэ асуудлын тухай нэлээн ярилаа л даа. Тэгэхдээ яг энэ төсөв мөнгө хэн шийдсэн бэ гэдэг асуудлаар нь яриагүй. Тэр ярих дээрээ тулбал тэр төсвийн эрх хэмжээнд хэн хэтрүүлсэн, хэтрүүлээгүй ч гэдэг юм уу янз бүрийн асуудал ярина гэвэл Төсвийн байнгын хороонд ярих байх л даа.

Би бол сонгуулийн бэлтгэл ажлынх нь хүрээнд нь асуудлыг авч үзэж ингэж бид нар ярилцсан байгаа.

Д.Дэмбэрэл: -Баярлалаа. Гишүүд асуулт асууж хариулт авлаа. Үг хэлэх гишүүн байна уу? Сая их сайн өдөр энэ тэр гэх хүртэл тайлбарласан даа. За алга байна.

Гишүүд ээ, санал хураалт явуулнаа. Төрийн байгуулалтын байнгын хорооноос зарчмын зөрүүтэй саналын томъёоллыг оруулсан байна. Эдгээр саналуудаар санал хураалт явуулчихъя. 

Тогтоолын төслийн Монгол Улсын Их Хурлын ээлжит сонгуулийг 2012 оны 4 дүгээр сарын гэсний  дараа 28 гэж нэмэх саналыг Улсын Их Хурлын гишүүн Сүхбаатар гаргаж, Төрийн байгуулалтын байнгын хороо дэмжсэн байна. Санал хураалт гишүүд ээ. Дэмжье гэсэн санал хураалт явж байна.

Би санал хэлээд гишүүн алгаа гээд цохичихлоо шүү дээ. Асуусан шүү дээ. Би асуусан, та нар яриандаа болоод ойлгосонгүй л дээ. За уучлаарай. 

58 гишүүн санал хураалтанд оролцож, 42 гишүүн зөвшөөрч, 72.4 хувийн саналаар энэ санал дэмжигдэж байна. 


 2.Монгол Улсын Дипломат төлөөлөгчийн газар байрладаг гадаад улсад байгаа сонгуулийн эрх бүхий иргэдийн саналыг 2012 оны 6 дугаар сарын 10-ны өдөр авахаар тогтоосугай гэсэн заалтыг төслөөс хасах нь зүйтэй гэж Улсын Их Хурлын гишүүн Ж.Батсуурь, Дондог, Ламбаа нар санал гаргаж, Байнгын хороо дэмжсэн байна. Байнгын хорооны саналыг. За санал хураахын урд талд за энэ дээр санал.

Гончигдорж гишүүн.

Р.Гончигдорж: -Баярлалаа. Сүхбаатар даргын түрүүний тайлбарласнаар би хоёрдмол ойлголт үүсчихлээ. Энэ гадаадад байгаа иргэдийн саналыг авах ажлыг санал авах өдрөөс 15 хоногоос доошгүйн өмнө зохион байгуулнаа гэдэг бол санал авах үйл ажиллагааны бэлтгэл зохион байгуулалтын ажил гэж ойлгож байгаа шүү дээ. Яг санал авах өдөр нь бол яг Монгол Улсад санал авч байгаа тэр өдөр буюу 6 сарын 28-ны өдөр гадаадад суугаа иргэдийнхээ санал хураалтыг зохион байгуулна шүү дээ. Мөн үү  дээ.

Сонгуулийг товлон зарланаа гэдэг чинь ерөөсөө л бүх сонгууль нэг өдөр явагдах ёстой. Тэрнээс гадаадад байгаа нь нэг өөр өдөр, дотоодод байгаа нь нэг өөр өдөр байх боломжгүй. Тэр чинь өөрөө юу болдог вэ, тэгэх нь байтугай бид нар юуг асуудлыг авч ярьдаг вэ. 

Асуудал ярихдаа сонгууль болохоос 7 хоногийн өмнө, эсвэл хоёр 7 хоногийн өмнө байна уу, ямар нэг судалгаа сонгуулийн талаарх судалгааны ажлыг зогсоодог шүү дээ. Санал асуулга энэ тэрийг. Энэ чинь юу вэ, тодорхой санал асуулга элдвийн үр дүн дээрээс сонгуулийн байдлын прогноз, түүнд нөлөөлөх нөлөөллүүдийг ярьдаг. Гэтэл гадаад орнуудад байгаа энэ чинь одоо 100 гаруй мянгаад хүн байна. За 70 мянга нь оролцох боломжтой гэсэн тоо ярьдаг. Тэр хүмүүсүүдийн санал тийм гарч байна гэдэг асуудал ерөнхий тандалт хийгдэж байна шүү дээ. Дэмжиж санал авнаа гэдэг бол. 

Бид нар мэддэг шүү дээ. Гадаадад, тухайлбал ОХУ-д сонгууль болж байхад сонгууль яг болсон өдөр Элчин сайдын яаман дээр нь санал хураалт явагдаж байдаг шүү дээ. Энийг бол нэг мөр болгох ёстой. Энэ бол санал авсан өдрөө санал хураалт нь явагдана. Санал хураалт явуулах ажлын бэлтгэлийг хангах ажил бол одоо хоёр 7 хоногоос доошгүйн өмнө хийгдэж эхлэх хэрэгтэй гэж ингэж ойлгож байгаа шүү дээ.

Ийм ойлголтоор явахгүй бол тэр Монгол улсын сонгуулийн зарчим чинь эвдэгдэнэ шүү дээ. Зарчим бол зарчим шүү дээ. Тэрэн дээр Гадаад харилцааны сайд толгой сэгсрэх ч шаардлага байхгүй. Энэ бол ерөөсөө сонгууль гэдэг ухагдахуунд өөрт нь багтаж байдаг зайлшгүй зүйл. Зайлшгүй түрүүлж авна гэдэг ойлголт байхгүй. Харин санал авчихаад, саналын дүнгээ гаргаад, дүнгээ явуулах ажлыг бол Гадаад харилцааны сайд маш сайн зохион байгуулах хэрэгтэй. Хамгийн дээд зэрэглэлийн нууцлал, хамгийн дээд зэргийн нарийвчлалтайгаар тэр саналын дүн бол орж ирж байх ёстой. Энэ бол зайлшгүй зүйл шүү.

Энэ өөр Сонгуулийн ерөнхий хороо болон бусад газрын мэддэг ч асуудал биш. Сонгуулийн талаарх хууль тогтоох эрх мэдэл хадгалагдаж байгаа Их Хурлын сонгууль зарласан өдөр санал авагддаг нь бол зарчим. Энийг хэлье гэж бодож байна. Би тэгээд 6 сарын 10-нд гэдгийг нь хасч байгаа нь бол уулаасаа энэ өөр өдөр санал авах гэж юу байдаг юм гэж хасагдаж байна гэж ойлгож байна. 

Тэгээд ойлгомжтой 6 сарын 28-ны өдрөө гадаадад байгаа монголын иргэдээсээ саналыг авнаа гэж ингэж орж байгаа гэж ойлгож байгаа шүү.

Д.Дэмбэрэл: -Сүхбаатар дарга.

Ж.Сүхбаатар: -Нэгд Гончигдорж гишүүний асуултанд хариулъя. Нэг талдаа Гончигдорж гишүүний хэлж байгаа тайлбар бол зөв. Нөгөө талдаа болохоор хуулийн 6.7.3-т гадаад улсад байгаа сонгуулийн эрх бүхий иргэний саналыг санал авах өдрөөс 15-аас доошгүй хоногийн өмнө урьдчилан авч битүүмжлэн Сонгуулийн ерөнхий хороонд хүргүүл гэсэн хуулийн заалттай. Бид урьдчилан санал авалтыг энэ удаагийн сонгуулиас авч хаясан боловч ганц тохиолдолд авч үлдсэн нь бол гадаад улсад байгаа сонгуулийн эрх бүхий иргэдийг 15-аас доошгүй хоногийн өмнө гэж байгаа.

Тэгээд 10-ны өдөр гэдэг нь бол яахав Ням гариг. Сонгуулийн ерөнхий хороо бол энийгээ заавал Улсын Их Хурлаар тогтоолгоё гэж байгаа. Тэгэхээр чухамхүү яг таны хэлсэн түрүүний тайлбар үндэслэлээр сонгуулийн хоёр өөр өдөр байж таарахгүй учраас сонгуулийн нэг өдрөө 6 дугаар сарын 28-ны өдрөөр товлоод урьдчилан санал авах ажиллагаа бол 6 сарын 10 дээрээ үлдээд явагдах асуудлыг Сонгуулийн ерөнхий хороо гадаад харилцааны асуудал эрхэлсэн журмынхаа хүрээнд өөрсдөө зохион байгуулах юм бол хууль зүйд зөв болно гэж үзсэн.

Манай Их Хурлын гишүүд ч гэсэн энэ талаас нь тогтоолын төслөөс хасах саналаа оруулсан байхгүй юу. Тэгэхээр энэ бол яг таны хэлснийг ч харгалзсан, хуулиа ч биелүүлж, хуулийнхаа хүрээний дагуу яг ингэж шийдэж байгаа асуудал байгаа юм. 

Д.Дэмбэрэл: -За ойлголцлоо. Энэ асуудал бол ойлголцчихоод байгаа юм биш үү. Гончигдорж. Би бол таны хэлж байгаатай төсөөтэй санал хэллээ л гэж. Тив дэлхийд янз янзын цагууд байж байгааг яаж харгалзах юм. 

Р.Гончигдорж: -Тэр цаг өдрийн ялгааны асуудал нь бол өөр асуудал. Энийг сонгуулийн саналаа битүүмжилж, урьдчилан өгөх гэдэг ойлголттой адилсгаж авч үзэж байгаа бол гадаадад байгаа Монгол Улсын иргэн 28-ны өдөр ч гэсэн санал өгөх эрхээ хадгалах ёстой шүү. 

Өөрөөр хэлэх юм бол урьдчилан өгөх эрхийн хүрээнд энийгээ зохион байгуулж байгаа гэвэл 6 сарын 28-ны өдөр Вашингтонд амьдарч байгаа монголын иргэн Дорж гэдэг хүн саналаа өгч битүүмжлэх эрх нь хадгалагдана шүү.

Д.Дэмбэрэл: -Хэлэлцэж буй асуудалтай холбогдуулаад Сонгуулийн ерөнхий хорооны дарга Лувсанжав, мөн хорооны нарийн бичгийн дарга Содномцэрэн, мөн хорооны Тамгын газрын дарга Баяндүүрэн, мөн хорооны Мэдээлэл технологийн төвийн захирал Эрдэнэбат нар оролцож байна.

Энэ санал хураалтыг явуулъя. Би түрүүн саналын томъёоллыг уншсан. Хоёр дахь санал хураалт. Та бүхний гар дээр байж байгаа. 3 гишүүний гаргасан саналыг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя.

59 гишүүн санал хураалтанд оролцож, 46 гишүүн зөвшөөрч, 78.0 хувийн саналаар санал дэмжигдлээ.

Дараачийн санал хураалт.


 3.“Улсын Их Хурлын санал авах, тоолох, дүн гаргах үйл ажиллагаанд “New image Cast” автоматжуулах техник хэрэгслийг ашигласугай” гэснийг тогтоолын төслөөс хасах нь зүйтэй гэж гишүүн Дондог, Очирбат, Энхбат, Ө.Энхтүвшин нарын гаргасан саналыг Байнгын хороо дэмжсэн байна. Дэмжье гэсэн санал хураалт явуулъя. 


61 гишүүн санал хураалтанд оролцож, 45 гишүүн зөвшөөрч, 73.8 хувийн саналаар санал дэмжигдлээ.


 Зарчмын зөрүүтэй саналаар санал хурааж дуусгалаа. Та бүхний гар дээр Төрийн байгуулалтын байнгын хорооноос оруулж байгаа тогтоолын төсөл байгаа. 

Монгол Улсын Их Хурлын ээлжит сонгууль товлон зарлах тухай.

Монгол Улсын Үндсэн хуулийн 25 дугаар зүйлийн 1 дэх хэсгийн 3. Монгол Улсын Их Хурлын Сонгуулийн тухай хуулийн 8 дугаар зүйлийн 8.1, 8.2 дахь хэсгийг үндэслэн Монгол Улсын Их Хурлаас Тогтоох нь:

1.Монгол Улсын Их Хурлын ээлжит сонгуулийг 2012 оны 4 дүгээр сарын 28-ны өдрөөс товлон зарласугай.

2.Монгол Улсын Их Хурлын ээлжит сонгуулийн санал авах өдрийг 2012 оны 6 дугаар сарын 28-ны өдөр явуулахаар тогтоосугай.

3.Энэ тогтоолыг 2012 оны 4 дүгээр сарын өнөөдрөөс эхлэн мөрдсүгэй гэсэн тогтоол байна. 

Тогтоолоо баталъя гэсэн санал хураалт явуулъя гишүүд ээ.

62 гишүүн санал хураалтанд оролцож, 53 гишүүн зөвшөөрч, 85.
5 хувийн саналаар тогтоол батлагдлаа.

Саяын миний уншсан тогтоолын талаар эцсийн найруулгын саналтай гишүүн байна уу? Санал хураахад шийдчихсэн хойно одоо яах вэ. Баярлалаа. Эцсийн найруулгыг. За Болд гишүүн.

Л.Болд: -Энэ дээр 2 дугаар заалтыг Дэмбэрэл даргаа та унш даа. Ээлжит сонгуулийн санал авах өдрийг тэдний өдөр явуулахаар тогтоосугай гэж. Өдрийг явуулахаар тогтооно гэсэн чинь юу гэсэн үг юм бэ. Өдрийг явуулна гэж байхгүй шүү дээ энэ чинь. Санал авалтыг явуулах гэж байгаа юм уу, сонгуулийг явуулахаар тогтоосугай гэж байгаа юм уу? Энэ найруулгаа нэг анхаарахгүй бол.

Д.Дэмбэрэл: -Өдөр явуулахаар гэж байгаа. Өдөрт гэж. 28-ны өдөр. Өдөр гээд таслал тавьдаг юм уу. 28-ны өдөр Пүрэв гаригт явуулахаар тогтоосугай гэчихдэг юм уу. Эсвэл за яах вэ энэ зүгээр ойлгогдож л байна. Тэгэхдээ нэг.

Л.Болд: -Найруулга болохгүй шүү. 

Д.Дэмбэрэл: -Өдөр явуулахаар гэхээр нэг жаахан. Өдөр нь явуулах юм байх аа даа, шөнө нь биш. Баярлалаа гишүүд. Тэгнэ тэгнэ, өдрөөр нь явах байхаа даа. Хуулиндаа бас тэр өдөр, цагаа заачихсан, цаана нь хууль байгаа байх аа.

Гишүүдэд баярлалаа. Ганц хоёрхон зүйлийг анхаарчихъя. 

Монгол Улсын Их Хурлын ээлжит сонгуулийг Улсын Их Хурал зарлаж байна. Энэ зарлагдах нь уу, үгүй юу. Сонгууль явах нь уу, үгүй юу гэсэн нийтийн эргэлзээ төрсөн асуудлууд хэвлэл мэдээлэл болон нийтийн дунд нэлээд байсан. Энэ эргэлзээ өнөөдрөөр тайлагдлаа.

Одоо эргэлзэх зүйл байхгүй. Энэ хуулийг биелүүлэх, сонгуулиа явуулах ажилдаа шуурхай орох хэрэгтэй. Энэ хуулийн дагуу байгууллага, иргэд, төрийн албан хаагчид ихээхэн хариуцлага хүлээсэн, тэр хүмүүс байгууллагууд энэ бэлтгэл ажлыг сайн хийе. Хүнээсээ, байгууллагаасаа шалтгаална. Хуулийн буруу зөрүү дутагдал гэж хууль тал юм ч үүнээс хойш больё, тийм юм байхгүй ээ. 

Ингээд сонгуулийн ажлын бэлтгэлийг хангах үүргийг Сонгуулийн ерөнхий хороо болон холбогдох хүмүүс эрчимтэй сайн явуулах нь зүйтэй гэж Улсын Их Хурлын гишүүд бид үзэж байна. 

Гишүүдэд баярлалаа. Одоо энэ бэлтгэл ажлыг хангахтай холбогдсон төсвийнх нь асуудлыг хэлэлцээд мөнгө санхүүгий нь хангаад өгчихөөр бүх асуудал сайхан шийдэгдэнэ. 

Дараагийн асуудалд оръё.

Сонгуулийн зардлын хэмжээг тогтоох тухай Улсын Их Хурлын тогтоолын төслийг хэлэлцье.

Тогтоолын төслийн талаарх Төрийн байгуулалтын байнгын хорооны санал, дүгнэлтийг Байнгын хорооны дарга Сүхбаатар танилцуулна. Сүхбаатар даргыг индэрт урьж байна.

Ж.Сүхбаатар: -Улсын Их Хурлын дарга, эрхэм гишүүд ээ,

Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн 22 дугаар зүйлийн 22.1-д заасныг баримтлан сонгуулийн зардлын хэмжээг батлах тухай Улсын Их Хурлын тогтоолын төслийн талаарх Сонгуулийн ерөнхий хорооны саналыг Улсын Их Хуралд 2012 оны 4 дүгээр сарын 19-ний өдөр оруулсан байна.

Төрийн байгуулалтын байнгын хороо 2012 оны 4 дүгээр сарын 26-ны өдрийн хуралдаанаараа дээрх тогтоолын төслийг хэлэлцээд дараах санал дүгнэлтийг чуулганы нэгдсэн хуралдаанд танилцуулж байна. 

1.Монгол Улсын Их Хурлын сонгуулийн тухай хуулийн 10 дугаар зүйлийн 2 дахь хэсэгт заасныг үндэслэн Сонгуулийн ерөнхий хорооноос Монгол Улсын Их Хурлын 2012 оны ээлжит сонгуулийн улсын төсвөөс санхүүжүүлэх зардлын хэмжээг 16.8 тэрбум төгрөгөөр тогтоолгох санал ирүүлсэн байна.

2.Байнгын хорооны хуралдаан дээр Улсын Их Хурлын гишүүд Сонгуулийн ерөнхий хорооны энэхүү саналыг дэмжсэн болно.

3.Сонгуулийн зардлын хэмжээг батлах тухай Улсын Их Хурлын тогтоолын төслийг нэгдсэн хуралдаанаар хэлэлцүүлэх нь зүйтэй гэж Байнгын хорооны хуралдаанд оролцсон гишүүдийн дийлэнх олонхи үзлээ.

Улсын Их Хурлын эрхэм гишүүд ээ, 

Сонгуулийн зардлын хэмжээг батлах тухай Улсын Их Хурлын тогтоолын төслийн талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг хүсье.

Д.Дэмбэрэл: -Сүхбаатар гишүүнд баярлалаа. Байнгын хорооны санал, дүгнэлтээс асуух асуулттай гишүүд байна уу? Кнопоо. Раш гишүүн асуултаа тавья. Баделхан гишүүнийг оруулчихъя.

Р.Раш: -Энэ чинь Их Хурлын сонгууль, Улаанбаатарын сонгууль хоёр зэрэгцэнэ гээд байгаа. Тэгээд нэгний зардал гараад, нөгөөх нь яах юм, бас тусдаа ийм тогтоол гарах уу. 

Д.Дэмбэрэл: -Сүхбаатар дарга хариулъя. Хотын сонгуулийн зардлын асуудлыг хариулчихъя.

Ж.Сүхбаатар: -Тэгэхээр сонгуулийн саналын хуудасны тухайд бол нэг саналын хуудсан дээр явуулахаар ерөнхийдөө ойлголцсон байж байгаа. Тийм учраас сонгуулийн хуулийн төсөл ч гэсэн тэр утгаар орж ирж байгаа. Ар өвөргүй ингээд хийчихээр зэрэг нэг саналын хуудас дээр байгаа нөхцөлд тэр саналын хуудсан дээрх зардал бол их гарахгүй гэж Сонгуулийн ерөнхий хороо хэлсэн байгаа. Бусад зохион байгуулалтын шинжтэй зардлууд бол гарахыг үгүйсгэхгүй, угаасаа энэ жил орон нутгийн сонгууль болно.  

Тэгээд нийслэлийн орон нутгийн төсөвтөө тодорхой зардал суусан байгаа гэж ойлгож байгаа. Ер нь хэрвээ шаардлагатай гэж үзвэл бас бид орон нутгийн сонгууль, нийслэлийн сонгуулийг товлон зарлах ажлыг Улсын Их Хурал хийнэ. Хийх тохиолдолд нэмэлт эх үүсвэр шаардлагатай бол бид бас энэ дээр Сонгуулийн ерөнхий хороо, нийслэлийн иргэдийн хурлаас ингээд тооцоод оруулаад ирэх юм бол бас ярьж болох талтай. Гэхдээ ойлгож байгаагаар бол ер нь энэ орон нутгийн сонгууль хамт явж байгаа нөхцөлд улс орон нутгийн төсөв бол хуваалцаж, асуудлыг санхүүжүүлж явах болов уу гэж ингэж тооцож байгаа.

Д.Дэмбэрэл: -Баярлалаа. Нямжавын Батбаяр асуултаа тавья.

Н.Батбаяр: -Мөнгийг нь баталж өгөх гэж байгаа юм байна. Тэгэхээр ийм нэг асуудал байна л даа. Бид нар чинь эхлээд сонгуулиа шударга болгохын тулд 2008 оных шиг будлиантай болгочихгүйн тулд гэж байгаад эхлээд ухаалаг үнэмлэхтэй болгоё гэсэн. Иргэн болгоныхоо иргэдийнхээ, сонгогчдынхоо хурууны хээг авдаг болъё гэсэн, тоолдог машинаар тоолдог болъё гэсэн. Энэ маань амьдрал дээр одоо юу болж байнаа. 

Ухаалаг үнэмлэх байна тэгээд явах нь уу, явахгүй нь үү гэдгийг би Их Хурал дээр албан ёсоор сонсмоор байна нэгдүгээрт ухаалаг үнэмлэх явах уу, явахгүй юу. Явахгүй бол яаж явах вэ. Бас саяхан нэг ийм чих дэлслээ. Ухаалаг үнэмлэхээ битгий хэл иргэний үнэмлэх байхгүй болоод лавлагаагаар санал өгдөг бол гэдэг журмыг манай Улсын бүртгэлийн газрын дарга Амарсанаа гэж хүн гаргасан гэх юм. Энэ чинь одоо юу болох гээд байнаа. Зориуд сонгуулиа будлиантай болгох юмыг одоо хийгээд байгаа юм биш үү гэдэг асуултанд хэн хариулж өгөх вэ.

Дараагийн асуудал. Тоолдог машинаар тоолно гэж яриад байгаа. Тэгээд энэ дээр манай Сонгуулийн ерөнхий хороо баталгаа гаргаж өгөх үү гэдгийг би Лувсанжав даргаас албан ёсоор асуумаар байна. Аягүй бол ингээд юм хумаа баталсны дараагаар өө тэр тоолдог машин чинь болохоо байчихлаа. Саналын хуудас чинь хэвлэж чадахаа больчихлоо. Программ нь гацчихлаа ч гэдэг юм уу. 

Нөгөө ухаалаг үнэмлэхтэй адилхан бас нэг гацаа гаргаад ирэх юм биш биз. Юм чинь ер нь тэгээд тэр рүүгээ яваад байгаа нь одоо хардаж асуухаас өөр аргагүй байдалд хүрээд асууж байна л даа.

Тийм учраас би Улсын Их Хурлын чуулган дээр албан ёсоор Сонгуулийн ерөнхий хорооны дарга болон манай Төрийн байгуулалтын байнгын хорооны даргаас энийгээ лавлаж асуух гэж байгаа юм.

Гуравдугаарт, сонгуулийг шударга болгохын үүднээс хяналт сайн байх ёстой. Одоогийн хуулиар чинь болохоор сонгуулийн хэсгийн хороог дандаа төрийн алба байхаар заачихсан байгаа шүү дээ. Тэгвэл төрийн албан хаагчдынхаа ажилд эргэлзээгүй байхын үүднээсээ гэдэг юм уу ер нь аливаа юм баараггүй байхын үүднээсээ гэдэг юм уу, сонгуулийн санал авах байранд камер тавих асуудлыг хэрхэн яаж шийдсэн юм бэ. Зардал нь тусгагдсан гэж би ойлгож байгаа. Тэр миний ойлголт зөв үү.

Өөрөөр хэлэх юм бол санал авах байран дээр саяны ОХУ-д Ерөнхийлөгчийн сонгууль болсон шиг камер зоогдож, олон нийтэд нетээр дамжин шууд таних бололцоо бүрдэх үү Лувсанжав даргаа. Ийм асуулт байна. 

Өөрөөр хэлэх юм бол дахин дахин лавлан асуухад сонгуулийг аливаа булхайгүйгээр шударга явуулах нөхцөл байдлыг бүрдсэн гэж та үзэж байна уу, танай байгууллага энэ ажлыг тэгж зохион байгуулахад шаардлагатай эрх зүйн болон эдийн засгийн орчинг Их Хурал Засгийн газар хангаж өгч байгаа гэдэгт та ямар хариулт өгөх вэ. Асуудал байгаа бол одоо ярихгүй бол хугацаа тулчихнаа гэсэн үүднээс би эд нарыг бүгдээрэнгий нь  лавлаж асууж байгаа юмаа. Хариулт өгнө үү. Баярлалаа.

Д.Дэмбэрэл: -Баярлалаа. Сүхбаатар эхлээд хариулах юм уу, Лувсанжав хариулах юм уу. За Лувсанжав. Сонгуулийн ерөнхий хороо хариулъя.

Н.Лувсанжав: -Энэ машины асуудал бол нэлээн олон процедур дамжиж, Их Хурлын Төрийн байгуулалтын байнгын хороон дээр хоёр, гурван удаагийн хурлаар яригдаж байж шийдэл гарсан. Тэр дагуу гэрээ байгуулсан ийм машин байгаа. Тэгээд ер нь бол олон улсын эрх бүхий байгууллагуудын шалгалтаар орж сертификат авсан тийм гэрчилгээтэй машин. Хуулинд бол энийг итгэл үнэмшилтэй болгох нэг л механизм бий. 

Тэр бол Тагнуулын ерөнхий газар, Сонгуулийн ерөнхий хорооны мэдээллийн төв, Мэдээлэл, шуудан харилцаа холбоо технологийн газрын мэргэжлийн хүмүүс орсон ажлын хэсэг энэ бүх машины программчлал, үйл ажиллагааны байдлыг шалган туршиж, баталгаажуулж гэрчилгээ олгох ийм зохицуулалт орсон байгаа. Тэр дагуу ажлын хэсэг байгуулагдаад ажиллаж байгаа. Тэгээд ажлын хэсэг маань бол гэрчилгээгээ олгосны үндсэн дээр энэ машиныг сонгуульд хэрэглэнэ. 

Одоогоор бол Сонгуулийн ерөнхий хороонд энэ машин ингээд болохгүй болчих нь ээ гэсэн хүндрэл гарсан асуудал одоогоор бол алга. 

Тэр камер хэсгийн санал авах байр болгонд камер тавих зардал бол төсөвт байхгүй байгаа. Тусаагүй, зүгээр өмнөх сонгуульд ашиглаж байсан цөөхөн тооны камерууд бол бий. Орон нутагт хадгалагдаж байгаа. Бололцоотой газраа тэрийг ашиглана гэсэн ийм бодолтой л байна.

Д.Дэмбэрэл: -Сүхбаатар дарга хариулъя.Х

Ж.Сүхбаатар: -Тэгэхээр тэр цахим үнэмлэхний асуудал бас хөндөж байна. Энэ асуудлаар Хууль зүй, дотоод хэргийн сайд Их Хурлын гишүүдэд албан бичиг ирүүлсэн байгаа. Тэрийг та бүхэнд хүргүүлсэн байгаа. Засгийн газраас нууцын шугамаар нэг албан бичиг ирсэн байгаа. Тэрийг танилцуулсан байгаа. Тэгээд тэрүүгээр бол цахим үнэмлэх энэ сонгуульд ашиглаж, хэвлүүлж амжихгүй ээ гэдэг ийм юм гаргасан байж байгаа.

Санал тоолох машины тухайд одоо саяны Сонгуулийн ерөнхий хорооны тайлбар дээр нэмж хэлэх юу байхав. Ямар ч гэсэн Байнгын хороон дээр бол бид Улсын Их Хурлаас хамаарах асуудлуудыг нь бол Улсын Их Хурал, Байнгын хороо бол аль алиныг нь шийдээд өгчихсөн. Одоо зөвхөн энэ ажил хариуцаж байгаа улсууд л энийг хариуцаад юмаа явуулах ёстой. Одоо биднээс шалтгаалж байгаа ямар нэгэн зүйл алга байна.

Д.Дэмбэрэл: -Батбаяр гишүүн тодруулаад асууя.

Н.Батбаяр: -Тодруулж асууж байна. Би сая хэллээ шүү дээ. Ухаалаг үнэмлэх юу болсон бэ гэж хэлж байна. Тэгээд сая Сүхбаатар дарга хариулахдаа үндсэндээ бүтэхгүй болчихсон гээд хариулчихав уу. Тэгэхээр би энэний л хариултыг авах гээд байна л даа. Их Хурал дээр албан ёсоор ухаалаг үнэмлэхээр явах уу, үгүй юу гэдэг хариултыг хэн өгөх вэ. Сонгуулийн хорооны даргаас асууж байгаа байхгүй юу нэгд.

Ухаалаг үнэмлэх чинь нохойн замаар орчихоод байх шиг байна. Тэгвэл энэний дараагаар машинаар тоолох явц нохойн замаар орчих уу гэж асуугаад байна шүү даа. Тэгэхээр Лувсанжав даргаа, би танаас асууж байна шүү дээ. 

Одоо та шууд 6 сарын 28-ны өдөр сонгууль болно. Сонгуулиар сонгогчдын саналыг машинаар тоолж чадна гэдэг баталгааг өгч байнаа гэдэг үгийг хэлж өгөөч гэж асуугаад байна шүү дээ. Баталгааг өгч байнаа гэж. Тэгэхгүй бол аягүй бол цаг нь өнгөрөөд ирдэг, нөгөө машин чинь болохоо байчихсаан гэдэг юм гарчих вий гэдгээс би болгоомжлоод асуугаад байгаа шүү дээ. Тийм баталгаа гаргаж өгч байна уу.

Яагаад би ...баталгаатай харж байгаа юм. Одоо сонгууль явахад 60 хоног дутуу байна. Болохгүй, бүтэхгүй асуудал байвал шийдэж өгөхийн тулд бас хугацаа байгаа учраас асууж байгаа юм. Тэгвэл цаг нь тулсны дараа би чадахгүй болчихсон гэсэн хариултыг авмааргүй байна. Тийм учраас ... (минут дуусав)
Д.Дэмбэрэл: -Лувсанжав хариулах уу?

Н.Лувсанжав: -Яахав энэ асуудал чинь ер нь тэгээд технологийн шийдлийг нь Их Хурал зөвшөөрчихсөн. Компанитай гэрээ байгуулж, компанитай бол бид албан ёсоор ямар хугацаанд, ямар ажиллагааг амжуулах вэ гэдэг албан ёсны байр суурийг нь авчихсан байгаа. Тэр үндсэн дээр гэрээ байгуулж ажиллаж байна. 

Тэгээд энэ одоо бидний ажил явж байгаа явц байдал, энэ юмнаас үндэслээд 6 сарын 28-ны өдөр сонгуулийн үеэр ямарваа нэгэн бүтэхгүй, наана нь гацчих тийм ажил гараагүй байнаа гэдгийг би хэлж байгаа юм. Сонгуулийн ерөнхий хороо энэ дээр бол энэ машин тийм ажиллагаатай, 100 хувь баталгаа өгнө гэж өгч чадахгүй. Угаасаа бол сонгон шалгаруулахдаа энэ бол баталгаатай, сертификатчсан ийм машин учраас энийг хэрэглэе гэдэг шийдлээ гаргачихсан учраас.

Д.Дэмбэрэл: -Баярлалаа. Баделхан гишүүн асуултаа тавья.

Х.Баделхан: -Баярлалаа. Ер нь автоматаар тооллоготой холбогдуулан нийтдээ 2.8 тэрбум төгрөг бол төсвийн төсөлд тусгаж байгаа юм байна л даа. Энийг ер нь юунд зарах вэ. Таны төсөлд бол нийтдээ нэг 4 мянга гаруй хүн бол энэ арга хэмжээнд оролцож, тэр мэдээлэл технологийн даамал энэ чиглэлээр ажиллах юм байна л даа. 

Хэдийгээр машинаар тооллоо ч гэсэн машин харж байгаа, ард сууж байгаа хүмүүсээс бүх юм шалтгаална л даа. Энэ хүмүүс бол бүх юмаа шийднэ. Тэгэхээр манайд бол 26 тойргийн хороотой, 1950 хэсгийн хороотой юм байна. Нийтдээ мэдээлэл технологийн даамал бол 2 мянга орчим хүн бол ажиллах юм байна. Ер нь үлдсэн 2 мянган хүн чухам юу хийх юм бэ нэгдүгээрт.

Хоёрт, энэ хүмүүсийг бэлдсэн үү, ер нь эцсийн эцэст сонгуулийн дүн бол автомат машинаас биш энэ хүнээс шалтгаалж байгаа, машины ард сууж байгаа хүнээсээ шалтгаалж байгаа. Энэ хүмүүсийг яаж сонгон шалгаруулж авч байна, яаж бэлтгэж байна, яаж сургаж байна, хэдийд ер нь энэ хүмүүс бэлэн болох вэ, үнэнч шударгаар ажиллах уу гэсэн ийм асуулт байна. Баярлалаа.

Д.Дэмбэрэл: -Лувсанжав дарга.

Н.Лувсанжав: -Энэ 2 мянга гэдэг маань одоо зөвхөн хэсэг дээр мянга, хоёр мянга шахам мэдээллийн технологийн даамал ажиллах ёстой. Тэрнээс гадна тойргийн хороонд, Сонгуулийн ерөнхий хороонд, салбар хороонд ингээд мэдээлэл технологийн ажилтнууд ажиллах ёстой. Тэр хүрэлцээгээ нэгдүгээрт харж байгаа. Хэсэг дээрээ аль болохоор болж өгвөл нэг биш хоёр ч хүн ажиллуулах зорилго байна. 

Ер нь бол энэ хүмүүсийг сургаж гэрчилгээ олгох ажил бол хуулийн дагуу явагдана. Энэ чиглэлээрээ компаний гэрээнд тусчихсан, туслан гүйцэтгэгч монголын интерактив компани энэ сургалтын ажлыг зохион байгуулахаар бэлтгэлийг хангаж байгаа, хөтөлбөр юмыг боловсруулж байна. Орон нутгаас бол бид энэ чиглэлийн мэдээллийн технологийн мэдлэгтэй, боловсролтой хүмүүсийн судалгааг авчихсан байгаа. 

Тэгээд тэр хүрээндээ бид хүмүүсийг сонгож, сургаж хамгийн гол нь гэрчилгээ өгч байж тэр хүмүүс техниктэй харьцана. Тэгээд энэ хүмүүс бол техниктэй харьцахаас биш энэ техник маань хэн харьцсанаас болоод янз бүрийн тооллогын дүн будилах тийм техник биш шүү дээ. Тэр бүх юмнаас нь хамгаалчихсан техник байгаа. 

Тийм учраас шууд одоо энэ хүмүүсийн ажиллагаанаас юм уу үнэн шударга ажиллагаанаас ч гэдэг юм уу будилуулах тийм боломж байхгүй. Техникийн үйлдлийг л гүйцэтгэх үүрэгтэй хүмүүс. 

Д.Дэмбэрэл: -Баярлалаа. Гишүүд асуулт асууж хариултаа авлаа. Үг хэлэх гишүүн байна уу? Алга байна. Дарахгүй байгаа юм болов уу. 

Ганхуяг гишүүн үгээ хэлье. Нямжавын Батбаярыг оруулчихъя. Ламбаа, Энхбат. Одхүү. Гишүүдийг оруулъя.

Д.Ганхуяг: -Баярлалаа. Сонгуулийн товоо тогтлоо. Сонгуулийг явуулах төсвөө бас баталж байна. Тэгээд энэ утгаараа бол одоо гүйцэтгэх засаглал, Сонгуулийн ерөнхий хороо, энэ харилцаанд оролцох бүх шатны Засаг даргын хийх ажил үлдлээ гэж ингэж ойлгох учиртай байх аа гэж ингэж бодож байна.

Тэгээд сүүлийн үед нэг зүйлийг ажиглаад байхад сонгуульд ямар ч үнээр хамаагүй ялна, төрийн хууль ч гарсан байсан хамаагүй гэдэг зүйлийг төрийн сайд, төрийн агентлагийн газрын дарга нар ярьж хэлэх боллоо. Энэ бол их ноцтой асуудал юмаа. Сонгуулиа шударга явуулж чадна, ил тод явуулж чаднаа гэдэг бол Монгол Улс хөгжиж байгаа улс байна. Монголын төр үүргийг гүйцэтгэдэг юм байна гэж дотооддоо ч, гадааддаа харагддаг.

Тэгээд өнөөдөр юу болж байна вэ гэхээр сонгуулийг явуулахад хамгийн гол бүртгэлийн байгууллага бүртгэлийн газрын бүтцийг өөрчилнө ч гэж байх шиг. Сонгуулийн ерөнхий хороонд зарим ажил үүргийг нь өгнө ч гэж байх шиг. Эсвэл бүр гарын хээ иргэдийн бүртгэл дуусчихсан байхад агентлагийн дарга нь дахиж лавлагаа авна ч гэж байх шиг. Ийм асуудал ярих боллоо. 

Тийм учраас энд гаргасан хууль тогтоомжинд улсын Их Хурал, Улсын Их Хурлын гишүүд бид нэгдсэн зорилттой, маш сайн хяналт тавихгүй бол болохгүй байнаа. 

Өмнө нь сонгуулиар төрийн байгууллага, гүйцэтгэх засаглалын байгууллага тэнд ажиллаж байгаа хүмүүс будлиан хийж, сонгууль будилуулдаг байсан бол сонгууль явуулахаас өмнө будлиан хийдэг, садаа болдог, ийм төрийн албан хаагчид нэмэгдэж байна. Одоо жишээлбэл тэр Бүртгэлийн газрын дарга Амарсанаа гэж хүн бол энэ агентлагийн бүтцийг нь өөрчилнөө, татан буулганаа гээд ид бүртгэл хийгдэж байгаа энэ үед ийм зүйл яриад сууж байна шүү дээ.

Тийм учраас сонгууль явуулахын эсрэг үйл ажиллагаа явуулдаг төрийн албан хаагч байж болохгүй ээ. Энэ бол монголын ард түмний сонгох эрхийн эсрэг үйл ажиллагаа явуулж байгаа, төрийн эсрэг үйл ажиллагаа болох юмаа. Тийм Засгийн газрын гишүүн байж болохгүй ээ. Тийм сонгуулийн ерөнхий хорооны ажилтан байж болохгүй ээ. Жишээлбэл санал тоолох машин үйлдвэрлэгч нь баталгаа өгсөн бол тэрийг баталгаа өгнө л гэж ярих хэрэгтэй шүү дээ. Тэрнээс мэдэхгүй гэж ярьж суугаад, мэдэхгүй юм хийж байх шаардлага бол байхгүй шүү дээ.

Тийм учраас энэ сонгуультай холбоотой аливаа эсрэг үйл ажиллагаа, аливаа садаа болсон үйл ажиллагаа, энэ бүхэн бол монголын ард түмний 1.8 сая иргэний төрөө сонгох гэсэн тэр сонгох хүний эрхийнх нь эсрэг төрийн эсрэг ийм үйл ажиллагаа шүү. Тийм учраас энэ Улсын Их Хурлаас гарсан бүх хууль тогтоолыг хэрэгжүүлэхэд анхаарч ажиллах шаардлагатай байна.

2008 оны сонгуулиар гарсан будлианы асуудлыг одоо энэ 60 хоногийн дотор тэр сонгууль будилуулсан, иргэний үнэмлэх тараагдсан, тэр нь буруутай...(минут дуусав)
Д.Дэмбэрэл: -Нэмээд үгээ гүйцээчихье.

Д.Ганхуяг: -Тэр иргэний үнэмлэх тараагаад, бүх шатны хууль зөрчсөн нь тогтоогдсон тэр хүмүүстээ хариуцлага тооцох шаардлагатай. Сонгуулийн бульхай луйвраас болоод энэ овооноос болоод жагсаал цуглаан болсон, хүний амь эрсдсэн энэ хариуцлагыг бас буруутай эзэнтэй нь тогтоох шаардлагатай. Энэ бол монгол төрийн үүрэг байх болноо гэж ингэж явахгүй бол ерөөсөө сонгуульд ялахын төлөө юу ч хийж болно гэдэг ийм ойлгоцоор бол явахыг энэ өдрөөс эхэлж зогсоомоор байнаа гэж ингэж хэлэх байна. Баярлалаа.

Д.Дэмбэрэл: -Баярлалаа. Хөвсгөл аймгийн сумдын дотуур байрны багш нар Улсын Их Хурлын гишүүн Даваасүрэнгийн урилгаар чуулганы үйл ажиллагаатай танилцаж байна. Багш нарт ажлын амжилт хүсье. (алга ташив)
Батбаяр гишүүн үгээ хэлье.

Н.Батбаяр: -Би сая өөрийнхөө асуултанд Лувсанжав даргын өгсөн хариултанд үнэхээр туйлын сэтгэл хангалуун бус байнаа Лувсанжав даргаа. Би танаас тодорхой юм асуусан шүү дээ. Энэ 6 сарын 28-ны Улсын Их Хурлын сонгуулийг автомат машинаар тоолох баталгаа өгч чадах уу гэж асуухад та хариулсангүй ээ. Одоогоор тийм юм байхгүй гэж хэлж байна. Үнэндээ танд л яриад байгаа юмсан Лувсанжав даргаа. 

Тэгэхээр та бол удахгүй Нямдоржийн араас орох нь л дээ. Ийм ийм шалтгаан гарсан учраас чадахгүй нь ээ гээд. Ухаалаг үнэмлэхийг байхгүй болгосныхоо утгаар Нямдорж огцрох гэж байгаа шүү дээ. Тэгээд Монгол Улсын төрийн сонгуулийг хэн нэгэн хүн бусниулж байж болохгүй ээ. Тэр тусмаа Сонгуулийн ерөнхий хороонд тийм байр суурьтай байж болохгүй гэдгийг би танд энэ Их Хурлын индэр дээрээс хатуу анхааруулчихъя нэгд.

Хоёрдугаарт, энэ янзаараа бол тооллогын машин ажиллаж чадахгүй нь ээ гэж хэлэх бол ерөөсөө таны амнаас гарах юм шиг байна. Тийм учраас гараар тоолох нь. Гараар тоолоход будлиан гардаг гашуун туршлага байгаа учраас сонгуулийн хэсгийн хороо болгонд хэсгийн хорооны байр болгон дээр камержуулах асуудлыг шийдье тийм үү. Одоо 60 хоногийн хугацаа байна амжина. Оросууд амжиж чадсан юм, бид нар амжиж чадалгүй яахав. 

Тэгэхээр одоо өнөөдөр бол Улсын Их Хурлын сонгуулийн хөрөнгийн асуудал шийдэх гэж байна. Энийг дагаад нийслэлийн сонгуулийн хөрөнгийн асуудал шийднэ гэж орж ирнэ. Энэ хоёр чинь нэг орж ирнэ. Тэгвэл тэр үе дээрээ тийм үү, энэ бүх сонгуулийн хэсгийн байранд камер тавих асуудлыг боловсруулаад, мөнгөн дүнгий нь оруулаад ирээ, тэгээд хамтад нь баталж өгөх нь зүйтэй гэдэг саналыг илэрхийлж байна Дэмбэрэл даргаа.  

Ерөнхийдөө энэ асуудлыг шийдэх ёстой бол тэр утгаараа магадгүй өнөөдөр энэ асуудлаа хэлэлцэхийг түр хойшлуулж болох юм. Үгүй гэх юм өнөөдөртөө энийгээ баталчихаад, нийслэлийн сонгуулийн асуудал орж ирэх үед нь тийм үү, нэмж тусгаад явж болноо  гэж үзэх юм бол тэгж хандсан нь дээрээ. Юмаа жаахан баараггүйд нь хийж авахгүй бол сонгуулиа хийж чадахгүй төр засаг гэж байж болохгүй. Сонгуулиа будлиантуулсан гээд ард иргэдээ тийм үү талцуулаад байж бид нар болохгүй ээ. 

Тийм учраас ийм санал гаргаж байгаагий нь Их Хурлын удирдлага, сонгуулийн хороо, цаашлах юм бол Засгийн газар анхааралдаа авч, нэн даруй саналаа оруулж ирэхийг хүсч байна. Баярлалаа.

Д.Дэмбэрэл: -Баярлалаа. Ламбаа гишүүн үгээ хэлье.

С.Ламбаа: -Баярлалаа. Төрийн байгуулалтын байнгын хороон дээр үдээс өмнө маш их олон зүйл яригдсан л даа. Үүнтэй холбоотойгоор би сонгуулийн ерөнхий хороонд ямар санал тавих гээд байна вэ гэхээр ер нь бол Төрийн байгуулалтын байнгын хороон дээр гишүүдийн хэлсэн ярьсан зүйлтэй уялдуулж зардлын зүйл ангиуд дээрээ бол жаахан бодолцох юмнууд бол гарах байх аа.

Жишээлэх юм бол одоо бид нар чинь тэр ухаалаг үнэмлэх гэдэг юм маань байхгүй болчихож байгаа. Үүнтэй холбогдуулаад мөн одоо нэлээн маргаж байгаа, цэцэд нь бол одоо иргэний өнөөдрийн мөрдөж байгаа үнэмлэхийг хурууны хээтэй нь тулгаж сонгуульд оролцох тухай юм ярилаа шүү дээ. Энүүгээр бол хоёр тал хоёулаа нэлээн зөвшилцөж, зөвшилцөх юу байхав. Одоо яг ойлголцсон гэж ингэж ойлгож байгаа.

Би бас энэнтэй холбогдуулаад зардал гарах юм шиг санагдаад байгаа юм. Өөрөөр хэлэх юм бол одоо тэр нэг хуучин үнэмлэхийг нь юу вэ цоолно ч гэх шиг, тасдана ч гэх шиг юм яригдсан. Хурууны хээг бол одоо машин дээр байж байгаа хурууны хээтэйгээ хэсгийн хороод дээр тохируулна гэж ингэж үзэж байгаа. Тэгэхээр энэнтэйгээ холбогдуулаад гарах зардлын тухай асуудлыг бол бас зохицуулалт хийх, ялангуяа нийслэлийн иргэдийн төлөөлөгчдийн хурал хамт явах гэж байгаатай холбогдуулж хавар энэ нийслэлийн хурлын тов зарлах үед бас энийг өөрөөр хэлэх юм бол зардлын асуудал яригдах байх. 

Ер нь бол Сүхбаатар дарга одоо ер нь бол орон нутгийн сонгууль дээр нэг их зардал гарахгүй байх гээд ер нь бол зохицуулалт хийгээд болчих юм шиг энэ зардлаар болчих юм шиг ярина лээ. Би бол бас үгүй гэж ойлгож байгаа шүү. Орон нутгийн сонгуульд зориулагдсан зардал чинь бол нийслэлийн зардал нь энэ зардал дээрээ шингэж орж ирэх ёстой шүү дээ. Тэрний тооцоог их нарийн хийгээд, Улсын Их Хурлаар батлуулж авах ёстой. Тэгэхгүй бол бас зардал мөнгө чинь хүрэхгүй тийшээ хандаад, тэгээд янз бүрийн асуудал гарчихвий гэдгийг би бас эмзэглэж байна л даа.

Тийм учраас Сонгуулийн ерөнхий хороо бол одоо ерөөсөө яаралтай энэ нийслэлийн иргэдийн төлөөлөгчдийн хурлын сонгуулийг давхар хийхтэй холбогдуулсан зардлаа орон нутгийн сонгуульд зориулагдсан зардлаас хэдэн хувь нь нийслэлд зориулагдах юм гэдгээ тооцож оруулж ирээрэй. Тэгэхгүй бол энэ болохгүй байх аа гэж ингэж бодож байна.

Д.Дэмбэрэл: -Баярлалаа. Одхүү гишүүн үгээ хэлье. Алга байна. Энхбат гишүүн үгээ хэлье.

Д.Энхбат: -Түрүүн Батбаяр гишүүн асуусан. Сонгуулийн санал тоолох машинтай холбоотой ганц хоёр зүйлийг бас энэ чуулган дээр заавал хэлж протоколд оруулъя гэж бодож байна. Яагаад гэвэл энэ санал тоолох машинд бол найдаж, сонгуулийг явуулах, яг 100 хувь найдаж сонгуулийг явуулах боломж байхгүй ээ. Яагаад гэвэл нэгдүгээрт, 3 шалтгаан би хэлье. Энийг Байнгын хорооны хурал дээр гурав, дөрвөн цаг ярилцсан учраас одоо энд маш товчхон хэлье.

Нэгдүгээрхи нь бол санал тоолох машин бол санал худалдаж авах үйл ажиллагааг 100 хувь нээлттэй болгож байгаа. Өөрөөр хэлбэл саналын  хуудсан дээр зөвхөн тэмдэглэсэн дөрвөлжин нүдэн дотор тэмдэглээд, бусад газар тэмдэглэвэл машин бол тэрийг хүчинтэйд тооцоод цааш нь уншаад явчихаж байгаа. Тэр бол юу гэсэн үг вэ гэвэл дараа тэр хуудасны фото зургийг авсан улс төрийн намууд, хүмүүс ямар нэгэн санал өгсөн хүнтэй, ямар санал өгснийг нь тэмдэглэгээгээрээ дамжуулаад шалгаж, хянах тохирох бүрэн боломжтой.

Тийм учраас нэгдүгээрт санал тоолох машин бол өөрөө санал худалдан авах үйл ажиллагааг нээлттэй болгож байгаа.

Хоёрдугаархи нь, саналын хуудас тоолох машины нэг том асуудал бол цаас, саналын хуудас цаасаар байгаа. Файлаар байгаа хоёрыг хооронд нь тулгахгүйгээр бид нар хуульчилчихсан байгаа. Тэр юу гэсэн үг вэ гэвэл файлаар ирж байна гэдэг маань цаашдаа хуулийн бүх харилцаанд файлыг хэрэглэнэ. Энэ нь бол өнөөдөр гэхэд жишээлбэл Монгол Улсын 400 суманд бүх тойргуудад файл нь бүрдчихсэн байх онолын хувьд боломжтой. 

Тийм учраас ерөнхийдөө энэ Америкийн компанид л 100 хувь итгэж байвал өөрөөр хэлбэл ямар нэгэн гадаадын компанид 100 хувь итгээд өөрсдөө шалгахгүй явуулбал энийг явуулж болно. Хэрвээ бид нар өөрсдөө шалгая гэвэл тэр шалгах процедур нь манай хуулинд одоогоор байхгүй байгаа.

Гуравдугаархи нь, санал тоолох машины программ хангамжийг бид нар шалгаж чадахгүй байгаа. Яагаад гэвэл америкийн программ компани бол программ хангамжаа бол нээлттэй өгнө гэж ярьж байсан. Одоо бол нээлттэй өгч чадахгүй тухай ярьж байгаа. Тэгэхээр программ хангамжийг зөвхөн Тагнуулын ерөнхий газар шалганаа гэж байгаа. Одоо ганц хоёр төрийн байгууллага. Тэгэхээр энэ программ хангамжийг өнөөдөр Монголд шалгах потенциаль бол байхгүй.

Дүгнээд хэлбэл одоо Монгол Улсын сонгуулийн дараа аль нэг ялагдсан улс төрийн хүчин одоо миний энэ ярьж байгаа зүйлүүдийг бүгдийг нь гаргаж ирнээ. Тийм учраас энэ сонгуулийг заавал давхар тоолох хэрэгтэй. Машинаар тоолоод заавал цаасыг нь гараараа тоолж үзэх хэрэгтэй. Эсрэг тохиолдолд энэ маргааныг тэртэй тэргүй сонгуулийн дараа хийнэ. Яагаад гэвэл ийм нүх цоорхойнууд элбэг байгаа учраас. Тэгэхээр машинаар тоолсныг хүн шалгана, хүн тоолсныг машин шалгана. 

Өөрөө нягтлан бодохын нэг, хоёрдугаар гарын үсэг шиг зарчмаар явахгүй бол энэ сонгуулийг 100 хувь машинд найдвал дараа нь маш том асуудлууд үүснээ гэдгийг бас бид нар Байнгын хороон дээр ярьсан байгаа.

Тийм учраас өнөөдөр Сонгуулийн хуулийг өөрчлөх зарчмын боломжгүй учраас сонгуулийн хуулийг хэрэгжүүлэх журмын тухай хуулиар ч юм уу энэ гараар дахин тоолох, давхар хянах тогтолцоог оруулж өгөхгүй бол энэ сонгуулийг зөвхөн машинд найдаад, зөвхөн гадаадын компанид харанхуй итгээд явбал нэлээн томоохон үр дагавар гарч магадгүй ээ гэдгийг бас бид нар нэлээн ярьсан. Энийг бас чуулган дээр давхар хэлье гэж бодож байна.

Д.Дэмбэрэл: -Баярлалаа. Улсын Их Хурлын чуулганы үйл ажиллагаатай Физик, математикийн гүнзгийрүүлсэн сургалттай 11 дүгээр сургуулийн 11а, 11б ангийн сурагчид Улсын Их Хурлын гишүүн Ц.Батбаяр гишүүний урилгаар танилцаж байна. Сурагчдад сурлагын амжилт хүсье. (алга ташив)
Баярлалаа, Гишүүд үгээ хэллээ. Санал хураалт явуулъя гишүүд ээ. Байсан юм уу. Яахав гишүүд үгээ хэллээ гээд сая цохичихлоо. Та заавал үг хэлмээр байна уу. Уг нь Одхүү гишүүн л байгаад байсан юмсан. Одхүү ч өөрөө больсон л доо. Одоо шаардлага байна уу даа. Би алх уг нь цохичихсон доо. Энэ удаа, маргааш тэртэй тэргүй сонгуулийн хуулиудыг зөндөө юм ярих байх аа. 

Тэр гишүүдийн хэлээд байгааг ер нь анхааралдаа авъя. Саяын сонгуулийн төсөв хэлэлцэх үед Сонгуулийн ерөнхий хорооны дарга Лувсанжав, мөн хорооны нарийн бичгийн дарга Содномцэрэн, мөн хорооны Тамгын газрын дарга Баяндүүрэн нар оролцсон. Бас асуултанд хариулсан байгаа.

Ингээд санал хураалтаа явуулах уу гишүүд ээ. Би энд тогтоолынхоо төслийг уншчихъя. Энд зарчмын зөрүүтэй санал алга байна.

Улсын Их Хурлын тогтоол. Сонгуулийн зардлын хэмжээг батлах тухай.

Монгол Улсын Их Хурлын сонгуулийн тухай хуулийн 10 дугаар зүйлийн 2 дахь хэсэг, Сонгуулийн ерөнхий хорооны саналыг үндэслэн Монгол улсын Их Хурлаас Тогтоох нь:

1.Монгол улсын Их Хурлын 2012 оны ээлжит сонгуулийн улсын төсвөөс санхүүжүүлэх зардлын хэмжээг 16.8 тэрбум төгрөгөөр тогтоосугай.

2.Энэхүү зардлыг улсын төсвөөс гаргахыг Засгийн газар (С.Батболд)-т даалгасугай.

3.Энэ тогтоолыг 2012 оны 4 дүгээр сарын 26-ны өдрөөс эхлэн дагаж мөрдсүгэй гэсэн тогтоол байна.

Тогтоолоо баталъя гэсэн санал хураалт явуулъя гишүүд ээ. Санал хураалт явуулж байна гишүүд.

61 гишүүн санал хураалтанд оролцож, 46 гишүүн зөвшөөрч, 75.4 хувийн саналаар тогтоол батлагдлаа.

Саяын миний уншсан тогтоол дээр найруулгын засвартай гишүүн байна уу, эцсийн найруулга. Алга байна, эцсийн найруулгыг. За Гончигдорж гишүүн.

Р.Гончигдорж: -Баярлалаа. Сонгуулийн хорооны удирдлагууд аа, энэ зардлын зүйл заалтуудын урд талд байгаа нэр томъёонууд яг сонгууль дээр байгаа, Сонгуулийн хуулин дээр байгаа нэр томъёонууд мөн үү. Жишээлэх юм бол сонгуулийн саналын хуудсыг хэвлүүлэх, хүргэх болон санал тоолох, дүн гаргах машиныг хүргэх, буцаан татаж авах зардал гэж нэг зардал байгаа. 

Нөгөө сонгогчдын бүртгэлийн техник хэрэгслийг хүргэх, буцаах, татаж авах зардал гэж. Энэ сонгогчдын бүртгэлийн техник хэрэгсэл гэж ямар техник хэрэгслийг хэлж байгаа юм. Энэ техник хэрэгслэл чухам юунд ашиглагдахаар сонгуулийн хуулинд гарсан, тэрний тухай асуудал. Яагаад гэвэл байдал өөрчлөгдсөн. 

Одоо бид нар иргэний бүртгэл мэдээллийн байгууллага өмнөх бүрэлдэхүүнээрээ ажиллаж байхдаа хийсэн нэг чухал зүйл бол бүгд иргэний шинэчилсэн бүртгэл хийгдэж хурууны хээний бүртгэл хийгдсэн байгаа. Энийг ойлгохдоо одоо нэгэнт ухаалаг үнэмлэх байхгүй тэр тохиолдолд ямар шинэ нөхцөл байдал үүссэн юм бэ гэхээр зэрэг тэр хурууны хээ бүртгэл машин тэрнийг сонгуулийн ажлын хэсэгт байгаа бүртгэлийн мэргэжилтэн хариуцаж иргэний бүртгэлийнхээ дагуу техникийн хяналтаа хийнэ гэж ойлгож байгаа. Яг энэ байгаа гэж ойлгож байгаа шүү. Энийг хэзээ хийсэн юм, сая шинэ нөхцөл байдалд хийсэн үү.

Яагаад гэвэл саяны асуултанд та нар хариулахад бэлэн байгаагүй шүү дээ. Иргэний ухаалаг үнэмлэх гарах уу, үгүй юу, ашиглагдах уу, үгүй юу гэхэд бол хариулаагүй. Тэрнийг хариулж мэдээгүй байж байж тэр тэртэй тэргүй гарахгүй болсон. 

Тийм учраас хурууны хээгий нь ашиглана гэдгийг мэдээд хийсэн байгаа гэж ойлгоод байгаа. Яг танаас асуугаад байгаа асуулт чинь ийм тодорхой асуудлууд байсан байхгүй юу. Тийм ээ, үнэхээр бид нарт бол ухаалаг үнэмлэх гарахгүй гэсэн тийм ойлголт бүрэн байгаа. Энэ хэрэглэгдэхгүй нь. 

Тийм учраас түүнийг орлох бүртгэл мэдээллийн нэг бааз бол энэ хурууны хээний бааз байгаа. Энийг ашиглах хурууны хээг унших, энэ механизм бол энд байгаа. Энэний техник хэрэгслийг ойлгож байгаа, энэний зардлыг ойлгож байгаа. Энэний таталт төвлөрүүлэлтийг ойлгож байгаа гэж. 

Тэгээд энэ болгоны цаана уул нь бүгдийг нь задалж асуумаар байгаа байхгүй юу. Уул нь та нар энийг оруулж ирэхдээ жишээлэх юм бол мэдээлэл технологийн баг, даамал нь, мэдээлэл технологийн чиглэлээр ажиллах хүний тоо, энэ хүмүүсүүд чинь бол тойргийн хэсэгтээ ороод ажиллаж байгаа улсууд уу, тойргийн хэсэгт орохгүйгээр ажиллаж байгаа хүмүүсүүд вэ гэдгийг тодотгож байж хэлье.

Энэ болгоны ард талд би тийм тайлбарыг хүссэн байхгүй юу. Тэгэхгүй бол бид нар тоо яаж байна, гэтэл энийг би одоо ингэж ойлгоод л, ийм зардал гаргах юм байна, энийг ингэж  хэрэглэх гэж байгаа юм байна гэж ойлголоо. Гэтэл та нар цаад талдаа яг миний ярьж байгаа ойлголтоор хийж байгаа зүйлүүд бий юу. 

Мэдээлэл технологийн чиглэлээр ажиллах хүний тоо гэдэг нь одоо Монгол Улсын иргэний бүртгэл мэдээллийн албанд ажиллаж байгаа энэ хүмүүсүүд хэсгийн хороо болгон дээр нэг хүн ажиллана. Энэ хэсгийн, сонгуулийн хэсгийн хорооны ажилтан гэдэг статусаар биш яг тэр хурууны хээгий нь бүртгэх бүртгэлээрээ шалгах, тэрнийгээ ажиллуулах, иргэний бүртгэлийнхээ ажилтны хувиар энд томилогдож ажиллах гэж байгаа ажилтан гэж би ингэж ойлгож байна.

Яагаад гэвэл ажлын хэсэгт нь тойргийн хороо, хэсгийн хорооны хэсэгт ажиллаж байгаа бүрэлдэхүүн биш биз дээ гэхэд бол тийм дохионы хариултыг би сая даргаас нь авлаа л даа. Дохионы хариултыг. Яагаад гэвэл толгойгоороо надад хариулсан гэж ойлгож байгаа. Тийм учраас энийг бол ингэж ойлголоо, энийгээ бид нар тав дахь заалттай уялдуулж ойлголоо энэ зардлуудыг.

Энийг чинь бид нар хууль тогтоогч нар төсөв мөнгө батлахад чинь бол нэг улсын төсөв оруулж ирэхэд чинь бүхэл бүтэн тайлбар байдаг шүү дээ. Энэ зардал ийм ингэж байгаа тэгж байгаа гэж. Ингээд нэг ийм хөнгөндүү байдлаар хэлэлцэж байгаа нь бол яг нарийн эгзэгтэй зүйлүүдийг бидний бодоод байгаа, Их Хурлын хууль тогтоогчдын бодоод, сонгууль хамгийн будлиангүй явуулах гэж байгаа энэ зүйл чинь энэ дотор ингэж багтаж орж иржээ гэж бид төсвийг нь баталж өгч байгаа шүү дээ. Ийм учраас өнөөдөр энэ...(минут дуусав)
Д.Дэмбэрэл: -За Одхүү гишүүн.

Д.Одхүү: -Ламбаа гишүүн түрүүн үг хэлэхдээ хэлсэн гэсэн. Тэгэхдээ би дахиад Лувсанжав даргаа, энэ Монгол Улсын Их Хурлын 2012 оны ээлжит сонгуулийн улсын төсөв гэхээр энэ зардал гээд зардал гээд тавьчихсан байх аа тиймээ. Энд түрүүний та нарын тайлбар өгснөөр нийслэлийн сонгууль бас энэ дотор, энэ зардлаас гарч явна гэж ойлгож байгаа шүү дээ. Энэ дээр зөвхөн саналын хуудсан дээр ямар нэгэн зардал нэмэгдэх юм байна, би зөв ойлгож байна уу. Тэгж яваад байгаа.

Тэгэхээр энэ дээр зөвхөн Их Хурлынх гээд тусдаа одоо нөгөө Их Хурлын сонгуультай хамт явах нөгөө нийслэлийн сонгуулийн зардал гээд тусдаа орж ирэх нь үү,  эсвэл энэ зардал дээрээс зарим хэсэг нь тэр нийслэл одоо хамт явж байгаа, Улаанбаатарт хамт явагдаж байгаа энэ сонгууль зардал нь орох уу гэдгийгээ редакц дээр яаж суулгах гэж байгаа юм бэ та нар. Тэр чинь ойлгомжгүй үлдчихлээ шүү дээ.

Н.Лувсанжав: -Нийслэлийн сонгуулийн зардал жичдээ орж ирж батлагдана. Энэ бол 2012 оны төсөвт орон нутгийн сонгуулийн зардал төсвөөс санхүүжүүлэх  хуулиар санхүүжүүлэх зардал нь суучихсан байгаа. Эндээс нийслэлийнхнийг нь ялгаж Их Хурал товлон зарлах үедээ зардлыг нь баталж өгөх ёстой.

Д.Одхүү: -Ойлголоо Лувсанжав даргаа, би протоколд үлдээлээ шүү. Энэ дотор энэ 16.8 тэрбум дотор ямар нэгэн байдлаар нийслэлийн сонгуулийн үйл ажиллагаанд зарцуулагдах мөнгө байхгүй гэж ойлголоо шүү. Баярлалаа.

Д.Дэмбэрэл: -Баярлалаа гишүүд ээ анхааралтай байя. Сая миний уншсан тогтоолын эцсийн найруулга дээр бас гишүүд санал хэлж, асуулт асуулаа. Цаана нь анхаарах зүйл байгаа шүү гэдгийг бас Гончигдорж гишүүн анхааруулж хэллээ. Ингээд энэ тогтоолын эцсийн найруулгыг сонслоо. 

Энэ тогтоол өнөөдрөөс эхлээд дагаж мөрдөгдөж байгаа гэдгийг түрүүн уншчихсан. Гишүүдэд баярлалаа. 

Дараачийн нэг маш хялбархан асуудлыг хэлэлцээд орхиё.

Зүүн өмнөд Азийн найрамдал, хамтын ажиллагааны гэрээнд өөрчлөлт оруулах тухай Гуравдугаар протоколыг соёрхон батлах тухай хуулийн төслийг хэлэлцье.

Хууль санаачлагчийн илтгэлийг Занданшатар сайд тавина. Сайдыг индэрт урьж байна.

Г.Занданшатар: -Эрхэм Улсын Их Хурлын даргаа, Улсын Их Хурлын гишүүд ээ,

Зүүн өмнөд ази бүс нутагт энх тайван, аюулгүй байдлыг хангах найрамдалт харилцаа тогтоох нийгэм, эдийн засаг, шинжлэх ухаан техникийн хамтын ажиллагааг өргөжүүлэн хөгжүүлэх зорилгоор 1976 онд Индонезийн Бали хотноо Зүүн өмнөд азийн улс орнууд АСЕАН-ы анхдугаар дээд хэмжээний уулзалтыг зохион байгуулж, Зүүн өмнөд азийн найрамдал хамтын ажиллагааны гэрээг байгуулсан юмаа.

Монгол Улс 2005 онд энэхүү гэрээнд нэгдэн орсон. Мөн 1987, 1998 онд орсон хоёр нэмэлт, өөрчлөлтийг соёрхон баталж, нэгдэн ороод байгаа. Энх тайвныг эрхэмлэсэн ямар ч байгууллага, улс орныг бүс нутгийн байгууллагыг тус гэрээнд нэгдэн орох боломжийг олох зорилгоор АСЕАН-ы сайд нарын, АСЕАН-ы гадаад хэргийн сайд нарын 17 дугаар чуулга уулзалтаар 2010 оны 7 дугаар сарын 23-ны өдөр тухайн гэрээнд гуравдугаар протоколоор нэмэлт, өөрчлөлт оруулсан. 

Энэхүү нэмэлт, өөрчлөлтийн дагуу европын холбоо бол энэхүү олон талт хамтын ажиллагаа байгуулахад нэгдэн орох боломж бүрдэх юм. Энэ нь бол Монгол Улсын ашиг сонирхолд харшлахгүй болно.

Монгол Улс энэ протоколд нэгдэн орсноор эрх зүйн аливаа нэмэлт үүрэг хариуцлага хүлээхгүй, нэгдэн орох асуудлыг Улсын Их Хурлын Аюулгүй байдал, гадаад бодлогын байнгын хороогоор 2012 оны 4 дүгээр сарын 10-ны өдрийн хуралдаанаар хэлэлцэж дэмжсэн болно.

Асуудлыг хэлэлцэж, зохих шийдвэр гаргаж өгөхийг хүсье.

Анхаарал тавьсанд баярлалаа.

Д.Дэмбэрэл: -Сайдад баярлалаа. Байнгын хорооны санал, дүгнэлтийг сонсчихъё. Аюулгүй байдал, гадаад бодлогын байнгын хорооны санал, дүгнэлтийг Одхүү гишүүн танилцуулна.

Д.Одхүү: -Улсын Их Хурлын дарга, эрхэм гишүүд ээ,

2012 оны 1 дүгээр сарын 24-ний өдөр Аюулгүй байдал, гадаад бодлогын байнгын хороогоор урьдчилан зөвшилцсөн Зүүн өмнөд Азийн найрамдал, хамтын ажиллагааны гэрээнд өөрчлөлт оруулах тухай гуравдугаар протоколыг соёрхон батлах тухай хуулийн төслийг Монгол улсын Засгийн газраас 2012 оны 4 дүгээр сарын 2-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2012 оны 4 дүгээр сарын 10-ны өдрийн хуралдаанаараа хэлэлцлээ.

Монгол Улсын Их Хурлын чуулганы хуралдааны дэгийн тухай хуулийн 29.1.1-д заасны дагуу Зүүн өмнөд Азийн найрамдал, хамтын ажиллагааны гэрээнд өөрчлөлт оруулах тухай Гуравдугаар протоколыг соёрхон батлах тухай хуулийн төслийг Байнгын хорооны хуралдаанд оролцсон гишүүдийн олонхийн саналаар соёрхон батлах нь зүйтэй гэж үзлээ.

Улсын Их Хурлын эрхэм гишүүд ээ,

Зүүн өмнөд Азийн найрамдал, хамтын ажиллагааны гэрээнд өөрчлөлт оруулах тухай Гуравдугаар протоколыг соёрхон батлах тухай хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн хуулийн төслийг баталж өгөхийг Та бүхнээс хүсье. 

Анхаарал тавьсанд баярлалаа.

Д.Дэмбэрэл: -Баярлалаа. Хууль санаачлагчийн илтгэл Байнгын хорооны санал, дүгнэлтээс асуух асуулттай гишүүн байна уу? Баярцогт гишүүн асуултаа тавья.

С.Баярцогт: -Би Занданшатар сайдаас АСЕАН дээр байгаа манай статус ямар байгаа вэ? тэгээд яг эдийн засгийн харилцаа хэр одоо 2005 онд нэгдсэнээсээ хойш хэр өсөлттэй байгаа вэ. Энэ талаар нэг мэдээлэл өгөхгүй юу.

Д.Дэмбэрэл: -Занданшатар сайд.

Г.Занданшатар: -Энэ зүүн өмнөд Азийн найрамдал, хамтын ажиллагааны гэрээнд Монгол улс 2005 онд нэгдэн орсон. Ингэснээрээ бол энэ гишүүн орнуудын хамт хариуцлага хүлээж, Ази, номхон далайн бүс нутгийн сайд нарын уулзалт, дээд хэмжээний чуулга уулзалтуудад гишүүнээр оролцож байгаа.  

Зүүн өмнөд азийн орнуудтай одоогоор манай худалдаа, эдийн засгийн хамтын ажиллагаа тийм төдийлөн өргөн бус байгаа. Энэ гэрээ бол ерөнхийдөө европын холбоо энэ гэрээнд орж байгаа  нэмэлт, өөрчлөлт бол европын холбоо, Зүүн өмнөд Азийн найрамдал, хамтын ажиллагааны гэрээнд нэгдэн орох бололцоог нээж байгаа ийм протокол байгаа юмаа.

Д.Дэмбэрэл: -Тодруулчихъя Баярцогт.

С.Баярцогт: -АСЕАН-ы нөлөө бол аягүй өндөр болоод байгаа байхгүй юу. Тэгээд би статус дотор нь өөрчлөлт байдаг юм уу, манайх одоо хэр идэвхтэй үйл ажиллагаанд нь оролцож байгаа юм бэ. 

Зөвхөн сайд нарын түвшингийн уулзалтанд оролцоод яваад байдаг юм уу, тэр АСЕАН-ы хэмжээнд байгаа эдийн засгийн бүх хөтөлбөрүүдэд орж чадаж байна уу, тэр өөрсдийнхөө зорилтын хүрээгий нь дээшлүүлэх, энэ гэрээний хувьд би батлагдчих байх. Ямар ч асуудалгүй гэж бодож байна.

Миний өөр сонирхоод байгаа нь өөрөө ази чинь маш хүчтэй интеграцид ороод эхлэхээр Монгол өөрөө нэг яг аль ч газар нь орохгүйгээр үлдчих гээд байгаа байхгүй юу. Тэгэхээр би яг монголын талаасаа энэ АСЕАН дээр ямар идэвхтэй байр суурь эзэлж, байр сууриа яаж өргөжүүлэх юм бэ. Тэр АСЕАН-ы гишүүн орнууд ингээд статусын зөрүүнүүд байдаг уу, үгүй юу гэж би асуугаад байгаа байхгүй юу.

Наадуул чинь founder members-үүд нь болохоор илүү эрх эдэлж, тийм сонирхол давуу эрхүүд байдаг юм уу үгүй юм уу. Одоо бусад байгууллагууд чинь бүгдээрээ ...(минут дуусав)
Д.Дэмбэрэл: -Занданшатар сайд.

Г.Занданшатар: -Энэ гэрээг яг АСЕАН-тай хамтын ажиллагааг бол хоёр хувааж үзэх нь зүйтэй байгаа юм л даа. Нэгдүгээрт нь, энэ бүс нутгийн энх тайван, аюулгүй байдлыг хангах улс төрийн хамтын ажиллагааны хүрээнд энэ гэрээ чиглэж байгаа учраас энэ хүрээндээ манай хамтын ажиллагаа хэвийн сайн хөгжиж байгаа. Манайх гишүүн орны статусаар бүх арга хэмжээнд нь оролцож байгаа.

Эдийн засгийн хамтын ажиллагааны хүрээнд Монгол Улс  AFTA буюу Ази, номхон далайн чөлөөт худалдааны хэлэлцээрт нэгдэн орохоор ажиллаж байна. Нэгдэн орох асуудлыг гишүүн орнууд үндсэндээ хүлээн зөвшөөрсөн. Ингэснээрээ энэ бүс нутгийн улс орнуудын хооронд дээр нь нэмээд Солонгос улс нэмэгдээд, энэ улсуудтай худалдаа, эдийн засгийн харьцангуй тааламжтай нөхцөлд монголын бүтээгдэхүүн экспортонд гаргах бололцоонууд бүрдэх юм.

Яг одоогийн байдлаар энэ газар зүйн байрлал, экспортын боломжоосоо шалтгаалаад манайхтай хийж байгаа худалдаа, эдийн засгийн харилцаа бол эдгээр улсуудтай харьцангуй чамлалттай байгаа. Манайх Сингапур, Тайланд улстай эдийн засгийн гадаад худалдааны хэмжээ сүүлийн улирлуудад 40 хувиар нэмэгдээд харьцангуй хөгжиж байгаа. Бусад улсуудтай нь бол харилцаа төдийлөн сайн биш байгаа.

Энэ гэрээ хэлэлцээр нь бол яг эдийн засгийн болон худалдааны агуулгатайгаа шууд холбоогүй ээ. Яг АСЕАН-даа бол манайх ажиглагч орны статустай шүү дээ.

Д.Дэмбэрэл: -Баярлалаа. Ганхуяг гишүүн асуултаа тавья.

Д.Ганхуяг: -Ерөнхийдөө би лавлагаа Цэнд гэгчээр Баярцогт сайдын асуусныг л жаахан лавшруулж асууя л даа. АСЕАН-ы яг албан ёсны гишүүн, ажиглагч, эсвэл гэрээний гишүүн гэж энд нэг үг яваад байна л даа. Энэний тэр статусын ялгаа нь ямар байгаа юм бэ гэдэг нэг ийм асуудал. Ер нь АСЕАН-ы хамтын нөхөрлөлийн орнуудын тухайн хувьд бол Монгол улстай үнэ цэнийн хувьд бол их төстэй юм байгаа юм. Ардчилсан, чөлөөт эдийн засагтай, хүний эрхийг дээдэлдэг гээд.

Тийм учраас жишээлбэл Азид манай гол хоёр харилцагч орон. Япон, Солонгос бол АСЕАН-тай асар их тийм нягт хамтын ажиллагаатай байдаг.  Тэгэхээр ер нь манайх гишүүн орон болох юм уу, эсвэл гишүүн орноор дамжиж чөлөөт  худалдааны хэлэлцээр, эдийн засгийн түншлэлийн хэлэлцээр байгуулах тэр бэлтгэл ажил руу орох юм уу, энэ дээр ямар бодлого баримталж байгаа юм, ямар бэлтгэл хийгдэж байгаа юм бэ гэдэг ийм асуудал л даа. 

Жишээлбэл манай өмнөд хөрш бол Ази, номхон далайн, азийн бүс нутагт бол хамгийн том зах зээл. Бас нэг хүнд оногдох ДНБ-нээрээ манайхтай адилхан ч гэсэн хүн амаар нь үржүүлчихээр үнэхээр том эдийн засаг. Энэнтэй өрсөлдөж байгаа гол блок бол энэ АСЕАН-ы орнууд байхгүй юу. АСЕАН-ы нэг 10, 11 орон байна. Тэгээд энэ дээр ер нь бол ямар бодлогын ахиц гарах юм бэ гэдэг ийм асуудлууд.

Өөрөөр хэлбэл харилцааны үнэ цэнийн хувьд. Тэр ардчилал, хүний эрх, энэ бүхнээр бол маш их тийм ойролцоо орнууд байгаад байгаа шүү дээ. Эдгээр орнуудтай худалдааны дэлхийн хамтын нөхөрлөлийн орнуудын анхан шатны хил болох худалдааны ерөнхий хэлэлцээр хийгдсэн орон хэд байна вэ? 

Дараагийн нэг асуудал би Гадаад хэргийн яаманд нэг асуулт явуулчихаад их удаад л байгаа юм. Энэ ерөөсөө маш олон айлчлал ирж очих юмаа. Зүгээр энэ бол сайн л даа. Одоо ер нь бол ирж байгаа ч айлчлалын тоо, өөрсдөө явж байгаа айлчлалын тоо бол дэлхийд тэргүүлж байгаа байх. тэгээд нэгэнт тусгаар тогтносон бие даасан орны хувьд бол Гадаад хэргийн яам, Сангийн яам, Хууль зүйн яам бол яам шиг яам байх. Өөрөөр хэлбэл хүний нөөцийн хувьд ч, мэргэжилтний хувьд ч ийм байх шаардлагатай байгаа юм л даа. Жишээлбэл ингээд том ажил хийгээд асуудал шийдэгддэг. Тэгэхээр нөгөөдөх нь үргэлжлүүлж ерөөсөө ажилладаггүй хаячихдаг. 

Япон дээр бол ийм юм их гарч байгаа юмаа. Юу болж байна вэ гэхээр нэг хэлэлцээрийн асуудлыг гурав дахин ярьж байгаа шүү дээ. Одоо эхэлж эдийн засгийн түншлэлийн хэлэлцээр эхэллээ л гэнэ, туршиж эхэллээ л гэнэ. Тийм учраас энэ айлчлалын төрийн өндөр айлчлалын тэр төрлийн түвшинд шийдсэн асуудлуудыг ажил хэрэг болгох, тэр үнэхээр би Гадаад хэргийн яамны хүчин чадал, хүний нөөц бол үнэхээр хүрэлцэхгүй байнаа. 

Тийм учраас энэ дээр нэг судалгаа хийж, дараа дараагийн парламент, Засгийн газрын үед түвшинд бол бас том шийдвэр гаргахгүй бол болохгүй нь ээ. Баахан айлчилдаг л орон болчих гээд байна шүү дээ. Энэ 22 жилийн хугацаанд, өөрөөр хэлбэл ганц одоо олигтой чөлөөт худалдааны эдийн засгийн түншлэлийн хэлэлцээр байгуулаагүй л байна шүү дээ.

Дэлхийн худалдааны байгууллагын гишүүн орнууд хөгжилтэй, хөгжихгүйгээсээ болоод зөрчилд ороод суучихсан. Тэр энэ 2001 оноос хойш бол тэгээд л одоо юу болж байна вэ гэхээр европын холбоо, Япон, Америк, Хятад улсын хооронд ерөөсөө бүс нутгийн интеграцид хүчтэй, эдийн засгийн интеграцид хүчтэй оролцох, чөлөөт худалдааны хэлэлцээр, эдийн засгийн түншлэлийн хэлэлцээр маш хурдацтай явчихлаа шүү дээ. 

Тэгээд бидэнд бол ерөөсөө л гадагшаа зах зээл тэлэх, гадагшаа экспортлох тэр л хөгжлийн гарц байгаа. Тэрэн дээр одоо Гадаад харилцаа...(минут дуусав)
Д.Дэмбэрэл: -Сайд хариулъя Занданшатар.

Г.Занданшатар: -Нэгдүгээрт, энэ АСЕАН бол Зүүн өмнөд Азийн дээд хэмжээний чуулга  уулзалт бол Зүүн өмнөд Азийн 6 орон үүсгэн байгуулсан ийм байгууллага буюу одоо үүсгэн байгуулагч гишүүн орнууд нь аа. Тийм учраас яг тэр үүсгэн байгуулагч гишүүн орнуудаас гадна тухайн бүс нутагт хамаардаггүй Монгол Улс бол тийм гишүүн орны түвшинд үйл ажиллагаа явуулах тэр үүсгэн байгуулагч гишүүдтэй адил эрх хэмжээ  эдлэх бололцоогүй. Энэ АСЕАН дотроо байгуулсан гэрээгээр визгүй зорчих, хоорондоо бараа таваарын урсгал солилцоог чөлөөтэй явуулах гэх мэт гэрээ хэлэлцээрүүдтэй. 

Одоо Малайз, Сингапурын иргэд байдаг юм уу. Вьетнам, Тайландын иргэд байдаг юм уу, энэ иргэд бол хоорондоо зөрчих нөхцөлөөсөө, иргэд зорчих нөхцөлөөс авахуулаад худалдааны хэлэлцээрүүд нь бол харилцан тааламжтай, нэг ийм гэр бүл байгуулах гэсэн утгаар харьцангуй дотоод ийм зүүн өмнөд азийн байгууллага. Энд улс төр, АСЕАН-тай гэрээ хэлэлцээрт нэгдэх замаар БНХАУ-аас АСЕАН-ы орнуудтай чөлөөт худалдааны хэлэлцээр байгуулах, Монгол Улсаас хамтран ажиллах гэсэн ийм тус тусдаа гэрээгээр зохицуулагдаж байгаа.

Энэ дотроо  AFTA буюу тэр Ази, номхон далайн чөлөөт худалдааны хэлэлцээрт Монгол Улс нэгдэн орох шийдвэрийг хүлээн зөвшөөрчихсөн, энэ дагуу гэрээ хэлэлцээр явагдаад ингээд явж байна. 

Японтой хийж байгаа эдийн засгийн түншлэлийн хэлэлцээрийг бол сая байгуулж эхлэхээр зарлачихсан. Ер нь бол энэ төрлийн хэлэлцээр Япон улсын Засгийн газар 2-5 жил хийж байсан ийм хугацаануудтай юм билээ. Нэлээн судалгааны ажил нэлээн удаантай. Манайх бол 2009 онд яригдаж эхлээд 2010 оноос судалгааны ажил эхлээд сая энэ 2011 оны төгсгөлд хийгдсэн айлчлалаар гэрээ хэлэлцээр эхэлсэн. 2012 онд хийсэн Ерөнхий сайдын айлчлалаар гэрээ албан ёсоор эхэлсэн. Ингээд жилийн хугацаанд гэрээ байгуулахад Японтой эдийн засгийн түншлэлийн хэлэлцээр бол байгуулагдах бололцоо бүрдсэн гэж хэлж болно.

Айлчлалаар тохирсон асуудлууд хэрэгждэггүй дээр одоо тантай санал нэг байна. Энэ бол зөвхөн Гадаад харилцааны яамнаас бас хамаардаггүй ээ. Гадаад харилцааны яам салбарын яамдын саналыг аваад айлчлалын чиглэлд ороод хэрэгжүүлээд ингээд тохиролцоод явдаг. 

Та бол Ганхуяг гишүүний тавьж байгаа гол асуудал нөгөө ОХУ-ын эзэмшилд байгаа 8 байрыг шилжүүлэх асуудлыг бол Ганхуяг гишүүн бас жишээлбэл хандаж, нэг жишээ авахад хандаж тавьж байсан. Энэ бол дээд хэмжээнийхээ уулзалтуудаар тохирсон, саяны айлчлалуудаар ч гэсэн тохирсон боловч харьяа Төрийн өмчийн хороо зэрэг холбогдох байгууллагуудын үйл ажиллагаанаас шалтгаалаад удааширч байгаа юм байгааг хүлээн зөвшөөрч байна.

Орон тоо, энэ анхаарах асуудлын хувьд тантай санал нэг байна. Энэ маш чухал санал. Баярцогт сайдын үед нөгөө 15 орон тоо нэмэх асуудал шийдвэрлэгдсэн. Одоо бол бас Засгийн газрын хуралдаанд оруулж энэ асуудлыг шийдвэрлэхээр ажиллаж байна. Хаянхярваа сайд энд сууж байна, одоо бас дэмжиж өгнө гэж сая хэлсэн.

Д.Дэмбэрэл: -Баярлалаа. Та ч мөн олон асуудал тавьж байна. За оролцож байгаа хүмүүсийг би танилцуулчихъя. Баттөмөр Гадаад харилцааны яамны гэрээ эрх зүйн газрын захирал, Төмөр Гадаад харилцааны яамны Гэрээ эрх зүйн газрын дэд захирал, Оюу Гадаад  харилцааны яамны Азийн газрын дэд захирал нар оролцож байна.

Ганхуяг гишүүн нэмээд асуучихъя.

Д.Ганхуяг: -Тэр Японтой байгуулах эдийн засгийн түншлэлийн хэлэлцээрийн тухайд бол Занданшатар сайд аа, юу яасан юмаа. 2009 он гэх юм бол тийм юм болно. Тэгэхдээ хөгжлийн цогц бодлого гээд 10 жилийн юм баталсан шүү дээ. Тэр чинь бол эхнийх нь бэлтгэл. Яг Вьетнамтай хуучин соц орнуудаас Вьетнамтай явсан тэр загварыг сонгосон юм. Тэгээд нөгөө төр, хувийн хэвшлийн хамтарсан чуулга уулзалт жил болгон хийж ирсэн шүү дээ. Тэр асуудал чинь тийм юм байгаа юмаа гээд.


Тийм, миний тэр нэг судалгааны асуудал нь ер нь бол манайх түвшний орны Гадаад хэргийн яамны ер нь бүтэц зохион байгуулалт, ажил үүрэг ямар байна вэ гээд нэг их урт асуулттай нэг юм тавьсан юм. Энд хариулт ирүүлээч ээ гээд. Тэгээд 2012 оны төсөв дээр уг нь ярьдаг юм уу гэж байгаад ингээд орхисон юмаа гэж ингэж хэлэх байна. Тэгээд ОХУ-ын ...(минут дуусав)

Д.Дэмбэрэл: -Саяын нэмээд хариулах зүйл байна уу? Занданшатар сайд.


Г.Занданшатар: -Санал байна, анхаарч ажиллая.


Д.Дэмбэрэл: -Баярлалаа. Гишүүд асуулт асууж, хариултаа авлаа. Үг хэлэх гишүүн байна уу? Кнопоо дар л даа, байнга гээд суугаад байх юм. 

Одхүү гишүүн үгээ хэлье.

Д.Одхүү: -Баярлалаа. Энд Занданшатар сайд аа, Байнгын хороон дээр байсан юм маань энэ харамсалтай нь надад унш гээд өгчихсөн. Би өөрөө уншчихсан энэ санал, дүгнэлтэн дээр уул нь хоёр, гурван зүйлийг хэлсэн юм, энэ ороогүй байна. Тэгэхдээ би энийг санал байдлаар хэлчихье тэгэх үү. Байнгын хорооны хуралдаан дээр.

Тэр танилцуулга материал бэлтгэхдээ танай яамны улсууд хариуцлагагүй, тайлбар дутуу мэдээлэл өгсөн гэж байсан. 28 улс гэсэн энд 27 байгаа тиймээ. Нэг улс нь нөгөө санал нь ирэхгүй нэг улс байгаа гэсэн тэрийгээ тайлбарлаад хийчих гэсэн тэрийгээ хэлээгүй байна лээ. Тэрийгээ хэлчих хэрэгтэй.

Хоёрдугаарт нь, та хэр ойлгож байгаа юм байгаа юм. Энэ Гуравдугаар протоколын гол ач холбогдол бол энэ холбоонд орох бусад гэрээ хэлэлцээр хийх гээд сонирхоод байгаа, ялангуяа нөгөө европын холбоо байгаа шүү дээ тийм. Энд л бид нар нэг нааштай дэмжлэг өгөөд байгаа улс шүү дээ тиймээ. 

Тэгэхээр энэ дээр зөрүүлээд бид бас Монгол Улс европын холбоотой хийж байгаа зарим хэлцлүүд дээрээ дэмжлэг авах тийм давуу эрхээ бас хоорондоо ярьж бодож байгаа юм байгаа биз  дээ. Тэрнээс зүгээр нэг сул хүсэл тавихаар яваад байдаг. Гадаад харилцаа чинь өөрөө танай энэ асуудал  дээр би танайхыг дэмжье. Та бүхэн энэ асуудал дээр манайхыг дэмж гэдэг энэ юм чинь явж байх ёстой гэж би  ойлгосон.

Танай дэд сайд энийг их сайн ойлгосон. Та тэр үед байгаагүй болохоор би бас өөрт чинь уламжилчихъя. Тэр европын холбоотой ярьж байгаа юмнууд дээр ийм дэмжлэг өгсөн шүү гэдгээ бас нэг албан ёсоор ч гэсэн нэг цохоод авахад гэмгүй шүү л гэж зөвлөж байгаа юмаа сайд аа. 

Тэрнээс бусад утгаар бол энэ Зүүн өмнөд Азийн найрамдал, хамтын ажиллагааны гэрээнд өөрчлөлт оруулах энэ гуравдугаар протокол бол Монгол Улсад нэг их айхтар шалтгаалаад байх ч юм байхгүй юм байгаа юм гэж хэлэх гэсэн юм.

Д.Дэмбэрэл: -Амаржаргал гишүүн үгээ хэлье.

Р.Амаржаргал: -Сая Одхүү гишүүн одоо дэмжлэг үзүүлсэн гэдгээ бас тэмдэглээд хэлээд орхиорой гэж байна л даа. Юун тэгж хэлүүлэх юм бэ. Энэ чинь манайхан гэрийн даалгавраа хийгээгүй бүхэл бүтэн олон улсын хэмжээний арга хэмжээг сүйтгэж байгаа байхгүй юу. 

Занданшатар сайд аа, Гадаад  харилцааны яамны ноёдууд аа. Та нар ажлаа хийгээгүй байхгүй юу. Бүр тив хамарсан, хоёр тив хамарсан томоохон хамтын ажиллагааны үйл ажиллагааг зөвхөн Монгол Улс гэдэг энэ Монгол Улсын Гадаад харилцааны яам нь юу хийх юмаа хэзээ хийх вэ, яаж хийх вэ гэдгээ мэдэхгүй байгаа учраас тэр асуудлаа холбогдох төрийн байгууллагуудад оролцуулж, цаг тухайд нь хэлэлцүүлээгүй учраас дэлхий хэмжээний юм зогсох гэж байна шүү дээ.

Тэгээд одоо эндээс гүйж гараад хурдхан шиг е-мейл явуулж, за ашгүй манайхан нэг соёрхон баталсан шүү гэж хэлэх гэж байгаа байхгүй юу. Шившгээ тарьж байгаа байхгүй юу. Дэлхий даяараа. Монгол гэдэг чинь юу юм бэ. Ийм хөгийн юм байсан юм уу гэж хүмүүс бүр гайхаж байгаа шүү дээ тэнд. Гадаад харилцааны яам тэр Төмөрөө эд нар. Та нар цалин аваад сууж байгаа шүү  дээ энэний төлөө. Тэгээд л нэг мэдэхгүй царай гаргаад л, хулгайгаар нэг юм оруулж ирээд батлуулж байгаа юм шиг ингээд аваад явж байдаг.

Ер нь ажлаа хийвэл хийх ёстой шүү дээ хаа хаанаа. Тоглох юм гэж байна, тоглохгүй юм гэж бас байдаг байхгүй юу. Энийг хэлэх гэсэн юм.

Д.Дэмбэрэл: -Товчхон ярья. Энхболд дараа нь Занданшатар сайд яриад тэгээд саналаа хураая гишүүд ээ, энэ асуудал бас цаана нь сая Амаржаргал гишүүний хэлсэн шиг хүлээгдэж байгаа асуудал гараад хугацааны хувьд яагаад ингэж оройтчихов доо. 

Нямаагийн Энхболд.

Н.Энхболд: -Түрүүчийн 7 хоногт Болд гишүүн бид хоёртой Германы Элчин сайд уулзаж энэ асуудлыг тавьсан юмаа. Хугацаа нь тулчихаад байна, та нар ярьж өгөөч ээ гэж. Ер нь хугацааны хувьд Их Хурлаас болсон асуудал шүү бас чиг гэж. Би тэрийг зориуд хэлмээр байна. Хэрэв одоо шившгээ тарьж байгаа бол манай Их Хурал бас энэ шившгийг хуваалцах ёстой. Ороод ирчихсэн байсан юмаа. Ороод ирсэн байсан. Үгүй ээ, тэгээд яахав нөгөө энэ юуны асуудлуудыг, бишээ сонгуулийн хууль хэлэлцэнэ гээд бид нар хоёр 7 хоног энд худлаа хэрэлдэж сууж байхынхаа оронд энэ хоёр 7 хоногийг алдсан байхгүй юу. 

Та нар өөрснөө санал гаргаж байгаад хэдүүлээ санал хураагаад л энэнээс өөр юм хэлэхгүй гээд хоёр 7 хоног ажлаа хийгээгүй шүү дээ. Тэгэхээр буруутай газар буруугаа юм уу бас хүлээж байх хэрэгтэй гэдгийг нь хэлэх гэсэн юм. Ер нь бол дэмжээд энийг бушуухан гаргаад өгчих хэрэгтэй. Юм болгон тэрэн дээр ганц Засгийн газар буруутай биш шүү гэдгийг хэлэх гэсэн юм. Бидэнд ч бас юм байгаа.

Д.Дэмбэрэл: -Занданшатар сайд, одоо хэрэг байна уу даа. Сая Энхболд дарга хэлчихлээ. За саналаа хураачихъя. Гишүүд ээ.

За Занданшатар.

Г.Занданшатар: -Улсын Их Хурлаас соёрхон батлагдах гэрээний процедурын дагуу Гадаад харилцааны яамнаас Засгийн газрын хуралдаанаар 2 удаа Улсын Их Хурлын Аюулгүй байдал, гадаад бодлогын байнгын хорооны хуралдаанаар 2 удаа хэлэлцүүлж, гарын үсэг, гэрээ нь зурагдчихсан, хүчин төгөлдөр зурагдчихсан, гарын үсэг зурсны дараа үзэглэсний дараа соёрхон батлах процедур явж байгаа. Энэ асуудлаар 4 сарын 10-ны өдөр Аюулгүй байдал, гадаад бодлогын байнгын хороо хуралдсан. 

Нөгөө Улсын Их Хурал дээр хийгдсэн тохиролцооны дагуу бусад асуудал хэлэлцэгдэхгүй гэсэн учраас удааширсан тал бий. 

Д.Дэмбэрэл: -Санал хураалт явуулъя. Гишүүдийн энэ эзэнгүй кнопууд юу болоод байна. Гишүүд суудлаа эзэлье. 

Монгол Улсын хууль. Протокол соёрхон батлах тухай.

Нэгдүгээр зүйл. Зүүн өмнөд Азийн Найрамдал, хамтын ажиллагааны гэрээнд өөрчлөлт оруулах тухай Гуравдугаар протоколыг Монгол Улсын Засгийн газрын өргөн мэдүүлснээр соёрхон баталсугай. 

62 гишүүн санал хураалтанд оролцож, 39 гишүүн зөвшөөрч, 62.9 хувийн саналаар хууль батлагдлаа.

Сая миний уншсан хуулийн заалт хуульд эцсийн найруулгын саналтай гишүүн байна уу? Алга байна. Эцсийн найруулгыг сонслоо. 

Энэ хууль, энэ өдрөөс эхлээд хэрэгжиж байгаа. Баярлалаа.

Дараачийн асуудал.

Монгол Улсын Их Хурлын сонгуулийн өмнөх эдийн засаг, санхүү, төсвийн байдлын талаарх мэдээллийг сонсъё. Сангийн сайд мэдээлэл хийнэ. Сангийн сайдыг урьж байна. Индрийн микрофон өгье.

Д.Хаянхярваа: -Улсын Их Хурлын дарга, Улсын Их Хурлын эрхэм гишүүд ээ,

Монгол Улсын "Төсвийн тухай" хуулийн 8 дугаар бүлгийн 55 дугаар зүйлд Монгол Улсын Ерөнхийлөгчийн болон Улсын Их Хурлын сонгуулийг зарлахаас нэг сараас доошгүй хугацааны өмнө Монгол Улсын эдийн засаг, санхүү, төсвийн төлөв байдлын талаарх мэдээллийг Улсын Их Хуралд ирүүлэх, мөн Улсын Их Хурал уг мэдээлэлтэй танилцан, нийтэд мэдээлэхээр заасан байдаг. 

Хуулийн дагуу энэхүү танилцуулгыг хийж байна. 
Энэ сонгуулийн өмнөх мэдээлэлд Монгол Улсын эдийн засгийн 2008-2012 оны үндсэн үзүүлэлтүүдийн төлөв байдал, банк, санхүүгийн тогтолцооны хүрсэн түвшин, үр ашгийн үзүүлэлтүүд, өнгөрсөн хугацаанд авч хэрэгжүүлсэн санхүү, төсвийн бодлого, түүний шинэчлэл, бодит салбарын хөгжлийн талаар дэлгэрэнгүй мэдээллийг тусгалаа. 

Түүнчлэн, ирэх дөрвөн жилд макро эдийн засгийн үндсэн үзүүлэлтүүд, Засгийн газрын болзошгүй өр төлбөрийн төсөөлөл, дунд хугацааны баримтлах төсвийн хүрээний мэдэгдлийн үндсэн параметрийг тоймлон харууллаа. 

Нэг. Эдийн засгийн үндсэн үзүүлэлтүүд. 
Өнгөрсөн 2008-2012 онуудад Монгол Улсын эдийн засаг, бодит салбарын хөгжилд томоохон ахиц, дэвшил гарсныг Та бүхэн мэдэж байгаа билээ. 

Монгол Улсын Засгийн газраас 2008-2012 онд газар тариалан, жижиг дунд үйлдвэрлэл, ноос ноолуур, үндэсний үйлдвэрлэлийг  дэмжин хөгжүүлэх, гадаад, дотоодын хөрөнгө оруулалтыг татах, бизнес эрхлэх таатай орчинг таатай болгох, ажлын байр нэмэгдүүлэх, хүний хөгжилд чиглэсэн бодлого явуулах, нийгмийн халамж үйлчилгээг сайжруулах, цалин, тэтгэвэр тэтгэмжийг нэмэгдүүлэх зэрэг олон арга хэмжээг авч хэрэгжүүлсэн болно. 


Эдийн засгийн өсөлт өнгөрсөн дөрвөн жилийн хугацаанд дунджаар 7.8 хувь, нэг хүнд ногдох дотоодын нийт бүтээгдэхүүний хэмжээ 3000 ам.долларт хүрч, гадаад худалдааны нийт бараа эргэлтийн хэмжээ бараг 2 дахин нэмэгдсэний зэрэгцээ манай улсын гадаад валютын нөөц 2008 оныхоос 4 дахин нэмэгдсэн зэрэг макро эдийн засагт гарсан эерэг үр дүн гарлаа. 


Эдийн засгийн өсөлтийн бүтцийг авч үзвэл хөдөө аж ахуйн салбарын эзлэх хувийн жин буурч дотоодын нийт бүтээгдэхүүний 10 гаран хувийг эзэлж байгаа бол үйлдвэрлэл, үйлчилгээний эзлэх хувийн жин огцом нэмэгдлээ. Боломжит үйлдвэрлэлийн хэмжээ ийнхүү нэмэгдсэн нь манай улсын экспортын бараа, бүтээгдэхүүний үнийн өсөлт, эдийн засгийн түнш орнуудын эрэлт нэмэгдсэн, Засгийн газраас хэрэгжүүлсэн нийт эрэлтийг дэмжсэн бодлого, мөн хүн ам зүйн тааламжтай үе болон гадаад, дотоодын хөрөнгө оруулалт харьцангуй өндөр түвшинд хүрсэн зэрэг тааламжтай нөхцөлүүд бүрдсэнтэй холбоотой гэж үзэж болно. 

Эдийн засаг тэлж, эдийн засаг дахь мөнгөний нийлүүлэлт 6.4 их наяд төгрөгт хүрч, Засгийн газраас хүнсний бүтээгдэхүүний нийлүүлэлтийн хомсдолыг багасгах зорилгоор хэрэгжүүлсэн арга хэмжээний  үр дүнд инфляцын түвшин буурч байсан хэдий ч хувийн хэрэглээ нэмэгдсэн, махны үнийн хэлбэлзэл болон шатахууны үнэ огцом өссөн зэрэг шалтгаанаас улбаалан инфляцийн түвшин 2008-2011 онд жилд дунджаар 13.2 хувьтай байлаа.

Манай улсын гадаад худалдааны нийт бараа эргэлт 11.3 тэрбум ам.долларт хүрсэн бөгөөд уул уурхайн бүтээгдэхүүний үйлдвэрлэлийн эрэлтийн улмаас тоног төхөөрөмжийн импорт огцом өссөн, түүнчлэн хэрэглэгчдийн орлого нэмэгдсэн зэргээс үүдэн хэрэглээний бараа, үйлчилгээний импорт нэмэгдэж, нийт импорт 6.5 тэрбум ам.долларт хүрч, гадаад худалдааны тэнцэл 1.7 тэрбум ам.долларын алдагдалтай гарлаа.

Улсын нэгдсэн төсвийн нийт орлого болон тусламжийн дүн нь 2008 оныхоос бараг хоёр дахин өссөн бөгөөд уул уурхайн салбараас хамаарах хамаарал нэмэгдэн, уг салбараас орох хөрөнгийн ихээхэн урсгалыг зохицуулах, баялгийн тэгш хуваарилалтыг хийх зорилгоор төсвийн харилцааны шинэчлэлийг хийн, улсын төсвийн хөрөнгө оруулалт, Засгийн газрын санхүүгийн дотоод аудит, улсын өрийн удирдлага, төрийн сангийн тогтолцоотой холбогдсон харилцааг өргөн хүрээгээр тодорхойлж зохицуулах үүднээс “Төсвийн тогтвортой байдлын тухай” хууль болон “Төсвийн тухай” хуулийг тус тус боловсруулан батлууллаа. 

Төсвийн хууль эрх зүйн дээрх шинэчлэлийн хүрээнд юуны өмнө төсвийн тогтвортой байдлыг хангах, төсвийн төсөвлөлтийн шинэ зарчим, төсвийн хариуцлага, ил тод байдал дээр суурилсан төсвийн тогтолцооны хууль, эрх зүйн орчинг боловсронгуй болгох шат дараалсан арга хэмжээнүүдийг авч хэрэгжүүлэхээр тусгагдсан юм. 

Түүнчлэн Засгийн газрын өрийн удирдлагын дунд хугацааны стратегийн баримт бичгийг Засгийн газрын түвшинд зөвшилцөн баталгаажууллаа.

 Энэ хүрээнд бүх сум, суурин газрыг санхүүгийн удирдлагын мэдээллийн нэгдсэн сүлжээнд бүрэн холбох ажлыг зохион байгуулж дуусгалаа.

Гадаад хөрөнгө оруулалтын орчинг үнэлж үзвэл, манай улсын урт хугацааны өндөр өсөлт, уул уурхайн бүтээгдэхүүний дэлхийн зах зээл дээрх үнийн эерэг хандлага, Засгийн газрын авч хэрэгжүүлж буй бодлогын шийдвэр, эдийн засгийн мөчлөгийн сөрөг үр дагавраас хамгаалсан хууль батлан хэрэгжүүлж эхэлсэн зэрэг шалтгаанаар зээлжих зэрэглэл ахиж байна. “Стандарт энд Пүүрс” компанийн зэрэглэл тогтоох зөвлөл 2011 оны 12 дугаар сарын 19-ний өдрийн шийдвэрээрээ Монгол Улсын Зээлжих зэрэглэлийг урт хугацаандаа “BB-”, богино хугацаандаа “B” хэмээн бататган тогтоож, хэтийн төлөвийг “тогтвортой”-гоос  “эерэг”-болгон өөрчлөх шийдвэрийг гаргалаа. 

Энэ нь дунд хугацаанд манай улс зээлжих зэрэглэлээ улам нэмэгдүүлэх, гадны хөрөнгө оруулагчдын итгэлийг төрүүлэх, хөрөнгө оруулалтыг татах таатай нөхцөл болж байгаа билээ. 

Хоёр. Санхүүгийн төлөв байдал, болзошгүй эрсдэлүүд
Монгол Улсын банк, санхүүгийн салбарын хүрээнд хууль эрх зүйн болон институцийн хувьд ололт амжилт, хүндрэл бэрхшээлтэй тулгарсан жилүүд байлаа. 

Үндэсний хөгжлийг тодорхойлох дэд бүтцийн салбаруудыг хөгжүүлэх, экспортын орлогод тулгуурласан эдийн засгийг дэмжих, уул уурхайн салбарын орлогын үйлдвэрлэлийн хөрөнгө оруулалтад ашиглах, хөгжлийн томоохон төсөл, хөтөлбөрийг санхүүжүүлэх урт хугацаатай, харьцангуй хямд санхүүжилтийн эх үүсвэрийг бүрдүүлэх зорилгоор “Монгол Улсын Хөгжлийн банкны тухай” хуулийг гаргаж, үйл ажиллагаагий нь эхлүүллээ. 

Энэ хүрээнд Монгол Улсын Хөгжлийн банкны 600 сая ам.долларын үнэт цаасанд Засгийн газрын баталгааг гаргаж эхний ээлжинд тус банкны 20 сая ам.долларын үнэт цаасыг 2011 оны 12 дугаар сард 1 жилийн хугацаатай, 6 хувийн хүүтэйгээр, хоёр дахь ээлжийн 580 сая ам.долларын үнэт цаасыг 2012 оны 3 дугаар сарын 21-ний өдөр 5 жилийн хугацаатай, 5.75 хувийн хүүтэйгээр олон улсын зах зээлд нээлттэй гаргаж, “Дунд хугацааны евро бондын хөтөлбөр”-ийг амжилттай хэрэгжүүлж эхэллээ. 

Энэхүү Монгол Улсын хөгжлийн банкны нийт 600 сая ам.долларын бондыг олон улсын зах зээл дээр нээлттэйгээр амжилттай арилжаалсан явдал нь манай орны жишиг хүү буюу “бенч марк”-ыг олон улсын санхүүгийн зах зээл дээр тогтоосон чухал алхам бөгөөд цаашид хувийн хэвшил гадаад зах зээлээс хөрөнгө босгоход ихээхэн дөхөм болох учиртай юм. 
Монголын Хөрөнгийн Биржийн үйл ажиллагааг олон улсын жишигт хүргэх үүднээс Лондонгийн Хөрөнгийн Биржтэй хамтран ажиллах талаар гэрээг байгуулснаар үнэт цаасны арилжаа явуулах орчин үеийн цогц системийг нэвтрүүлж, эрх зүйн орчин, дэд бүтэц, технологи, боловсон хүчний чадавхи  олон улсын стандартад хүрэх явдал юмаа.
 Түүнчлэн гадаад дотоодын хөрөнгө оруулагчид орон зай, цаг хугацаанаас үл хамааран Монголын хөрөнгийн биржийн өндөр хурдны платформд холбогдож, арилжаанд хямд өртгөөр, урт хугацаанд, үр ашигтай оролцон, хөрөнгийн захаас бодит өгөөж хүртэх боломж бүрдэж байна. 

Төрийн албан хаагчид болон иргэдийг орон сууцаар хангах санхүүжилтийн эх үүсвэрийг бүрдүүлэх үүднээс “Төрийн албан хаагчид болон иргэдийг орон сууцаар хангах арга хэмжээний тухай” Засгийн газрын 2009 оны 321 дүгээр тогтоолыг хэрэгжүүлж эхэллээ. 

Өнгөрсөн хугацаанд тохиолдсон олон улсыг хамарсан санхүү, эдийн засгийн хямрал нь манай орны санхүүгийн зах зээлийн 95 хувийг бүрдүүлж буй банкны салбарын тогтвортой байдалд сөргөөр нөлөөлж, чанаргүй зээлийн хэмжээг эрс нэмэгдүүлэн, банкуудыг төлбөрийн чадваргүй болгож төсвийн тогтвортой байдалд сөргөөр нөлөөлсөн. 

Иймд банкны салбарын эмзэг байдлыг харгалзан хадгаламж, харилцагч эзэмшигчдийн итгэлийг алдагдуулахгүй байх зорилгоор 2008 оны 11 дүгээр сард Улсын Их Хурлаар “Банкин дахь мөнгөн хадгаламжийн баталгаа гаргах тухай хууль”-ийг батлуулж, арилжааны банкинд хадгалуулсан мөнгөн хөрөнгөнд 4 жилийн хугацаатай баталгааг төрөөс гаргасан.

 Санхүүгийн аливаа эрсдлээс найдвартай хамгаалах үүднээс “Банкин дахь мөнгөн хадгаламжид баталгаа гаргах тухай” хуулийг шинэчлэх шаардлага, банкны салбарт үүсч болзошгүй эрсдлийг даах хөрөнгийн бодит эх үүсвэр, хуримтлалыг бий болгох, төрөөс банкин дахь мөнгөн хадгаламжид гаргаж байгаа нийтлэг баталгаанаас хадгаламжийн даатгалын хууль эрх зүйн шинэ орчин бүрдүүлэх зорилгоор “Хадгаламжийн даатгалын тухай” хуулийн төслийг боловсруулан Улсын Их Хуралд өргөн бариад байна. 

Түүнчлэн банкны салбарын тогтвортой байдлыг хангах, төлбөрийн чадваргүй зарим банкны зээлийн багцын чанарыг бууруулахгүйгээр авч үлдэх, банкны харилцах, хадгаламж эзэмшигчдийг хохироохгүй байх зорилгоор төрийн өмчит “Төрийн банк”-ийг “гүүр банк”-ны зарчмаар байгуулан, үйл ажиллагаа нь амжилттай ажиллаж байна. 

Мөн “Төв банкны тухай хуульд нэмэлт, өөрчлөлт оруулах тухай” хууль, “Банкны тухай хуулийн шинэчилсэн найруулга”-ыг боловсруулан, 2010 онд Улсын Их Хурлаар батлуулсан. 

Эрсдлийн удирдлагыг сайжруулах, жижиг дунд үйлдвэрлэлийг дэмжих, хууль эрх зүйн орчин бүрдүүлэх зорилгоор “Зээлийн батлан даалтын сангийн тухай” хуулийг батлуулан хэрэгжүүлэх ажилд орж байна.

 Энэхүү хууль хэрэгжсэнээр эдийн засгийн өсөлтөд оруулах жижиг дунд үйлдвэрлэлийн оролцоог нэмэгдүүлэх, ажлын байр бий болгоход чухал үүрэг гүйцэтгэх бөгөөд түүнчлэн, хөрөнгийн удирдлагын чиглэлийн эрх зүйн зохицуулалтыг бий болсон юм. 

Гурав. Ирэх дөрвөн жилийн эдийн засаг, төсвийн хандлагын талаар
Ирэх онуудад уул уурхайн салбарын өсөлт, уг салбарын бусад салбаруудад нөлөөлөх нөлөөлөл, шинээр бий болох ажлын байр, гадаадын хөрөнгө оруулалтын тааламжтай нөхцөл байдал мал аж ахуйн салбарын өсөлт зэрэг хүчин зүйлсээс шалтгаалан эдийн засгийн дундаж өсөлтийг 15 хувиас багагүй байхаар тооцооллоо. 

Эдийн засгийн энэхүү харьцангуй өндөр өсөлтийг хангах, үүнийгээ тогтвортой байлгахын тулд эдийн засгийн зохистой бүтцийг бий болгох, төрөлжилтийг гүнзгийрүүлэх шаардлага зүй ёсоор тавигдана гэж үзэж байна. Түүнчлэн төсвийн тогтвортой байдлыг хангах хуулийн тусгай шаардлагууд 2013 оноос бүрэн утгаараа хэрэгжиж эхлэх бөгөөд ингэснээр төсвийн харилцаа нь шинэ түвшинд гарч, эдийн засгийн тогтвортой байдлыг хангах суурь нөхцөл болно. 

Цаашид Монгол Улс эдийн засгийн өндөр өсөлтийг тогтвортой байлгах, ажилгүйдэл, ядуурлыг бууруулахын тулд дотоод, гадаад хүчин зүйлсийг оновчтой ашиглан, дэд бүтцийг эрчимтэй байгуулах, хот суурин газрын иргэдийг орон сууцжуулах ажлыг эрчимжүүлэх, үүнийг нэгдсэн бодлогоор дэмжих, нэн ялангуяа, уул уурхайн бус үйлдвэрлэлийг хөхиүлэн дэмжих замаар эдийн засгийн төрөлжилтийг нэмэгдүүлэх нь манай улсын тулгамдсан асуудал байх болно.

Монгол Улсын 2008-2012 оны эдийн засаг, санхүү төсвийн төлөв байдлын талаархи мэдээллийг товхимлоор Та бүхэнд тараасан байгаа.

Энэхүү сонгуулийн өмнөх мэдээлэл нь Улсын Их Хурлаар хэлэлцүүлэгдэх гэж буй Монгол Улсын эдийн засаг, нийгмийг 2013 онд хөгжүүлэх үндсэн чиглэлийн төсөл болон Төсвийн хүрээний мэдэгдэлтэй нягт уялдаж байгаа гэдгийг тэмдэглэн хэлье.

Анхаарал тавьсанд баярлалаа.

Н.Энхболд: -Хаянхярваа сайдад баярлалаа. Мэдээлэл өгч байгаа өнөөдрийн хуралдаанд Хаянхярваа сайд, Байгаль орчин, аялал жуулчлалын яамны Төрийн нарийн бичгийн дарга Батсуурь, Боловсрол, соёл, шинжлэх ухааны яамны Төрийн нарийн бичгийн дарга Далайжаргал, Зам, тээвэр, барилга, хот байгуулалтын яамны Төрийн нарийн бичгийн дарга Бат-Эрдэнэ, Нийгмийн хамгаалал, хөдөлмөрийн яамны Төрийн нарийн бичгийн дарга Бямбасүрэн, Хууль зүй, дотоод хэргийн яамны Төрийн нарийн бичгийн дарга Баясгалан, Эрүүл мэндийн яамны Төрийн нарийн бичгийн дарга Түмэндэмбэрэл, Сангийн яамны Санхүү, эдийн засгийн бодлогын газрын дарга Батбаяр, мөн яамны Төсвийн бодлогын газрын дарга Батжаргал, мөн Сангийн яамны Төрийн сангийн газрын дарга Пүрэвсүрэн, Сангийн яамны Зээл тусламжийн бодлого, хамтын ажиллагааны газрын дарга Хүрэнбаатар, Санхүүгийн зохицуулах хорооны дэд дарга Даажамба, Гадаад хэргийн яамны Төрийн нарийн бичгийн дарга Батхишиг нар оролцож байна.

Одоо дэгийн дагуу мэдээлэлтэй холбогдуулаад асуух гишүүд нэрээ өгье. Асуултууд нэрээ өгье гишүүд. Дэгээрээ л явж байна даа. Улсын Их Хурал дээр сонсох ёстой юм. Мэдээллийг энэ сонгуулийн өмнөх жилийн. Тийм байна.

Сэдванчиг гишүүн асууя.

Ц.Сэдванчиг: -Энэ сонгуулийн өмнө энэ улсын төсөв, санхүү, эдийн засгийн байдлын талаар мэдээлэл хийж байгаа юм шиг байна л  даа. Уг нь их чухал сэдэв юм шиг байна. Тэгээд энэ чинь чухал асуудал ярьж байхад энэ Засгийн газар нь тэр чигээрээ байхгүй байх юм. Мэргэжлийн Байнгын хороод нь ярьдаггүй юм байх юм, бүлгээр энийг огт яриагүй, энэ ямар дэгээр яваад байнаа Энхболд даргаа.

Дарга гэдэг хүн чинь энэ хэлэлцэж байгаа, ярьж байгаа асуудалтай бас ач холбогдол өгч, жаахан хариуцлагатай байдаг юм шүү дээ даргаа. Зүгээр тэнд суухын нэр биш шүү дээ дарга гэсэн хаяг зүүчихээд. Тэгэхээр энэ чухам ямар дэгээр яваад байгаа юм бэ. энийг одоо хэлж өгөөч Дэд даргаа. 

Энэ Засгийн газрын гишүүдийг бас байлцуулмаар байна, оруулмаар байна бүгдийг нь. Хаачсан бэ эд нар. Зөндөө асуух юм байна шүү дээ. Хөдөө аж ахуйн чиглэлээр асуумаар юм байна. Тухайлбал би одоо нэг зүйлийг тодруулъя л даа. Одоо энд хариулах хүн байна уу, үгүй юу.

Засгийн газрын 30 дугаар тогтоол гэж гарсан. Энэ үндэсний үйлдвэрлэгчдийг дэмжинэ гээд. Тэгээд одоо энэ тогтоолынхоо хэрэгжилтийг хар л даа. Энэ ноос ноолуурын үнэ ямархуу янзтай болж байна. Тэр мөнгө төгрөг авсан компаниуд нь одоо тэр мөнгө төгрөгийг зориулалтын дагуу зарцуулж байгаа юм байгаа юм уу, үгүй юу. Энэ чинь мөнгө төгрөг авсан компаниуд нь ноолуур авч байгаа юм байхгүй байна гээд байна шүү дээ. 

Тэгвэл тэр мөнгийг яах гэж хэнд өгсөн юм бэ. Энэ чинь 70, 80 мянгаар эхэлж байсан юм өнөөдөр 30, 40 мянга болчихоод энэ чинь кг-даа 20, 30 мянган төгрөгний зөрүү гараад энэ хөдөөгийн иргэд чинь эрсдэлд орлоо шүү дээ. Энэ тогтоолын хүрээнд тэр ноосонд урамшуулал өгнө гэдэг шийдвэр гарсан. Энэ бас хэрэгжиж байгаа гэж одоо үндсэндээ ажил болоогүй. Энэ урамшууллыг авсан, аваагүй, зарим аймаг, суманд бол алаг цоог ялгаж өгсөн. 

Магадгүй одоо өөрсдийнхөө хүрээний, өөрсдийнхөө намын гэдэг юм уу, өөрсдийнхөө бүлэглэлийн хүмүүст болохоор энэ мөнгийг тараагаад өгчихсөн. Өрөөлд болохоор бол тарааж өгөөгүй энэ тэр гээд маш олон асуудал байдаг. Их Хурлаар ингээд шийдвэр тогтоол, хууль гардаг, энэ чинь ерөөсөө амьдрал дээр хэрэгжүүлэхгүй байна шүү дээ. Эсвэл зориудаар хэрэгжүүлэхгүй байна уу, ерөөсөө энэ хууль тогтоол шийдвэрийг хэрэгжүүлэх чадамж байхгүй байна уу, энэ Ерөнхий сайд, Засгийн газар асуудлыг хариуцсан. Энэ арай дэндэж байгаа юм биш үү.

 Ийм чухал мэдээг сонсчихоод ингээд зүгээр нэг одоо сонсгож байгаа хэлбэрээр нэг сайд гарч ирж уншчихаад, та нарт нэг ном тараасан байгаа, тэрийг уншчихаарай гэсэн агуулгатай юм хэлж байна шүү дээ Их Хурлын даргаа, дэд даргаа.

Би дахин дахин  хэлмээр байна. Дарга гэдэг хүн чинь зүгээр тэрэн дээр суухын нэр биш шүү. Энд яригдаж байгаа асуудалд ач холбогдол өгч, энэ хурлыг дэгийн дагуу удирдаж, энэ ажил хариуцсан хүмүүсийг байлгаж, энэ гишүүдээс асууж байгаа асуулт, гарч байгаа саналыг хариулуулж, энд ач холбогдол өгөх ёстой шүү дээ. 

Тийм зүйл ерөөсөө ажиглагдахгүй байна шүү дээ. Тэгээд энийг ямар зорилгоор сонсгож байгаа юм ерөөсөө. Ийм чухал асуудлыг ярьж байж зүгээр одоо мэдээлэл хийгээд ингээд нэг цаг өнгөрөөгөөд, сонсгох ёстой юм байгаа юм, тэр дагуу сонсгож байгаа юм гэсэн агуулгаар та  ярих гээд байх шиг байна шүү дээ.

Тэгээд энийг ер нь буцаавал яасан юм. Би горимын санал хураалгамаар байна. Мэргэжлийн Байнгын хороодод нь буцаая, бүлгүүд дээр ярьж байж энийг дахиж яримаар байна. Энэ горимын саналаар санал хураалгаж өгөөч. Засгийн газрын бүрэлдэхүүнийг бүрнээр нь байлгаж байж яримаар байна энэ асуудлыг. 

Н.Энхболд: -Би хариулъя. Тэгээд дараа нь горимын чинь саналыг хураалгая тийм. Дураараа хуулиас гадуур хийж байгаа юм байхгүй. Төсвийн тухай хуулийн 55 дугаар зүйлийн 55.1 дэх хэсэгт Монгол Улсын Ерөнхийлөгчийн болон Улсын Их Хурлын сонгуулийг зарлахаас нэг сараас доошгүй хугацааны өмнө Монгол Улсын эдийн засаг, санхүү, төсвийн төлөв байдлын талаарх мэдээллийг санхүү, төсвийн асуудал эрхэлсэн төрийн захиргааны төв байгууллага Улсын Их Хуралд ирүүлнээ. 

Мөн энэ хуулийн 55.1-д заасан мэдээллийг Улсын Их Хурлын чуулганы нэгдсэн хуралдаанд санхүү, төсвийн асуудал эрхэлсэн Засгийн газрын гишүүн танилцуулна. Мэдээлэлтэй танилцсаны дараа санхүү, төсвийн асуудал эрхэлсэн төрийн захиргааны төв байгууллага сонгуулийн өмнөх макро эдийн засаг, санхүү, төсвийн төлөв байдлын тайланг бэлтгэж, нийтэд мэдээлнээ гэсэн ийм дэгтэй юм. 

Энэний дагуу Улсын Их Хурал сонсож байгаа юм. Байнгын хороогоор, бүлгээр заавал хэлэлцэх тухай заалт байхгүй. Хэрэв гишүүд өөрсдөө санал гаргаад, энийг заавал хэлэлцэнээ, энүүгээр яахав Их Хурал яг шийдвэр гаргадаггүй юм л даа. Танилцуулчихаад л олон нийтэд мэдээлдэг ийм утгатай хуулийн зохицуулалт байгаа юм.

Тэгэхээр хэрэв одоо буцаанаа, болохгүй гэсэн юм байхгүй. Би харин хэлж байна шүү дээ. Заавал хэлэлцэнэ ч гэсэн юм байхгүй, болохгүй ч гэсэн юм байхгүй. Хэлэлцлээ гээд яахав хэлэлцэнэ, шийдвэрүүд гардаггүй. Яг энэ хуулиараа бол олон нийтэд мэдээлэх ийм л заалттай юм байна лээ. Дүгнэлт гардаггүй юмаа. Гардаггүй гэдэг талаар нь би сая та нарт хуулийн заалт танилцууллаа.

Горим гаргаж байна. Горимын дагуу санал хураая. Танилцуулга дэгийн тухай танилцуулсан. Энийг буцаая, тэгээд бүлгээр хэлэлцье гэж АН-ын бүлгийн зарим гишүүд санал гаргаж байгаа юм байна. Хэлэлцүүлэхгүй буцаая гэж байна. Тэгээд дараа нь буцаачихаад Байнгын хороогоор, бүлгээрээ хэлэлцээд дахиж хэлэлцүүлье гэсэн ийм санал тавьж байна гэж ойлгож байна тийм.

Энийг гишүүдийн хувьд горимын саналаар шийдчихье. Ирцээ бүрдүүлчих.  Би дэгээ уншчихаад хэлж байна. Хэрэв горимын саналыг чинь хураахгүй гэвэл одоо танилцуулаад л явах ёстой. Миний ч ард сонгогчид байгаа л даа. Дэгээрээ л явж байна. Дэгээрээ санал хураах уу. Горимын саналаа хураая. Ирцээ бүрдүүлчих. Тиймээ тийм, тэрүүгээр чинь горимын санал хураачихъя. 

Тийм зохицуулалт байхгүй юм байна л даа. Заавал хэлэлц гэсэн. Тийм учраас танилцуулж байгаа юм байна. Тийм юм алгаа. Урд нь дандаа ингэж хэлэлцэж байсан юм байна лээ. Ерөнхийлөгчийн сонгуулийн өмнө ч гэсэн яг ингээд л танилцуулаад л олон нийтэд мэдээлэх зорилготойгоор.

Хэлэлцэнээ гэвэл одоо горимоор хураагаад шийдчихье л дээ. Хэлэлцэж болохгүй гэсэн заалт байхгүй учраас. Ирцээ бүрдүүлчих. 

Өнөөдөр төрийн ордны үйл ажиллагаа, чуулганы нэгдсэн хуралдааны байдалтай нийслэлийн Баянзүрх дүүргийн 21 дүгээр сургуулийн сурагчид танилцаж байгаа юм байна. Та бүхэнд Улсын Их Хурлын гишүүдийн нэрийн өмнөөс сурлагын өндөр амжилт хүсье. (алга ташив) 11а, 11ж ангиудын хүүхдүүд ээ гэж байна гишүүн ээ.

Сэдванчиг гишүүний гаргасан горимын саналын дагуу энэ танилцуулгыг бүлэг дээр, Байнгын хороод дээр хэлэлцье. Чуулганаар хэлэлцэхдээ сайд нарыг байлгая гэсэн ийм санал гаргасан. Энэ саналыг дэмжиж байгаа гишүүд. Санал асуулга явуулж байна.

17 гишүүн зөвшөөрч, 23 гишүүн татгалзаж, горимын санал дэмжигдсэнгүй. Тэгвэл сайд нарыг дуудъя даа. Засгийн газрын хуралдаантай юу үгүй юу. Дууссан уу. Харин сайд нарыг эхэлж дуудъя гэсэн шүү дээ. Би тэрийг нь дуудуулаад байж байна.

Түрүүчийн Сэдванчиг гишүүний асуултанд хариулах хүмүүс. Хүнс, хөдөө аж ахуйн яам, Сангийн яам Хаянхярваа сайд. Харин би авчихсан байгаа шүү дээ. Нэр нь байгаа шүү дээ. Үгүй ээ, эхлээд асуугаад, асуухдаа хамгийн түрүүн Сэдванчиг асуугаад яачихсан. Түрүүчийн нэрнүүдийг буцаагаад өгчих. 

Д.Хаянхярваа: -Жижиг, дунд үйлдвэрлэл, ноос ноолуурын салбарыг дэмжих чиглэлээр бол бонд гаргасан. 286.3 тэрбум төгрөгний бонд гарсан. Бонд бол манай Сангийн яамнаас бүрэн гарсан. Одоо ингээд Хөдөө аж ахуйн яамнаас мөнгө нь одоо эрх нь гарсан талаар хариулна. 

Н.Энхболд: -Хүнс, хөдөө аж ахуйн яамнаас дуудъя, сайдыг нь дууд. Дэд сайд хэн нь байна. Сайд нарыг нь дуудъя. Хүнс хөдөө аж ахуйн яамнаас хүн байлга л даа. Хаачсан юм, дэд сайд нь, сайд нь. Төрийн нарийн нь. Тиймээ тийм. Уг нь энэ чинь бас тодорхой хугацаанд сонгууль болохоос өмнө хүмүүст мэдээлэл очсон байх ёстой ийм л асуудал л даа. 

Тийм чухал биш асуудал биш шүү дээ, чухал асуудал шүү дээ тиймээ. Харин тийм байна. Ингэе гишүүд ээ, сайд нарыг дуудъя. Иртэл нь энэ асуудлаа түр хойшлуулаад дараагийнхаа асуудалд ороод явж байя.

Дараагийн хэлэлцэх асуудалдаа оръё. Чуулган зохион байгуулах алба. Сайд нар байлгаж байж өнөөдөр энэ асуудлыг хэлэлцэнэ шүү, сонсоно шүү.

Стратегийн ач холбогдол бүхий аж ахуйн нэгжид гадаадын хөрөнгө оруулалтыг зохицуулах тухай хуулийн төсөл болон  холбогдох бусад хуульд нэмэлт, өөрчлөлт оруулах тухай хуулийн төслүүдийг хэлэлцэж эхэлье. 

Хууль санаачлагчийн илтгэлийг Занданшатар сайд тавья. Занданшатар сайдыг урьж байна.

Г.Занданшатар: -Улсын Их Хурлын дэд дарга, эрхэм гишүүд ээ,

Улсын Их Хурлын гишүүн Занданшатар, Батбаяр нарын Бямбацогт, Ганбямба, Ганхуяг нарын гишүүдийн Улсын Их Хуралд өргөн мэдүүлсэн стратегийн ач холбогдол бүхий салбарт гадаадын хөрөнгө оруулалтыг хэрэгжүүлэх журмын тухай хуулийн төсөл болон дагалдах бусад хуулийн төслүүдийг Аюулгүй байдал, гадаад бодлогын байнгын хороо 2012 оны 4 дүгээр сарын 24-ний өдрийн хуралдаанаар хэлэлцсэн.

Энэ хуралдаанаар энэхүү хуулийг дэмжсэн юм. Энэ хуулийн гол зорилго нь стратегийн ач холбогдол бүхий салбар үйл ажиллагаа, аж ахуйн нэгжийг тодорхойлж, гадаад улсын төрийн болон олон улсын байгууллага, тэдгээрийн хяналтанд байдаг байгууллага, Монгол Улсад хөрөнгө оруулалт хийгдэх тохиолдолд Засгийн газраас зөвшөөрөл авах, гадаадын хөрөнгө оруулагч, түүнтэй нэгдмэл ашиг сонирхолтой этгээд гуравдагч этгээд стратегийн ач холбогдол бүхий салбар болон үйл ажиллагаа эрхэлж байгаа стратегийн ач холбогдол бүхий аж ахуйн нэгжид гадаадын хөрөнгө оруулалтыг хэрэгжүүлж байгаа тохиолдолд зөвшөөрөл авах журмыг зохицуулсан ийм хуулийн төсөл юмаа.

Дээрх хуулийн төслүүдийг өргөн барихдаа Засгийн газрын саналыг авч, Эдийн засгийн байнгын хороо, Аюулгүй байдал, гадаад бодлогын байнгын хороодын ажлын хэсгүүдийн санал дүгнэлтийг авч нэгтгэж, дахин өргөн барьсан. Тэгснээрээ хууль бол нийт гишүүдийн саналыг тусгасан зөрчилтэй саналуудыг нэгтгэж тусгасан хууль болсон.

Засгийн газраас гадна энэхүү хуулийг хэлэлцэхэд, боловсруулахад Үндэсний аюулгүй байдлын зөвлөл Монгол Улсын Ерөнхийлөгч Үндэсний аюулгүй байдлын зөвлөх болон холбогдох төрийн байгууллагуудын саналыг авч тусгаж өргөн барьсан болно.

Ингээд энэхүү хуулийн төслийг хэлэлцэхэд Байнгын хороо санал нэгтэй дэмжсэн. Энэ хуулийн төслийг хэлэлцэх эсэх асуудлыг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Н.Энхболд: -Занданшатар сайдад баярлалаа. Одоо энэ хуулийн төслүүдийг хэлэлцсэн Аюулгүй байдал, гадаад бодлогын байнгын хорооны санал, дүгнэлтийг Ганбямба гишүүн танилцуулна. Ганбямба гишүүнийг индэрт урьж байна.

Н.Ганбямба: -Их Хурлын дарга, эрхэм гишүүд ээ,

Улсын Их Хурлын гишүүн Занданшатар, Батбаяр нарын гишүүдийн Улсын Их Хуралд өргөн мэдүүлсэн Стратегийн ач холбогдол бүхий аж ахуйн нэгжид гадаадын хөрөнгө оруулалтыг зохицуулах тухай болон дагалдах бусад хуулийн төслүүдийг Аюулгүй байдал, гадаад бодлогын байнгын хорооны энэ оны 4 дүгээр сарын 24-ний өдрийн хуралдаанаар хэлэлцлээ.

Төсөл санаачлагчид стратегийн ач холбогдол бүхий салбар үйл ажиллагаа, аж ахуйн нэгжийг тодорхойлж, гадаад улсын Засгийн газрын болон олон улсын байгууллага, тэдгээрийн хяналтанд байдаг байгууллага, Монгол Улсад хөрөнгө оруулалт хийх тохиолдолд Засгийн газраас зөвшөөрөл авах, гадаадын хөрөнгө оруулагч, түүнтэй нэгдмэл сонирхолтой этгээд болон гуравдагч этгээд стратегийн ач холбогдол бүхий салбар болон үйл ажиллагааны аль нэг төрлийг эрхэлж байгаа эсхүл 100 тэрбум төгрөгнөөс дээш зах зээлийн үнэлгээтэй компаний хувьцааг эзэмших тухай хэлцлийг байгуулахад мөн зөвшөөрөл авах зохицуулалтуудыг уг хуулийн төсөлд тусгасан байна.

Байнгын хорооны хуралдаанаар дээрх хуулийн төслийг хэлэлцэх үед Улсын Их Хурлын гишүүдээс стратегийн ач холбогдол бүхий салбар, үйл ажиллагаа өргөн хүрээг хамарч байгааг тодорхой болгох, стратегийн ач холбогдол бүхий аж ахуйн нэгжийн монголын талын хувь хэмжээ 51-ээс доошгүй байна гэж заасныг хэлэлцүүлгийн шатанд анхаарах, 100 хувь гадаадын хөрөнгө оруулалттай аж ахуйн нэгжийн талаар зохицуулалт тусгах саналуудыг тус тус гаргалаа.

Дээрх хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэсэн саналыг Байнгын хорооны хуралдаанд оролцсон гишүүд санал нэгтэйгээр дэмжсэн болно. 

Улсын Их Хурлын эрхэм гишүүд ээ,

Стратегийн ач холбогдол бүхий аж ахуйн нэгжид гадаадын хөрөнгө оруулалтыг зохицуулах тухай болон дагалдах бусад хуулийн төслүүдийг хэлэлцэх эсэх тухай асуудлаар Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Н.Энхболд: -Ганбямба гишүүнд баярлалаа. Одоо хууль санаачлагчийн илтгэл, Байнгын хорооны санал, дүгнэлтээс асуух гишүүд байвал нэрээ өгье. Өнөөдөр цаг сунгаж асуудлаа дуусгана.

Ц.Батбаяр гишүүн асууя.

Ц.Батбаяр: -Баярлалаа. Тэгэхээр энэ дээр хэд хэдэн асуултууд байгаа юмаа. Энэ уг нь хууль өөрөө зарчмын  хувьд дэмжиж байгаа юм. Тэгэхдээ энд хэд хэдэн юмыг бид тодруулж өгөхгүй бол бүх юм одоо Засгийн газраас санал авдаг, тэгээд Засгийн газраас санал авна гэхээр л тодорхой хүнд суртлууд, тодорхой хээл хахууль, авлигал.

Н.Энхболд: -Гүндалай гишүүн ээ, Сайханбилэг гишүүн ээ, хүмүүс юм асуугаад дуулдахгүй байна. Яриагаа зогсооё. Батбаяр гишүүн асууя.

Ц.Батбаяр: -Энэ Засгийн газраас тэгээд зөвшөөрөл авна гэхээрээ хүнд суртлууд бол маш ихээр нэмэгдэнэ л дээ. Дээрээс нь тэгээд одоо нөгөөдөхийг чинь авахад авлигал хэрэгтэй болно. Одоо бол нөгөө байцаагч түшмэлээс авахуулаад шат шатны дамжлага үнэхээр ихсэх юмаа. Тэгэхээр энийг бол бас нарийн сайн зааж өгөхгүй бол болохгүй нь ээ. Тэгэхээр стратегийн ач холбогдол бүхий орд газар гэж манайх чинь 14 газар, 14 орд газрыг л хэлж байгаа шүү дээ. Энэнээс бусдыг нь нэг мэдэхэд л одоо стратегийн орд гээд тооцоод байх юм уу, яах юм. 

Стратегийн орд гэдэг дээр юуг хамруулах вэ. Стратегийн салбар гэхээр чинь одоо тэгээд л бүхий л салбар орно шүү дээ. Эрчим хүч, уул уурхай тиймээ. Холбоо, энэ бүгдийг чинь одоо асуудлууд ороод ирэхээр чинь бид одоо алийг нь зөв, алийг нь буруу гэж ойлгох вэ. Бид бол стратегийн салбар гэхээр зарим улсууд ганцхан ашигт малтмал, уул уурхайн салбарыг л яриад байгаа шүү дээ. Бишээ энэ чинь нөгөө уул уурхай, эрчим хүч орно. Холбоо орно. Энэ бүгдийг яах вэ гэдэг дээр асуулт.

Дараагийн дугаар дээр тэр 100 тэрбум төгрөгөөс дээш үнэлгээтэй компанийг гэдэг дээр чинь одоо ямархуу зүйлээр ярьж хэлж байгаа юм бэ? Зах зээлийн үнэлгээ гэж одоо үнэлгээг заасан байна л даа. Зах зээлийн үнэлгээг одоо бид яаж тооцох юм. Аргачлал нь яах юм. Яаж гаргаж ирэх юм. Одоо нэгдмэл аргачлал сургалттай этгээд гэхээр чинь хуулийн Компаний тухай хуульд заасан 99.1-д гэж байна л даа. Энэ бүх зүйлүүд чинь энэнтэйгээ уялдуулаад, монголын бизнес эрхлэх гэж байгаа энэ чиглэлийн үйлдвэрлэл, үйлчилгээ явуулах гэж байгаа, бизнес эрхлэх гэж байгаа хүмүүсийн юуг хэтэрхий дарамт ирэх юм биш биз дээ.

Тэгэхээр энэ дээр бол би гадны гэж үг оруулаад л тэгээд тэрэн дээр л яачихмаар санагдаад байна. Одоо манай бүх аж ахуйн нэгжүүд, манайхан мэдээж мөнгө байхгүй, компаниуд, монголын компаниуд. Дийлэнх нь гаднаас мөнгө босгох гэж явдаг. Тэгээд одоо энэ байдлууд чинь улам хүндрэх л юм гараад байгаа юм. Тэгээд бүх юм Засгийн газар гэхээр төр орохоороо л буруудна шүү дээ. 

Тэгэхээр энэ дээр ямархуу бодлыг энэ хууль санаачлагч нар маань хийсэн юм. 


Н.Энхболд: -Болсон уу? 

Ц.Батбаяр: -Болсон.

Н.Энхболд: -За Г.Занданшатар гишүүн, Н.Батбаяр гишүүн. Хууль санаачлагчдаас нэмэх зүйл байвал бас нэмээрэй. Г.Занданшатар гишүүнд микрофон өгье. 


Г.Занданшатар: -Нэгдүгээрт, энэ хуулинд Ц.Батбаяр гишүүний хэлсэнчлэн стратегийн орд гэсэн тодорхойлолтоор стратегийн аж ахуйн нэгжүүдийг тодорхойлоогүй байгаа. Энэ нь нөгөө таны хамтран өргөн барьсан хувилбар дээр бол стратегийн орд гэж байсан. Одоо энэ хувилбар дээр стратегийн ордоор тусаагүй байгаа гэдгийг хэлчихье. 


Хоёрдугаарт, нэгдмэл сонирхолтой этгээд гэж Компанийн хуулийн 99.1-д зааснаар гээд нэр томъёоны тодорхойлолт дээрээ компанийн хуулинд, тухайн этгээдтэй нэгдмэл нэг сонирхолтой этгээдүүд гэдгийг тодорхойлсон байгаа. Өөрөөр хэлбэл дамжсан хувьцааг нь эзэмшигч энэ тэр гээд. 


Гуравдугаарт, зах зээлийн үнэлгээ гэж нэр томъёоны тодорхойлолтод заасан байгаа. Энэ нь тухайн хугацаанд тодорхой зах зээл дээр, хөрөнгийн бирж дээр бүртгэлтэй компанийн тухайн өдрийн хаалтын ханшийг зах зээлийн үнэлгээгээр тооцож байгаа. 


Ерөнхийдөө бол бас саналуудыг хэлэлцүүлгийн үед таны саналыг хэлэлцэж аваад ингээд шийдвэрлэж болох байх аа. Бусад нь саналуудыг бас судалж хэлэлцэх эсэхээ шийдвэрлэсний дараа ажлын хэсэг Байнгын хороон дээр байгуулагдсан байгаа. Ингээд хэлэлцээд явж болох байх аа гэж бодож байна. 

100.0 тэрбумын үнэлгээтэй гэдэг дээр бол нөгөө бүх стратегийн орд газрууд бүгд тийшээ ороод явчихаж байгаа юм. 100.0 тэрбумын үнэлгээ гэдгээрээ стратегийн орд газрууд нөгөө зөвхөн тэр Ашигт малтмалын хуульд заасан, Засгийн газрын тогтоолд заасан 14 ордыг биш, 100.0 тэрбумаас дээш үнэлгээтэй бүх орд газрууд л стратегийн орд газарт, энэ компанид хамаарчихна гэж ойлгож байгаа. 

Тэгээд Н.Батбаяр гишүүн бусад асуултад нь нэмж хариулах байх. 

Н.Энхболд: -Батбаяр гишүүн.

Н.Батбаяр: -За Ц.Батбаяр гишүүний асуултад хариулъя. Уг нь манай Ц.Батбаяр гишүүн энэ хуулийн түрүүчийн өргөн барьсан хүмүүсийн жагсаалтад өөрөө байгаа шүү дээ. Тэр хуулийг чинь тийм үү, одоо. Өөр болсон юм бол үндсэндээ бол цөөхөн байгаа. Бараг ч байхгүйтэй адилхан. Тийм. Тийм учраас өөрсдийнхөө өргөн барьсан хуулийг өөртөө бас сайн анхаарч байсан нь дээрээ. Нэгдүгээрт.

Хоёрдугаарт гэх юм бол ерөөсөө ингэж байгаа юм л даа. Монголчууд бол дэлхийд хамгийн баян байх хувь заяатай улсууд. Монгол шиг ийм том газар нутагтай, ийм цөөхөн хүнтэй улс дэлхийд үнэхээр ховор. Нэг хүнд ногдох газар нутгийн хэмжээгээр бид дэлхийд тэргүүлдэг орон. Тэгсэн мөртлөө ийм их газар нутагтай, ийм сайхан хэдэн малтай, ийм цөөхөн хүнтэй мөртлөө яагаад ядуу амьдраад байна вэ гэдэг бол бид нарын төрийн бодлого буруу байгаагаас ийм болоод байгаа юм. Тэгэхээр буруу бодлогоо засъя. Юмаа  бол хийе. 

Тэгэхдээ газар доорх баялгаа, ер нь Монгол Улсынхаа баялгийг монголчууд нь эзэн болдог байя гэсэн үүднээс хийж өгч байгаа юм. Тэгэхгүй бол бид нар Монголын төр засаг нь юмаа хувьчлаад байдаг. Тэр нь гадаадынхан, тэр тусмаа гадаадын төр засгийнхан аваад байх юм бол энэ монголын хувьд зөв болох уу, үгүй юу болох вэ тэр буруу гэж үзээд тодорхой хэмжээний зохицуулалтыг хийж өгч байгаа юм. Энэ зохицуулалтын хууль бол дэлхийн бүх оронд байдаг. Америкт нь ч байгаа, Орост нь ч байгаа, Хятадад нь ч байгаа, Германд ч байгаа, Австралид байгаа. Ийм зүйл. 

Тэгээд нэгэнт төр улс гэж байгаа юм бол тэр Засгийн газар нь зохицуулахгүй бол хэн зохицуулах вэ. Тэр тусмаа Засгийн газартаа оруулж өгч, эрхийг нь өгч байгаа хэрэг нэг. 

Н.Энхболд: -Гишүүд ээ, хурал үргэлжилнэ шүү байгаарай.

Н.Батбаяр: -Нөгөө талдаа гэх юм бол бид нар энэ зөвшөөрлийг бий болгохдоо төрийн, гадаадын Засгийн газар болон гадаадын төрийн өмчтэй компани орж ирэх юм бол хэдэн хувь эзэмшиж байгаагаас үл хамаараад тухай болгон Засгийн газраас зөвшөөрөл авах ёстой. Гадаадын хувийн компани байх юм бол тодорхой босго дүнгээс дээш хэмжээний хувьцаа авах гэж байгаа бол Засгийн газрын зөвшөөрөл авдаг болгоё. 

Тэгээд ерөнхийдөө энэ стратегийн салбар дахь стратегийн аж ахуйн нэгжид Монголын талын хувь хэмжээ 51.0 хувиас доошгүй байя гэдэг ийм агуулгатай заалтыг оруулж өгч байгаагаараа энэ хуулийн онцлог байгаа юм. Өөрөөр хэлбэл монголчууд Монголдоо эзэн байцгаая. Гадныхантай хамтарч ажиллая. Харилцан ашигтай хамтарч ажиллахын үүднээс энэ саналыг оруулж байгаа юм гэдгийг хэлэх гэж байгаа юм. Баярлалаа. 

Н.Энхболд: -Гишүүд ээ, цагаа сунгаад өнөөдөр төлөвлөсөн асуудлуудаа хэлэлцээд дуусъя. Бид нар сая нөгөө орон нутгийн сонгуульдаа нэлээн цаг зараад чуулган ойрд хуралдаагүй учраас асуудлууд удсан байгаа. Цагаа сунгаад хуралдчихъя. Тийм ээ. 

Ц.Сэдванчиг гишүүн асууя. 

Ц.Сэдванчиг: -За Г.Занданшатар сайдаас хоёр гурван зүйлийг тодруулъя. Хуулийн төслийг агуулгаар нь дэмжиж байгаа. Сайд гишүүн байхдаа энэ хуулийн төслийг санаачилсан байдаг байх аа би андуураагүй бол. 

Тэгээд Засгийн газрын гишүүн болчихоод энэ хуулиа татсан юмаа гэж би ойлгосон. Тэгээд яагаад хуулийнхаа төслийг татсан юм бэ? Засгийн газрын хурлаар энэ хуулийн төслийг ярилцаж ерөөсөө ийм агуулгатай хууль болохгүй гэдэг зүйл яригдаад. Та одоо тэр саналыг нь хүлээж аваад ингээд төслөө татсан юм уу, яагаад одоо тэр үед нь явуулж байж болоогүй юм бэ гэсэн нэг асуулт байгаа юм. 

За хоёрт Financial Times гэж сонин дээр. Би андуураагүй бол 4 сарын 3-ны дугаар санагдаж байна. Энэ дугаар дээр гарсан нийтлэлийг та уншсан уу? Гадаад харилцааны сайдын хувьд. Энэ дээр нэг ноцтой асуудал бичигдсэн байгаа юм. South Gobi Resources-ийн төлөөлөгч байсан байх. South Gobi Sands-ийн хувьцааг зарах асуудлыг албан бусаар Засгийн газрын тэргүүн, Засгийн газрын гишүүнтэй ярилцсан. Тэд дэмжсэн гэсэн агуулга байгаа. Энэ ямар учиртай юм бэ. 

Хэрвээ ийм зүйл болсон бол энийг хэн одоо ингэж албан бусаар ярьж тиймээ дэмжсэн юм бэ? Энийг та одоо ярьсан уу? Эсвэл одоо танай Засгийн газрын тэргүүн ярьсан уу? Энийг хэн ярьсан бэ? Эсвэл одоо та нарын доодох төрийн албан хаагч нар ярьсан уу. Ямар ч байсан албан бусаар зөвшөөрөл авсан. Тэд дэмжиж байгаа гэсэн агуулгатай үг үсэг байгаа. Та энийг уншсан уу, үгүй юу. Энийг тодорхой хэлж өгөөч. 

Тэгээд энэ асуудлыг манай Гарьдхүүгийн Баярсайхан гишүүн, эдийн засагч Жаргалсайхан нар санаачилж хэвлэлийн бага хурал хийлгэж, нийтлэл бичиж жаахан асуудал болгож байж энэ асуудлыг ярьж байгаа юм л даа. Тэрнээс энэ асуудал бол анх босч ирсэн нь бол энэ хүмүүсийг асуудлыг өргөж тавихаас бараг хоёр долоо хоногийн өмнө гарсан асуудал байгаа юм. 

Тэгээд энэ хугацаанд ерөөсөө Засгийн газар ерөөсөө дуугарахгүй байсан юм. Чимээгүй байгаад байсан юм. Энэ ямар учиртай байсан юм бэ? Яагаад одоо ийм ноцтой асуудал гарч ирж байхад тийм ээ, Засгийн газар энэ хугацаанд чимээгүй байсан бэ? Яагаад заавал тийм ээ, энэ Г.Баярсайхан, Жаргалсайхан эдийн засагч. За би ч бас оролцсон юм. Энэ асуудал энэ нэг мөр хандсан асуудал болгож тавихад та бүхэн хөдлөв өө гэдэг асуудал байгаа юм. 

Дээр нь тэр стратегийн ордуудад хувь хэмжээг тодорхойлно гэж яриад байгаа юм. Төрийн, гадаад улсын төрийн өмчийн оролцоотой, хяналттай хуулийн этгээд гэж яриад байгаа юм. Энийг чухам ямар агуулгаар ойлгож байгаа юм. 100 хувийн төрийн өмч гэдгээр ойлгож байгаа юм уу? Эсвэл одоо төрийн өмчийн оролцоотой, тодорхой хувь нь одоо төрийн өмчийн оролцоотой хуулийн этгээдийг ойлгож байгаа юм уу? Энийг одоо энэ хуульд тодорхой зааж өгсөн үү? Зааж өгсөн бол ямар хувь хэмжээгээр гэж тодорхойлж байгаа юм бэ? Хувь хэмжээг нь тодорхойлж өгсөн бол одоо ямар стандарт жишгээр энийг тогтоосон юм бэ гэсэн иймэрхүү асуултууд байна. 

Н.Энхболд: -Г.Занданшатар сайд хариулъя. 

Г.Занданшатар: -Энэ хуулиа уг нь хэлэлцэх эсэхийг хурдан шийдээд, хурдавчлах нь аль аль талдаа ингэж хэн яасан гэж ярьж сууснаас илүү үр дүнтэй байж ч магадгүй гэж бодож байна. Тэгэхдээ би энэ яг процедуруудыг нэг бүрчлэн хэлээд өгчихье гэж бодож байна. 

Улсын Их Хурлын гишүүн Н.Батбаяр, бид энэ хуулийг 2009 оны 8 дугаар сарын 5-ны өдөр санал авахаар Засгийн газарт албан бичиг явуулсан. Энэ хуулийг санаачлаад. Монгол Улсын Засгийн газраас тухайн үед хуулийн хугацаанд саналаа ирүүлээгүй тул 2009 оны 10 дугаар сарын 15-ны өдөр Улсын Их Хуралд өргөн мэдүүлсэн. 

Хуулийн төслийг өргөн мэдүүлсний дараа буюу 2009 оны 11 дүгээр сарын 11-ний өдөр Засгийн газрын хуралдааны тэмдэглэл хуульд оруулах санал ирсэн. Тийм учраас Засгийн газраас ирүүлсэн Хууль зүй, дотоод хэргийн яамдуудаас ирүүлсэн саналууд бас зайлшгүй харгалзан үзэх ёстой саналууд байсан учраас Улсын Их Хурлын хуулийн хэлтэстэй зөвлөлдсөн. 

Эдгээр саналуудыг оруулахын тулд хуулиа эргүүлэн татаж аваад, тэгээд саналаа оруулаад өргөн барих нь зүйтэй. Энэ хуулиараа хэлэлцэж эхлэх юм бол хэлэлцүүлгийн үед санал оруулах шаардлагатай болно гэсэн. Энэний дагуу энэ хуулийг 2009 оны 11 дүгээр сарын 04-ний өдрийн хуралдааны тэмдэглэлд тусгасан саналуудыг төсөлд нэмж тусгах, зарим зүйл заалтыг өөрчлөх шаардлагатай байсан тулд 2010 оны 01 дүгээр сарын 22-ны өдрийн 6/587 тоот албан бичгээр уг хуулийн төслийг татан авсан. 

За дээр дурдсан Засгийн газрын шаардлагатай өөрчлөлтүүдийг тусгаад хуулийн төсөлд тодорхой заалтуудтай холбогдуулан Улсын Их Хурлын гишүүн, одоо тухайн үед Их Хуралд өргөн барихдаа хамт өргөн барьсан гишүүн С.Бямбацогт гишүүн, Ц.Батбаяр гишүүн, Д.Ганхуяг гишүүн болон нэр бүхий бусад гишүүдийн нэрээр өргөн барьсан. 2010 оны 02 дугаар сард өргөн барьсан юм. 

Энэ хуулийг төслийг хэлэлцэх явцад нөгөө Батбаяр гишүүн бид хоёрын нэр дээр Засгийн газрын санал ирчихсэн байсан учраас Аюулгүй байдал, гадаад бодлогын байнгын хороогоор хэлэлцэх үед энэ хуулийн саналд Засгийн газрын санал байхгүй байна. С.Бямбацогт нарын гишүүдийн нэр дээр Засгийн газрын санал байхгүй байна гэдэг үндэслэлээр хуулийг буцаасан. 

Ийм учраас хуулийг Н.Батбаяр гишүүн бид нар ахиж өргөн бариад энэ процедурын дагуу хууль хэлэлцэгдээд явж байна гэдгийг нэгдүгээрт хэлчихье. 

Хоёрдугаарт, хууль тогтоохтой холбоотой асуудлуудаар тэр. За тэр Засгийн газраас албан ба албан бусаар зөвлөлдсөн ярилцсан зүйл байхгүй гэдгийг тэр South Gobi Sands компани албан ёсоор хэвлэл мэдээллээр мэдэгдэл гаргасан байсан. Тийм учраас энэ талаар Гадаад харилцааны яамтай болон ер нь Засгийн газартай албан ёсоор болон бусаар зөвлөлдсөн ярилцсан асуудал бол байхгүй. Энэ бол тухайн байгууллага нь өөрөө олон нийтэд мэдэгдэл гаргаж зарласан байгааг та бас үзсэн байх. 

Хуулийн тодорхой заалтуудын хувьд энэ нэгдмэл ашиг сонирхолтой этгээд, үргэлжилсэн холбоо бүхий этгээд, Засгийн газрын байгууллага, түүний харьяан дахь байгууллагуудыг бол дандаа Иргэний хууль, Компанийн тухай хуулиудаар тодорхойлолтоо тодорхойлогдон заагдсан заалтуудтай юмаа. Энэ дагуу Засгийн газар болон түүний харъяа байгууллагууд гэдэг бол төрийн өмчийн болон төрийн өмчийн оролцоотой хуулийн этгээдүүд. Бие даасан сангууд бүгд орж байгаа гэж ойлгож байгаа. 

Тийм учраас Засгийн газрын байгууллагууд гэж заасан байгаа. За бусад асуудлууд дээр Н.Батбаяр гишүүн. 

Н.Энхболд: -1.0 хувьтай байсан ч, Засгийн газрын 1.0 хувийн оролцоо байсан ч бүртгүүл гэсэн тиймэрхүү, эсвэл ямар босгоор яасан юм бэ гэж асуусан шүү дээ. 

Г.Занданшатар: -Энэ 2 үндэслэл байгаа. Австралийн хуульд ч гэсэн тийм байдаг юм байна. Энэ хуулийг хийхэд ОХУ, Австрали, Герман зэрэг улсуудын хуулиудыг бас үндэслэсэн. Австралийн хуулийн үндсийг ашигласан бид. Тэр Австралийн хуульд Засгийн газрын нэг төгрөгийн ч гэсэн оролцоотой Засгийн газрын байгууллага байх юм бол хэдэн төгрөг ч хамаагүй компанид хөрөнгө оруулалт болсон мөнгөн дүнгээс үл хамааран Засгийн газраас зөвшөөрөл авч байгаа юм. Хувь компани бол Австралийн хуулиар 230 сая доллараас дээш байхаар, 230.0 сая доллараас дээш үнэлгээтэй компанийн хувьцаа худалдаж авах юм бол хувийн ямар ч компани...(минут дуусав)

Н.Энхболд: -За Ц.Сэдванчиг гишүүн тодруулчихъя. 

Ц.Сэдванчиг: -Тэр 4 сарын 3-ны Financial Times гэж нэр хүндтэй сонин шүү дээ. Энэ худлаа юм бичихгүй байх. Тэгэхээр энэ сонин дээр гарсан нийтлэлийг би таныг яг өөрөө уншсан уу? Гадаад харилцааны сайдын хувьд тийм ээ, өөрөө харсан уу гэдэг зүйлийг асуугаад байгаа юм. Тэр Монголын хуулийн этгээд байх. Сонин нэг юм гарсан байсан. Мэдэгдэл гээд. Өмнийн говийн элс компаниас. Тэрийг бодвол та нар мэдэгдэл гарга гээд гаргуулаа биз дээ. 

Сонин дээр ярьсан хүн нь бол энэ Өмнийн говь элс компанийн толгой компанийнх нь төлөөлөгч ярьсан юм байсан шүү. South Gobi Resources гэж. Тэгэхээр энийг тодруулах шаардлагатай юм даа. Та нар өөрсдийнхөө шугамаар тодруулсан уу? Энэ хариуцлагатай сонин. Зүгээр одоо нэг хүний үгээр, зүгээр нэг хүний ярьсныг бичдэг зүйл, сонин биш байх. 

Энэ дэлхий нийтэд хүлээн зөвшөөрөгдсөн. Одоо баталгаатай гэдэг юм уу ийм сонин. Ийм сонин дээр ийм ноцтой мэдээлэл гарчихаад байхад та нар албаны шугамаар энийг тодруулсан уу? Зүгээр энэ компанитай та нар ийм мэдэгдэл хийчихээрэй гэсэн даалгавар өгчихөөд өнгөрөөсөн үү? 

Г.Занданшатар: -Өнөөдөр бол бас нэг сонины нийтлэлийн тухай биш, энэ хуулийн төсөл хэлэлцэж байгаа гэж ойлгож байгаа. Тэгэхдээ. Энэ хуулийн төсөл байна шүү дээ яг шулуухан хэлэхэд. Үгүй ээ. Энэ асуудалтай холбогдож энэ хуулийн төсөл яригдаагүй ээ. Зөвхөн SGS компанитай холбогдож энэ хууль яригдаж байгаа юм биш. 

Энэ хуулийн төсөл хоёр, гурван жилийн өмнө өргөн баригдаад хэлэлцэгдээд явж байгаа төсөл. Нэг компанид зориулж, нэг компанийн үйл ажиллагаатай холбогдуулж Засгийн газар, Улсын Их Хурлаас хууль баталдаг ч юм шиг тийм ойлголт байж таарахгүй. Тэгэхээр энэ компанийн үйл ажиллагаатай шууд холбогдоогүй гэдгийг би онцлон хэлэхийг хүсч байна. 

Н.Энхболд: -Я.Батсуурь гишүүн асуултаа тавья. 

Я.Батсуурь: -За энэ хуулийг одоо батлах нь зүйтэй. Үнэхээр одоо бас ач холбогдолтой хуулиа. Сүүлийн энэ 20 жилийн хугацаанд бид нар ер нь мөнгө, ашиг л олж байвал тэгээд хамаагүй гэсэн үүднээс асуудалд хандаж, зоосны нүхээр харж төрийн бодлого явж ирсэн гэж хэлэхэд бараг хилсдэхгүй байх. 

Одоо бид нар аюулгүй байдлыг урдаа тавьж, үнэхээр аюулгүй байдалтай холбоотой энэ ашиг орлогоос нь бусдыг татгалздаг ийм бодлого баримтлах шаардлагатай гэж үзэж байгаа. Тэр утгаараа энийг дэмжиж байна. 

За энэтэй холбогдуулаад хоёр гурван зүйл тодруулах гэсэн юм. SGS, South Gobi Sands-ийн тохиолдолтой хуулийг одоо хамаагүй гэж хэлж байна. Тийм байж болно. Тэгэхдээ нийгэмд ерөнхийдөө бол энэтэй л холбож ойлгож байгаа л даа. Энэ хууль батлагдсанаар энэ South Gobi Sands компанитай холбогдолтой гарсан маргаантай асуудал яаж шийдвэрлэгдэх вэ? 

Энэ асуудлыг шийдвэрлэхэд тэр South Gobi Sands компани хувьцааныхаа ихэнхийг Хятадын Чалко компанид зарсан явдлыг одоо Монголын олон нийт бол хэвлэл мэдээлэл, бүгдээрээ одоо эсэргүүцэж байгаа. Үүнийг нааштайгаар эргээд шийдвэрлэхэд хуулийн ямар заалт яаж үйлчлэх вэ гэдгийг тодорхой хариулж өгнө үү. 

Би үүнийг ямар бодолтой асууж байна вэ гэхээр зэрэг South Gobi Sands компанийн энэ хувьцаагаа зарсан явдалтай адилхан тохиолдолд гэмт хэрэг Шивээ Овоогийн лицензтэй холбоотой тохиолдсон, гарсан юм, урьд нь. Шивээ Овоо одоо стратегийн орд. 1980-аад онд улсын төсвөөр нээгдсэн, олдсон, илэрсэн, нөөц нь тогтоогдсон ийм орд. Энэ ордын лиценз 2004 онд одоо хууль бусаар хувийн компанийн мэдэлд шилжсэн байгаа. Үүнийг одоо буцааж энэ төрд нь авах асуудлыг миний бие одоо хөөцөлдөж байна. Яг энэтэй адилхан асуудал урьд нь гарчихаад байхад тэр үед нь ерөөсөө дуугараагүй, нийгэм. Юм хэлээгүй. Байр сууриа илэрхийлээгүй. 

Одоо South Gobi Sands энэ асуудлыг гаргахаар зөвхөн тэрнийг яриад байгаа юм. Шивээ Овоогийн асуудал яг энэ хоёр ижилхэн асуудал шүү. Ижилхэн хэрэг. Тэгэхээр энэ хоёр асуудлыг шийдвэрлэхэд энэ лицензийн асуудлыг одоо хууль бусаар шилжсэн асуудлыг шийдвэрлэхэд, энэ хууль одоо хэрэгжсэнээр ямар нааштай үр дагавар яаж зохицуулагдах вэ гэдэг л хамгийн түрүүнд тодруулмаар байна. 

Тэгээд хууль дотор тодруулах бас нэг зүйл байна л даа. Энэ хууль нь тэгээд стратегийн ач холбогдол бүхий аж ахуйн нэгж гэсэн нэртэй. Дотор нь болохоор зэрэг стратегийн ач холбогдол бүхий салбар, стратегийн ач холбогдол бүхий үйл ажиллагаа гэсэн 3 зүйлийг хуульчилсан байна л даа. Нэрний хувьд бас тодорхой бус болчихож байна л даа. 3 асуудлыг адилхан зохицуулсан мөртлөө зөвхөн аж ахуйн нэгжийн асуудлыг зохицуулж байгаа юм шиг. 

Ер нь бол зүгээр миний бодлоор яагаад энийг стратегийн салбар гэдгээр нь яваагүй юм бэ. Хуулиар. Тэгвэл арай илүү өргөн хүрээтэй, далайцтай болж олон асуудлыг хамрах нь байсан юм биш үү. 

Аж ахуйн нэгж гээд 5.3 дээр. Зах зээлийн үнэлгээ нь 100.0 тэрбум төгрөгөөс дээш аж ахуйн нэгж нь стратегийн аж ахуйн нэгжид хамаарна гэж заасан байна. 100.0 тэрбумаас дээш үнэлгээтэй компанийг стратегийн аж ахуйн нэгж. Тэгээд 3.7 дээр болохоор зэрэг ийм аж ахуйн нэгжийн монголын талын хувь нь 51.0 хувиас доошгүй байна гэсэн байна. Энэ чинь одоо юу гэсэн заалт вэ. 

Үүнтэй холбоотойгоор миний толгойд Оюу Толгой орж ирж байна л даа. Оюу Толгой мэтийн том гадны компаниуд байгаа. Том хөрөнгө оруулалттай. Тэгэхээр Оюу Толгойн бид нар 34.0 хувийг эзэмшиж байгаа. Тэгэхээр энэ хууль гарахаар зэрэг монголын тал Оюу Толгой одоо 51.0 хувийг эзэмшинэ гэсэн зохицуулалт гарч ирэх үү? Энийг одоо яаж зохицуулах вэ? Энэ хоёрын хооронд ямар нэгэн зөрчил гарах уу гэсэн энэ асуултад тов тодорхой хариулж өгөөчээ гэж хүсч байна аа. 

Тэгээд эцэст бас нэг тодруулах зүйл. Бусад орнууд бол салбараараа явдаг юм байна. Тухайлбал, Исланд Улс бол загасны аж ахуйдаа гадаадын хөрөнгө оруулалтыг хориглодог. Яагаад гэвэл Исланд хүнд болгон загас барьдаг, үйлдвэрлэдэг ийм аж ахуй. Үндэснийх нь том аж ахуйн нэгж. 

Монгол Улсын хувьд бол мал маллах асуудал яах аргагүй үндэсний чухал ач холбогдолтой. Нэг өдөр одоо гаднаас, Хятадаас, Оросоос, Японоос, Солонгосоос баахан малчид ирээд манай Монголын маллаад эхэлбэл яах вэ энэ чинь. Өвөр Монголд иймэрхүү үйл явдал болсон гэж ярьдаг. Өнөөдөр одоо хөдөөнөөс залуучууд хот тэмүүлээд байна. Тэгэхээр энэ мал аж ахуй...(минут дуусав)

Н.Энхболд: -За хууль санаачлагч Н.Батбаяр гишүүн хариулъя. 

Н.Батбаяр: -Я.Батсуурь гишүүний асуултад хариулъя. Энэ дээр салбар гэсэн байгаа. Үйл ажиллагаа гэсэн байгаа, аж ахуйн нэгж гэсэн байгаа. Тэгэхээр тухайн үндэсний стратегийн ач холбогдол бүхий салбарыг хамрах нь. Тэр үйл ажиллагааг хамрах нь. Тэгээд тэр үйл ажиллагаа явуулж байгаа, тэр салбарт ажиллаж байгаа аж ахуйн нэгж дээр очиж энэ хэрэгжих юмаа. 

Тэгэхээр салбарыг бол заачихсан байгаа шүү дээ. 5.1 дүгээр заалт дээр. Үндэсний аюулгүй байдлыг баталгаажуулах стратегийн ач холбогдолтой эрдэс баялаг, хүнс, хөдөө аж ахуй, эрчим хүч, зам тээвэр, мэдээлэл харилцаа холбооны салбар гээд заачихсан байгаа салбарын хувьд. 5.2 дээр нь үйл ажиллагаагий нь заачихсан байж байгаа. Тэгээд дараа нь тэр аж ахуйн нэгж гэдэг тодорхойлолтыг бид нар 4.1.1 дээр стратегийн ач холбогдол бүхий аж ахуйн нэгж гэдэг тодорхойлолтыг нь хийгээд өгчихсөн байж байгаа. 

Тэр мал аж ахуйтай холбогдож асууж байна. Тэгэхээр хөдөө аж ахуйн салбар гэдгийг бид нар оруулчихсан байж байгаа. Хөдөө аж ахуйн салбарт мал аж ахуй ч орно, газар тариаланч орно. Ерөнхийдөө барьсан бодлого гэх юм бол ерөөсөө монголчууд Монголдоо эзэн байх ёстой гэдэг зарчим суурь дээр хандсан байгаа. Гэхдээ нөгөө талдаа бас харилцан ашигтай байхын үүднээс гадаадын хөрөнгө оруулалтыг бас тодорхой хэмжээгээр оруулж ирэх бололцоог нь нээхийн үүднээс энэ асуудлыг тусгасан байгаа. 

Оюу толгойтой холбогдож асууж байна л даа. Ерөнхийдөө бид нар энэ хуулиараа хуулийн маань. За би заалтыг нь уншаадахъя. 3.7 дугаар заалт байна л даа. Энэ хуулийн 3.7 дугаар заалтад стратегийн ач холбогдол бүхий аж ахуйн нэгжийн Монголын талын хувь хэмжээ 51.0 хувиас доошгүй байна гээд заачихсан байж байгаа. Тэгэхээр энэ хууль батлагдсан өдрөөсөө хүчин төгөлдөр болно. 

Тэр утгаараа энэ хуулийн хүрээнд зохицуулагдах салбар, үйл ажиллагаа, нэгжийн хувьд бол Монголын талын оролцоо бол 51.0 хувиас доошгүй байх нь гадаадын талын оролцоо 49.0 хувиас дээшгүй байх нь гэдгийг хуульчилж өгөхөөр заасан байгаа. 

Энэ хууль буцаж эргэх асуудлын хувьд ярих юм бол тодорхой хэмжээний санааг бас энд оруулсан байгаа гэдгийг хэлчихье. Ийм л юм байна даа. 

Г.Занданшатар нэмж хариулах уу? Тийм зорилгоор энэ хуулийг гаргаж байгаа гэж хэлж болно. 

Н.Энхболд: -Д.Одхүү гишүүн асууя. Н.Батбаяр гишүүн гүйцээгээд хариулчихъя. Олон улсын гэрээ юмнууд байдаг шүү дээ. 

Н.Батбаяр: -Энэ бол аль нэг аж ахуйн нэгжид зориулагдаж байгаа биш Монгол Улсын төрийн бодлогыг тодорхойлж байгаа хууль. Тэр битгий хэл энэ хуулийн хүрээнд хамрагдах салбарууд хуулийн хүрээнд хамрагдах үйл ажиллагаа, хуулийн хүрээнд хамрагдах тэр аж ахуйн нэгж бүгдээрэнд нь хамрагдана. Тэр нь уул уурхай ч байж болно, за тээвэр ч байж болно, бүх салбар байж байгаа гэдгийг. Хөдөө аж ахуй, мал аж ахуй ч байж болно гэдгийг энд хуульчлаад заагаад өгчихсөн байж байгаа. 

Н.Энхболд: -Д.Одхүү гишүүн асууя. 

Д.Одхүү: -За баярлалаа. Энэ хууль зарчмын хувьд бол ийм төрлийн хууль явах ёстой. Энийг бол дэмжиж байгаа. Хэлэлцэхийг нь ч дэмжинэ гэж бодож байгаа. 

Зүгээр энэ дээр хүрээнийх нь асуудал, ялангуяа тэр стратегийн үйл ажиллагаа, салбар гэсэн тэр хэт их өргөн хүрээтэй олгосон, төрийн тэр стратегийн гэдэг юмыг нэг их тодорхойлох шаардлагагүй тэр салбаруудыг нь хэлэлцүүлгийн явцад буюу нэгдүгээр хэлэлцүүлгийн явцад жаахан засаад хасаад явчих юм бол зарчмын хувьд тэр биотехнологийн чиглэл, юу гэдэг юм, тэсэрч дэлбэрэх материал, тэр зарим талын хөдөө аж ахуйн үйлдвэрлэл, уул уурхайн салбар дахь энэ стратегийн үйл ажиллагаа, стратегийн аж ахуйн нэгж гэдэг энэ санал бол зарчмын хувьд. Одоо байхгүй бол болохгүй байгаа нь бол амьдралаар батлагдсан байна л даа. 

Энэ бол дэндүү замбараагүй, дэндүү хяналтгүй явж байгаа тийм систем байгаа. Энийг хянаж, энийг тодорхой хэмжээгээр зохицуулж байх үүрэг нь байгаа. Зүгээр энэ дээр би зүгээр нэг л юм байгаад байгаа юм Н.Батбаяр гишүүн ээ. 

Юмнууд орлоо гэхэд тэр нөгөө, та нар чинь Засгийн газрын журмаар гээд тавиад байгаа шүү дээ. Тийм ээ. Тэр нөгөө зөвшөөрөл өгөх системийг гаргах юман дээр аль болох субъектив юм байхгүйгээр, Засгийн газарт. Тийм ээ.

 Өөрөөр хэлбэл маш тодорхой зүйлээр л, эсвэл өгнө, эсвэл эс өгнө гэдэг юм байхгүй бол. Түрүүн гишүүдийн яриад байгаа нөгөө хүнд суртал. Зөвшөөрөл өгөхдөө. Эсвэл хувийн ашиг сонирхлыг юм уу, ямар нэгэн салбарын нэг компаниудын лобби, хувийн лоббийг ашиглах ийм зорилгоор төрд байж байгаа нөхдүүд их хэмжээний авлига, хээл хахууль авч байж бусад өрсөлдөгч нарыгаа дарангуйлдаг нэг ийм юм бий болох вий гэсэн нэг болгоомжлол байна. Энэ дээр ямар бодолтой байгаа юм. Энийг нэлээн сайн хийх ёстой юм уу гэж та бодож байна уу, үгүй юу гэж. Нэгдүгээр асуулт. 

Хоёрдугаар асуудал дээр наана чинь нэг юм байгаа. Уул уурхайн салбар дээр маш олон төрлийн үйлчилгээг. Н.Батбаяр гишүүн ээ, Г.Занданшатар гишүүн ээ. Дандаа гадаадын компаниуд хийж байгаа тиймээ. Өрмийн тэгээд... зарим ажлууд. Их олон ажлууд. Тэгээд танайд тийм юм байхгүй юм чинь дээ. Танайх тийм бололцоо байхгүй учраас манайхан гаднаар хийлгэхээс өөр аргагүй гээд их мөнгө. Монгол Улсын, бидний хэрэглэх ёстой, дотроо хэрэглэх ёстой юм гадагшаа явж байгаа. 

Тэгэхээр энэ дээр ямар нэгэн үйл ажиллагаа хийгээд тодорхой хэмжээгээр 100 хувь явж байгаа юмнаас ядахдаа 30, 40 хувийг ч гэсэн Монголын дотоодын компани хамтарсан компани байгуулаад зулгааж эхлэх энэ шатыг өгөхдөө бас нэг жаахан дэмждэг санааг тэр зөвшөөрөлдөө оруулж өгвөл.

 Өөрөөр хэлбэл Монголд байхгүй салбарыг оруулж ирсэн тохиолдолд, байхгүй үйл ажиллагаа, үйлчилгээг оруулж ирсэн тохиолдолд дэмжинэ гэдэг бас. Хориглодог гэхээсээ илүү дэмжинэ гэдэг бас давхар санаа нь байж байж болох уу гэж. Ийм л хоёр асуулт байна даа. 

Н.Энхболд: -Г.Занданшатар гишүүн хариулъя. Шаардлагатай бол Н.Батбаяр гишүүн бас нэмээрэй. Бусад санаачлагчид хэрвээ байвал. 

За Н.Батбаяр гишүүн нэмэх зүйл байвал ярьж болно шүү. 

 Н.Батбаяр: -Одхүү гишүүний асуултанд хариулъя. Засгийн газрын хувьд бол бид нар ер нь энэ чинь Монгол Улсын Засгийн газар шүү дээ. Монгол Улсын Засгийн газар Монгол Улсад мөрдөгдөж буй хуулийн хүрээнд ажиллах үүрэгтэй байдаг. Монгол Улсынхаа эрх ашгийг хамгаалж, ажиллах Засгийн газар. Тэр утгаараа бид нар Монгол Улсын Засгийн газартаа бол хуулиа батлагдсан хүрээндээ ажиллах бололцоогий нь тогтоож өгье гэдэг үүднээсээ энэ санал орж ирж байгаа. 


Өөрөөр хэлбэл Засгийн газар Үндэсний аюулгүй байдлын зүгээс авч үзээд, ямар үед нь зөвшөөрөл өгөх юм, ямар үед нь зөвшөөрөл өгөхгүй байхыг Засгийн газар өөрсдөө хуулийнхаа хүрээнд шийдэх эрхийг нь энэ хуулиар тогтоож өгөхөөр энэ хуулийн зохицуулалт олгогдсон байж байгаа. Тэр утгаараа мэдээжийн хэрэг Монгол Улсад зайлшгүй шаардлагатай юм байх юм бол тийм үү. 

Одоо таны саяны хэлдгээр үнэхээрийн бас тэр болгон хийж чадахгүй ч гэдэг юм уу, шинэ техник технологи ч гэдэг юм уу тэр хүрээнд авч үзэх асуудал байх юм бол бодлогын хүрээндээ зөв гэж үзэх юм бол тэрийг дэмжиж оруулж ир.


Үндэсний аюулгүй байдал болон бусад зүгээс авч үзэх юм бол шаардлагагүй гэж үзсэн зүйл байх юм бол тэрэндээ бас зөвшөөрөл олгохгүй байх эрхийг нь Засгийн газарт олгохоор энэ хуулийн зохицуулалт чиглэгдсэн байгаа гэдгийг хэлэхийг хүсч байна.


Хоёрдугаарт гэх юм бол гадныхан 100 хувь хийгээд байгаа ажил гэж ярьж байна шүү дээ. Саяны тэр өрөмдлөгийн ажлууд гэж. Энэ дээр гадныхан тэгж орж ирэхдээ та нарынх Монголд үйл ажиллагаа явуулах гэж байгаа монголын аж ахуйн нэгжүүдтэй хамтарсан компани байгуулж оролцоо гэдэг шаардлагыг тавьж байна гэсэн үг үндсэндээ бол. 


Өөрөөр хэлэх юм бол Монгол Улсын газар нутаг дээр үйл ажиллагаа явуулж байгаа улсууд бол Монгол Улсын хууль дүрмийн дагуу үйл ажиллагаа явуулах ёстой. 

Тэгэхээр энэ утгаараа энэ салбарт стратегийн салбарт үйл ажиллагаа явуулж байгаа компаний монголын талын оролцоо 51 хувиас доошгүй байнаа гэдэг бол заавал монголын талтайгаа хамтарсан байх ёстой гэсэн шаардлагыг тавьж байгаа гэсэн үг дээ. Энэ утгаар бид нар үндэснийхээ компаниудыг үндэснийхээ мэргэжилтэнгүүдийг, үйлдвэрлэлийг дэмжих гэсэн төрийн бодлого энүүгээр бас зохицуулагдаж байнаа гэсэн санааг оруулж өгч байгаа юмаа. Баярлалаа.


Д.Одхүү: -Тийм санаа байгаа, тэгэхдээ хамгийн гол нь яг хуулийн юун дээр яг одоо томъёолчихсон юм харагдахгүй байсан. Өөрөөр хэлбэл бид нар саяны хэлж байгаад зөвшөөрөл авах системийгээ 100 хувь гадны компаниуд орж ирж байгаад бол зарим хоригийг тавих замыг хослуулан хэрэглэж байж оруулж ирэхгүй бол. Үгүй ээ, 51 хувь чинь нөгөө байгуулах гэж байгаа юман дээр орж ирээд байгаа байхгүй юу. 

Дангаар 100 хувийнх нь үйлчилгээнд ороод ирвэл Батбаяр гишүүн ээ, үйлчилгээнд шүү дээ. Тийм, тэрийг бол хийчихвэл сайн болно. Тэгэхгүй бол бид нар Оюу толгой дээр 7, 8 тэрбумын долларын юм хийлгэж байгаа, энэ чинь Монгол Улсад л хийгдэж байгаа ажил мөртлөө тэрний 70, 80 нь гадаадын компаниуд хийж байгаа шүү дээ.


Монголын компаниудыг оруулахгүй байгаа шүү дээ. Энэ бол аймшигтай буруу тендец явж байгаа шүү дээ. Монголоос гадагшаа мөнгөний урсгал яваад байна л гэж би хэлэх гээд байна. Энийг зогсооход яаж энэ хуульд тусгах юм бэ гэдгийг л асуугаад байгаа юм.


Н.Энхболд: -Батбаяр гишүүн нэмээд тайлбар өгье.


Н.Батбаяр: -Тэгэхээр ийм байгаа л даа. Энэ дээр бид нар стратегийн ач холбогдол гэхээсээ салбар гэж хэлж байгаа үйл ажиллагаа,..аж ахуйн нэгж гэж хэлж байгаа. Тэгэхээр өөрийн чинь хэлж байгаа зүйл болохоор үйл ажиллагаа гэдэг дотор орчихож байгаа байхгүй юу даа.


Тэгэхээр магадгүй та одоо өнөөдрийн бид нарын хуулийн зааж өгсөн үйл ажиллагаа дотор нэмж ийм ийм үйл ажиллагааг оруулж өгье гэсэн санал байх юм бол бид нар хуулийн хэлтэстэй, анхны хэлэлцүүлгийг хэлэлцэх үед хүлээж авахад бэлэн байнаа гэж хэлэх гэж байна. Баярлалаа.


Н.Энхболд: -Сайханбилэг гишүүн асууя.


Ч.Сайханбилэг: -Баярлалаа. Хэвлэлийнхэн бага үлдчихсэн учраас би нэг юм асуучихъя. Занданшатар сайдад. Яахав гишүүний эрхийг хууль санаачлах эрхийг хүндэлж байгаа юмаа. Энэ асуудал чинь өөрөө гадныханд их маш нэлээн тийм мэдрэмж өгсөн сэдэв. 

Би тэгээд Монгол Улсын гадаад харилцааны бодлогыг ер нь ингээд тодорхойлоод явж байгаа салбар хариуцаж байгаа хүн нь яг энэ бүх асуудлын урд нь туг болоод ингээд яваад байгаа нь хэр оновчтой шийдэл вэ. Та зүгээр хувь хүнийхээ хувьд бодсон юм уу, яасан юм. Хүмүүсийн сонирхож байгаа, эсвэл бас дэмжиж байгаа сэдэв гэвэл мөн үү гэвэл мөн. Гэхдээ энэ асуудалд өөрөө жаахан ньюанстай хандах ёстой асуудал шүү дээ.


Тэгээд би ингээд Гадаад харилцааны сайд өөрөө ингэж яваад байгаа нь хэр оновчтой бол, өөрөө эд нарыгаа энэ бусад гишүүдтэйгээ ярьсан юм уу яасан юм. Тийм учраас уг нь энэ миний хойно сууж байгаа нөхөр эд нар гол юмыг нь хариулаад ингээд явж байвал бас жаахан утга учиртай байж болох юм биш үү гэсэн нэг ийм юм ярьж байгаа. Тэгээд гэхдээ би гишүүний эрх бүх юмнуудыг хүндэлж байна л даа. Зүгээр дараа нь ингээд гадна дотны хүмүүсийн хажууд ч гэсэн тайлбар өгөхөд учирлахад бас жаахан хүндрэл гарч магадгүй л гэдэг үүднээс хэлж байгаа юм нэгдүгээр асуудал.


Хоёрдугаар асуудал нь бол яахав асуудлын  хувьд бол үнэхээр зөв. Гэхдээ бид нар энд бол их ухаалгаар хандах ёстой. Зарчмыг нь бол дэмжиж байгаа, энэ хууль гарах ёстой. Зохицуулагдах ёстой. Гэхдээ манай монголчууд бид нар бол нэг сайн зан нь бид нар чинь бас их туйлшрах дуртай шүү дээ. 1990-ээд оны эхээр, 1990-ээд оны дундуур саяхныг хүртэл 2000 он гараад, бид нар бол гадны хөрөнгө оруулагчтай аль болох орж ирээсэй, орж ирээсэй гэдэг үндсэн дээр бүх юмаа хэтэрхий их хөнгөлж чөлөөлөлт, хэтэрхий их нөхцөл сайн үүсгээд орж ирсэн. 

Энэнийхээ хүчинд бид нар алдсан, зарим объект дээр, зарим хөрөнгө оруулалт  дээр бол алдсан юмнууд зөндөө байдаг. Гэхдээ одоо бид нар дахиад энэ нөгөө талдаа улс хөгжиж байна, бид нар монгол хүн монголдоо эзэн болъё гэнгүүтээ бас хэтэрхий нөгөө юм руу нь туйлшрах ийм хандлага гарах вий. Эргээд энэ бас дахиад хөрөнгө оруулагчдаа үргээх вий. Бид нар бас гадны хөрөнгө оруулалтгүйгээр бас хөгжлийнхөө асуудлыг бид нар цогцоор нь харна гэдэг чинь өөрөө бас асуудалтай гэдгийг хаана хаанаа л мэдэж байгаа шүү дээ. 

Мэдээж цаг өөрчлөгдөж байна. Бид нар чадалтай болж байна. Бяртай болж байна. Гэхдээ энэ асуудлыгаа дахиад нөгөө туйлшрал руу нь авчирмааргүй байгаа юмаа. Би энийг яагаад гэхээр хоёр үзүүлэлтээр нь хэлэх гээд байгаа юм. Нэгдүгээрт хэтэрхий олон салбарыг хамарч байна. 

Стратегийн ач холбогдол гэж нэрлэж байгаа хэдий ч бид нар бол бас дэндүү олон, 16 салбар хамрагдсан байгаа байхгүй юу. Энэ хуулийн төсөл анх орж ирээд бас буцсан чинь ч гэсэн  энэтэй холбоотой шүү дээ. Бид нар хэтэрхий олон салбар хамраад байнаа гэж хэлж чадахгүй байгаад байсан. 

Одоо ингээд нэг South Gobi энэ тэр гээд нэг түлхэц өгөнгүүт нь дахиад нөгөө түрүүний хэлдэг туйлшралаараа бид нар хэтэрхий бас хааж боох энэ юм руугаа орчих вий дээ. 16 гэдэг бол гэхдээ энэ чинь зөвхөн салбар нь. Дотор нь тэр үйл ажиллагаа нь ингээд явах юм бол энэ чинь 16 байтугай маш олон салбарын үйл ажиллагаа, маш олон чиглэлээр нь бид нар энэ асуудал руугаа нэлээн ... зохицуулалт руу орчих гээд байгаа юм л даа.

Тийм учраас энэний хэлэлцэх эсэхийгээ шийдсэний дараа бид нар энэ асуудлаа бас эргээд эхний эцсийн хэлэлцүүлгээр бид нар энийгээ сайн ярих ёстой. Дараагийн нэг зүйл нь 100 тэрбумын зааг байгаа юмаа. Яахав 100 тэрбум төгрөг гэдэг бол манайханд өнөөдөр өндөр сонсогдож байж магадгүй. Гадныхны хувьд 100 сая доллар хүрэхгүй хөрөнгө оруулалт гэдэг бол бараг дундаж түвшний хөрөнгө оруулагчийн түвшнээс доогуур түвшний л хөрөнгө оруулалт шүү дээ. 


Тэгээд энүүгээрээ ингэж бид нар монгол гээд тэгэхээр 100 сая хүрэхгүй хөрөнгө оруулалтаас цаашаа одоо асуудал нь яригддаггүй орон гэдэг энэ дохио, энэ мессеж бол бас энэ гадныхны том хөрөнгө оруулагчид орж ирэх энэ үүд хаалгыг бас хаах тэр юм руугаа нэлээн явчих вий гэдэг энэ болгоомжлол байгаа юмаа. 

Тийм учраас энэ бас дахиад хэлэлцүүлгийн явцад энэ 100 тэрбумын босго ер нь байх шаардлагатай юу, үгүй юу гэдгээ ярих ёстой. Тэртэй тэргүй стратеги гэдгээрээ ярьж байгаа тохиолдолд ялангуяа уул уурхайн салбар байтугай 100 тэрбум бараг стратеги ярилгүйгээр тэр чигээрээ бараг энэ уул уурхайн бүх төслүүд энд хамрагдах бололцоо гарчихаад байгаа байхгүй юу. Энэ дээр хууль санаачлагчид ямар байр суурьтай байна вэ гэж асууя.


Н.Энхболд: -Занданшатар гишүүн. Тэгээд дараа нь Батбаяр гишүүн хариулаарай.


Г.Занданшатар: -Бүлгийн дарга Сайханбилэг гишүүний санаа зовж байгаад нэг талаасаа ойлгож хүндэлж байна, нөгөө талаас бас гайхаж байнаа. Яагаад гэхээр энэ хууль чинь ерөөсөө гадаадын хөрөнгө оруулалтыг хязгаарлаж хориглож байгаа хууль биш шүү дээ. 

Гадаадынхны эсрэг юм уу, нэг компаний эсрэг хууль ерөөсөө биш. Энэ бол харин тэр зохицуулалтгүй байгаа асуудлыг зохицуулж, тодорхой болгож, гадаадын хөрөнгө оруулалтад тохиромжтой орчинг нь ойлгогдохгүй, танигдахгүй орчин биш харин тодорхой зөвшөөрөл аваад, аль аль талдаа юу нь тодорхой байдаг тийм хууль зүйн орчныг бүрдүүлж байгаа хоёр гурван жилийн өмнө хэлэлцэгдээд эхэлчихсэн. Тэгээд одоо тодорхой шалтгааны улмаас ч гэдэг юм уу нэрээ өөрчилж нуугдаад байх шаардлагатай хууль биш шүү дээ.

Хоёрт. Гадаад харилцааны сайд гэдэг бол Монгол Улсын эрх ашгийг нэгдүгээрт тавьж ажилладаг Монгол Улсынхаа эрх ашгийг л төлөөлдөг ажил. Тэр утгаараа монгол аль нэг улсыг төлөөлж ажилладаггүй учраас. Тийм учраас энэ хууль дээр бол харин ч энэ тодорхой асуудлуудыг шийдэж байгаагаараа энэ онцлогтой хууль юмаа гэж бодож байгаа. 

Хоёрдугаарт, энэ хууль бол Сайханбилэг гишүүн ээ, таны асуултанд хариулж байна. Энэ хууль бол бас хамтын бүтээл байгаа юм. Энэ нөгөө хэлэлцэх эсэх нь шийдэгдээд, өнгөрсөн онд хэлэлцэх эсэхийг нь шийдэгдсэн явж байгаад тэгээд ажлын хэсэг энэ тэр байгуулаад сонгуулийн хууль гээд олон хуулиас хойшлогдоод байсан юмаа. Тэгээд тэр хэлэлцэх эсэхээ ажлын хэсэг дээр гишүүд ийм ийм үйл ажиллагаагаар нэмье гээд Засгийн газар бас ийм ийм үйл ажиллагаа нэмэгдье гэсээр байгаад энэ нэмэгдчихсэн.

Тэгээд нэг хэсэг нь ингээд юм оруулъя гээд, нэг хэсэг нь хасъя гээд ингээд олон гишүүдийн санал. За Ерөнхийлөгчийн зөвлөх Үндэсний аюулгүй байдлын зөвлөл бол бас энэ салбаруудын саналыг оруулж ирээд ингээд олон саналуудыг эвлүүлсээр байгаад ингээд концесусаар орж ирж байгаа ийм хуулийн төсөл байгаа юм. Тийм учраас энэ бол бас яг нэг хүний гэхээсээ илүү хамтын бүтээл, хамтарч ажиллаж байгаа саналууд аа. Тэр утгаараа энэ гишүүд ярилцаад л, ийм ийм салбаруудыг хасъя, тодорхой болгоё гэвэл хэлэлцэх эсэх дээр хэлэлцүүлгийн явцад нээлттэй.

Одхүү гишүүн ч гэсэн нэмье гээд санал гаргасан. Ажлын хэсэг дээр нэмэгдье, хасагдъя гээд тэгээд энийг бол тийм аятайхан хууль, хэн нэгнийг хориглож цагдаж байгаа биш харин ч тодорхой болгож байгаа энэ хуулийг бол аль болох хурдан гаргачихаасай л гэсэн утгаар хандаж байгаа. Тэгээд доторхи таны саналуудыг бол ингээд хэлэлцүүлгийн үед та оролцоод томъёоллоо бичээд өгвөл хүлээж авахад бэлэн байна. 

Н.Энхболд: -Алтангэрэл гишүүн асуултаа тавья.

П.Алтангэрэл: -Энэ хуулийн төслийг ерөнхийд нь дэмжиж байгаа юмаа. Энэ бас зүйтэй хууль байх аа. Тэгээд энэ дээр ганц нэг зүйлийг тодруулж асуух гэсэн юм. Энэ 100 тэрбумын үнэлгээтэй одоо аж ахуйн нэгжүүдийг стратегийн аж ахуйн нэгж гэдэг юм уу ийм байдлаар энэ хуулинд тийм юм байх шиг байгаа юм. Тэгэхээр энэ одоо яаж ямар шалгуураар тогтоосон тоо юм бэ нэгд.

Хоёрт, ер нь энэ гадаадын хөрөнгө оруулалт гэдэг юм чинь бол бас л манай нөхцөлд хэрэггүй болчихсон ч юм биш шүү дээ. Энэ бол манай Монгол Улсын хөгжил дэвшилд бол мэдээжийн хэрэг гол үүрэг гүйцэтгэж байгаа, цаашид ч гол үүрэг гүйцэтгэнэ. Тэгээд ийм нөхцөлд Монгол Улс бол өөрөө өөрийн орныхоо өрсөлдөх чадварыг маш зөв тогтоож, маш олон талаас нь харж үзэж байж ийм чиглэлийн хууль хийх ёстой л доо. 

Тэгэхгүй бол зөв тогтоож чадахгүй бол манайхаас гадаадын хөрөнгө оруулалт еще өрсөлдөх чадвар сайтай, таатай орчинтой улс орон руу шилжээд явчих магадлал бол бий. 

Одоо бол бид нар сэтгэлийн хөдлөлөөр ер нь гадаадынхан хэрэггүй юм шиг, гадаадынхныг хөөгөөд гаргачих юм бол бүх юм болох юм шиг. Монголд бол бүх юмаа эзэмшинэ энэ тэр гээд хөөрцөглөөд л байгаа юм. Тэгэхээр энэ хуулийг боловсруулахдаа энэ өрсөлдөх чадвараа яаж тооцсон юм бэ. Энэ эерэг сөрөг талыг нь хэр тооцсон юм бэ. 

Ер нь эерэг тал бол илүү сайн байна гэдгийг та хууль боловсруулсан хүний хувьд бас нэг нэг, хоёр, гурав, дөрөв гэж байгаад нэг хэдэн шалгуур хэлээд, ийм ийм эерэг талтай байгаа, сөрөг тал бол багаа. Тэгэхдээ ийм сөрөг тал байж магадгүй ээ гэдэг байдлаар бас надад нэг тайлбарлаад өгөөч ээ гэж.

Хоёрдугаарт, Монгол Улсад стратегийн ач холбогдолтой 15 орд байнаа. Цаашдаа ч нэлээн олон ордуудыг стратегийн ач холбогдолтой гэж тооцох боломжтой гэсэн ийм зүйл бол яригдаж байгаа. Тэгэхээр энэ чухал хуулийг боловсруулах явцад хууль боловсруулагчид, санаачлагчид нэлээн том судалгаа хийсэн байгаа байх гэж би бодож байгаа юм. Тэгэхээр энэ хуулийг боловсруулах явцад зүгээр би танин мэдэхүйн шинж чанартай ганц нэг асуултыг асуучихъя гэж бодоод байгаа юм. 

Жишээлэх юм бол стратегийн ач холбогдолтой 15 орд байна. Энэ 15 ордын талаар нэлээн судалгаа тооцоо, мэдээлэл авсан байх гэж би бодож байгаа юм. Тэгж байж энэ хуулийг боловсруулсан байх л даа. Тэгэхээр одоогийн байдлаар энэ 15 орд чинь ер нь хэний мэдэлд байнаа. Хэн гэдэг хүн анх лицензийг нь аваад, яаж эзэмшээд, цааш нь хэдэн хувийг нь, эсвэл хэдийг нь зарчихаж вэ, ер нь Монголд их ашигтай байдлаар энэ стратегийн ордууд байхаар байна уу, эсвэл монголын мэдлээс гараад явчихсан бид дараа нь бас нэг энэ талаараа хөөцөлдөх хэрэг гарчихаад байна уу. Энэ талаар мэдээлэл авсан юм байна уу.

Эсвэл одоо бүгд гадныхны мэдэлд орчихоод бид яаж ч чадахгүй сууж байна уу. Жишээлбэл ашигт малтмалын тухай хуулинд бол стратегийн ач холбогдолтой орд газруудын төрийн өмчөөр хайгуул хийсэн бол 51 хувь нь төрийн мэдэлд байна. Хувийнхаар хийчихсэн бол 34 нь байнаа гээд заалт байж байдаг. Гэтэл одоо эд нарыг чинь хувь нь энэ хуулийнхаа заалтаар монголын талд байгаа юм байна уу, байхгүй юу. 

Эсвэл одоо лицензийг нь аваад гадныханд дамлаад зарчихсан юм байна уу. Энэ талаар ер нь бол ард түмэндээ нэг ил болгох шаардлага байгаа л юм шиг байгаа юм даа. Энэ талаар хууль боловсруулах явцад цуглуулсан мэдээллээсээ та бас бидэнд танилцуулж өгөөч ээ гэж ийм хоёр асуултанд хариулт авмаар байх юм.

Н.Энхболд: -Баярлалаа. Занданшатар сайд хариулъя, дараа нь Батбаяр гишүүн, Зоригт сайд бас саяын асуултанд тодруулж тусалбал сайн байна. Занданшатар сайд.

Г.Занданшатар: -Энэ хуулийг боловсруулах явцад Улсын Их Хурлын Тамгын газрын судалгааны төвд хандаж судалгаа хийлгэсэн. Мөн холбогдох институцүүдээр судалгааны байгууллагуудаар судалгаа хийлгэсэн. Гадаад улсуудад байдаг хуулиудыг.

 Ер нь гадаадын хөгжингүй болон хөгжиж байгаа олон улсуудын гадаадын хөрөнгө оруулалтыг зохицуулдаг, журамладаг тухай хуулиуд байнаа. Тэр хуулиудтай харьцуулах юм бол энэ хууль бол бас тийм хатуу заалттай ч хууль бас нэг талаас биш.

Нөгөө талаас энэ хуулинд энэ хуулиар эрхэм гишүүн Алтангэрэл ээ, ер нь гишүүдийг бас нэг зөв ойлголт аваасай гэж. Гадаадын хөрөнгө оруулалтыг хэрэггүй байна гээд бүр тас хаагаад хориглож байгаа юм хуульд байхгүй шүү дээ. Энэ салбар руу, энэ үйл ажиллагаа руу гээд тэгэхээр энэ салбар, үйл ажиллагаанд л гадаадын хөрөнгө оруулалт огт оруулж болохгүй гэж байгаа юм шиг ийм ойлголт байхгүй ээ.  

Ерөөсөө зөвшөөрөл авах журмын тухай л хууль. Манай хашаанд хэн ч үйл ажиллагаа явуулж болно, тэгэхдээ манай хашаанд хийх гэж байгаа юмаа бидэнд мэдэгдэж байгаач ээ л гэсэн хууль байхгүй юу. 3 сарын дотор Засгийн газар хариу өгөхгүй бол та нар үйл ажиллагаагаа үргэлжлүүлээд явуулж болж байнаа гэсэн заалт ч бас байсан. Аль болох хүнд суртал чирэгдэлгүй тийм байхаар нь Засгийн газрын журам энэ хуулинд гарахаар ингэж зохицуулагдсан байгаа. Манайд орж ирээд явж байгаа үйл ажиллагаа бидэнд мэдэгдэж байгаач ээ. Тэгээд тэрнийхээ зөвшөөрлийг авъя л гэж байгаа юм. 

Ийм үйл ажиллагаа эрхэлж байгаа компаниуд дотроо стратегийн үйл ажиллагаа явуулж байгаа компаниудаа заагаад өгсөн, чиглэлүүдийг нь заагаад өгчихсөн, салбаруудыг нь заагаад өгчихсөн. Энэнээс 15 хувиас дээш хувьцаагий нь эзэмшээд эхлэх юм бол ийм үйл ажиллагаа явуулж байгаа хүн шийтгүүлэх юм бидэнд мэдэгд. Засгийн газар энийгээ энэ таван шалгуур үзүүлэлтийн дагуу бол хянаж үзээд ингээд хариугаа өгье. Энэ нь Монгол Улсын Үндэсний аюулгүй байдлын эрх ашигт харшилж байгаа юм уу, үгүй юм уу. Энэ заалтууд энэ хууль нь, энэ хөрөнгө оруулалтууд нь дотоодын зах зээлд монополь нөхцөл байдал бий болгох уу, үгүй юу. 

Энэ заалтууд нь одоо үндэсний аж ахуйн нэгжүүд, хэрэглэгчдийн эрх ашгийг илт доголдуулах уу, яах уу. Гэх мэтчилэн нэг Үндэсний аюулгүй байдлын зөвлөлөөс ирүүлсэн шалгуур үзүүлэлтүүдийг заагаад өгчихсөн. Энэ үндэслэлээрээ хянаж үзээд л зөвшөөрөл олгох эсэхийг нь шийдэх юм.

Н.Энхболд: -Нэмэх зүйл байна уу Батбаяр гишүүн. За Батбаяр гишүүн нэмчихье. Зоригт сайд аа, тэр стратегийн орд газрын одоо жагсаалтанд байгаа газруудын лиценз хаана, хэний гарт байна вэ, тодруулах боломж байна уу гэсэн бэлтгэж байгаарай.

Н.Батбаяр: -За тэгэхээр хүмүүс стратегийн ач холбогдол бүхий салбар үйл ажиллагаа гэхээр ихэвчлэн стратегийн ач холбогдолтой орд гэдэгтэй адилхан гэж ойлгогдоод байх шиг байна л даа. Энэ бол орд бол энэ хуулийн нэг л хэсэг. Тэр утгаараа 15 орд гэж хэлж байна. Цаашдаа нэмэгдэх ордууд бий юу гэж байна. Уул уурхайн салбар л бүтнээрээ багтаж байгаа гэж ойлгож болно.

Тэр битгий хэл газрын тосны үйл ажиллагаа гэж оруулсан байгаа. Одоо Дорнод аймагт бид нар мэдэж байгаа. Монгол Улсад 100 хувь нефть бүтээгдэхүүнийг импортолдог орон мөртлөө бид нар чинь өөрийнхөө дотоодын хэрэгцээг бараг нэлээн 40-өөд хувийг хангах хэмжээний юмаа экспортолж байгаа шүү дээ. Тэрнээсээ гадаадын 100 хувийн компани, гадаадын хятадын Засгийн газрын 100 хувийн компани аваад явж байгаа шүү дээ.

Тэгэхээр иймэрхүү үйл ажиллагаа бол байж болохгүй ээ. Энийг зохицуулъя. Ингэх юм бол Монголын Засгийн газраас зөвшөөрөл авсан байх ёстой, хувь хэмжээ нь тодорхой хэмжээгээр Монгол улсын эрх ашигт нийцсэн байх ёстой. Тэгэхгүй бол бид нар ерөөсөө үеийн үедээ бид нар мал аж ахуйгаар амьдарч ирсэн Монгол Улс, тэгээд уул уурхайн салбар хөгжөөд үндсэндээ 90 жил болох гэж байна. Бид нар бол эртнээсээ газар шороо ухаж амьдарч байгаа мал аж ахуйн орон улс. 

Хэрвээ газар шороо ухаж байгаа бол тэр газар шорооны чинь гарч байгаа газар шороо чинь эргээд нийт монголчууддаа ирж, тэр хүмүүсийнхээ сайн сайхны төлөө зориулах ёстой. Гэтэл тэр маань гадаадын хөрөнгө оруулалт хийсэн, гадныхан 100 хувь эзэмшээд, гадагшаа гарч яваад байх юм бол тэр бүгдийг бид нар ухуулж байх бас ямар шаардлагатай юм. Тэр утгаараа аль алиныг нь зохицуулъя л гэсэн утгаар энэ хуулийн төслийг оруулж байгаа юмаа.

Н.Энхболд: -Зоригт сайд мэдээлэл байна уу одоо.

Даш.Зоригт: -Өнөөдөр стратегийн ач холбогдолтой 15 орд газрын тусгай зөвшөөрлийн хувьд бол Оюу толгойн орд газрын тусгай зөвшөөрөл Оюу толгой ХХК дээрээ байгаа. Энэ компаний 34 хувийг Монголын Засгийн газрын төрийн өмчит компани Эрдэнэс Оюу толгой эзэмшиж байгаа. Тавантолгойгийн хувьд бол Эрдэнэс Таван толгой гэсэн компани лицензийн орд газруудыг эзэмшиж байгаа. Багануур, Шивээ-Овоог бол төрийн өмчийн оролцоотой төрийн өмч  давамгайлсан аж ахуйн нэгжүүд бол эзэмшиж байгаа.

Ураны орд газруудыг мөн Мон-Атом компани руу шилжүүлэх ийм үүргийг Цөмийн энергийн комисст өгч, энд бас төрийн оролцооны асуудал хэлэлцэгдэж шийдэгдэнэ. Төмөртэй, төмрийн хүдрийн орд газрын хувьд бол Дарханы хар төмөрлөгийн үйлдвэр төрийн өмчит компаний мэдэл дээр байгаа. Цагаансуварга, одоогийн байдлаар яриа хэлэлцээр явагдаж байгаа. 

Эцсийн байдлаар шийдэгдээгүй байгаа. Хувийн хэвшлийнхээ нэр дээр байгаа. Цагаансуварга, Бүрэнхааны орд газрууд бол хувийн хэвшлийнхээ компаний нэр дээр байгаа. Нэр усын хувьд бол, Цагаансуваргын хувьд бол Монголын Алт Мак корпорацийн нэр дээр байгаа. 

Бусад Бүрэнхааны орд газар бол дөрөв, таван аж ахуйн нэгж дээр хуваагдаж, бүртгэгдсэн байгаа.

Н.Энхболд: -Г.Баярсайхан гишүүн асуултаа тавья.

Г.Баярсайхан: -Баярлалаа. Энэ хуулийг бид цаг алдалгүй даруй хурлаар хэлэлцээд батлаад явах нь зүйтэй юмаа. Би хувьдаа зарчмын хувьд дэмжиж байгаа. Гэхдээ энэ хуулин дээр бас анхаарах зүйлүүд байна л даа. 1990 оноос хойш бид чөлөөт эдийн засаг, хувийн хэвшилд тулгуурласан эдийн засгийг дэмжиж ирсэн. 

Аль болохоор  улсын оролцоог багасгах ийм эдийн засгийг дэмжиж ирсэн. Гэтэл одоо сүүлийн үед монголын төрийн оролцооноос илүү гадаадын төрийн оролцоотой хөрөнгө оруулалт нэмэгдээд байна гэдэг чинь үнэхээр байж болохгүй асуудал болоод байна л даа.

Тэгэхээр энэ үүднээс л одоо энэ хуулийн төслийг оруулж ирж байна гэж би хувьдаа бодож байгаа. Тэгээд Батбаяр гишүүн, Занданшатар сайдаас бас асуух асуулт байна. Энэ хуулийн хамгийн гол зорилго бол өөрөө уул уурхайн салбарт хөрөнгө оруулалтыг, гадаадын хөрөнгө оруулалтыг эрүүлээр зохицуулах асуудал явагдаж байна гэж би хувьдаа ойлгож байгаа.

 Уул уурхайн салбарт хөрөнгө оруулахдаа стратеги нь бөгөөд стратегийн бус гэж хөрөнгө оруулалтыг хуваахгүй гэж ойлгож байна. Түгээмэл тархалттай одоо жирийн ордоос авахуулаад стратегийн ордууд бүх уул уурхайн салбарын энэ бүх ордуудад хамаарч байна гэж би ойлгож байгаа зөв үү Батбаяр гишүүн ээ нэгдүгээрт.

Хоёрдугаарт, Монгол Улсын Засгийн газар бол дэлхийн аль ч өнцөг буланд ямар ч мэдээлэл гарч байхад мэдээж одоо монголтой холбоотой л бол бүх асуудлыг сонорт нь хүрч байгаа байх гэж би бодож байгаа. Financial Times сонин дээр мэдээлэл гарсан байгаа. Монгол Улсын Засгийн газарт энийг мэдэгдсэн гэж. 

Тэгэхээр энэ кабинетын аль сайдтай нь ярьсан юм бэ, аль сайдад нь мэдэгдсэн юм бэ. Тэгээд бид хамгийн түрүүнд Чалко манай ордыг худалдаж авч байхад Монгол Улсын Засгийн газар маш их шуурхай арга хэмжээ авах ёстой байсан. Гэтэл яагаад энэ асуудал чимээгүй Засгийн газрын байр суурь ерөөсөө огт чимээгүй байв аа гэдэг асуудал би тавьмаар байгаа юм.

Миний авсан мэдээллээр бол South Sands SGS энэ компани Монгол Улсын Засгийн газрын нэгэн гишүүнтэй уулзсан, мэдэгдсэн гэсэн ийм асуудал ярьж байсан. Энэ баримт нь бол байдаг. Гэтэл сүүлийн үед хэвлэл, мэдээллээр нөгөө компани нь ерөөсөө огт уулзаагүй, мэдэгдээгүй гэсэн ийм зүйл яриад байна л даа. Тэгэхээр тэр компанид Засгийн газар нөлөөлчихөв үү, хэн гэж нөлөөлчихөв, огт уулзалт болоогүй гэсэн зүйл яригдаад байгаа юм. Кабинетын хэн гэгч сайдтай энэ асуудлыг анх яригдсан юм болов уу гэдэг асуулт байна.

Мөн 16 стратегийн салбар гэж ярьж байна л даа. Тэгэхээр ер нь бол үүнд миний хамгийн гол анхаарах салбар бол уул уурхай. Тэгээд энэ 16 чиглэл стратегийн салбарыг багасгах ийм бололцоо боломж байна уу. Ер нь бол уул уурхайн салбарт л одоо бид гол анхаарлаа хандуулах ёстой шүү дээ. Тэнд л бидний гол баялаг байна. Бусад салбарт бол дандаа бүтээн байгуулалт, гадны хөрөнгө оруулалт бол зайлшгүй шаардлагатай байгаа юм.

Н.Энхболд: -Занданшатар сайд, зарим нь ч түрүүн асуучихсан асуулт байна даа.

Г.Занданшатар: -Түрүүн хэлсэн. Энэ хууль бол тодорхой аж ахуйн нэгжтэй, тодорхой хэлцэлтэй шууд холбогдож гарахгүй ээ. Одоо энэ Засгийн газрын зүгээс ч гэсэн, Улсын Их Хурлын гишүүдийн зүгээс нэг компанид юм уу, нэг хэлцэлд зориулж хууль баталж гэрээ гаргадаггүй ээ. 

Харин энэ батлагдаж байгаа хуулийн хүрээнд тодорхой асуудлууд хамрагдаж орж ирэхийг бол үгүйсгэхгүй. Тэр Засгийн газарт албан ёсоор мэдэгдсэн үү, үгүй юу. Албан бусаар зөвшилцсөн үү, үгүй юу гэдэг асуудал бол байхгүй. Яагаад гэхээр одоо мөрдөгдөж байгаа Засгийн газрын 158 дугаар тогтоолоор батлагдсан журмын дагуу гадаад улс түүний төлөөлөл аж ахуйн нэгжтэй хийгдсэн аливаа гэрээ хэлцэл, мэдэгдэл, мэдээлэл зайлшгүй Гадаад харилцааны яаманд мэдэгдэх ёстой. 

Гадаад харилцааны яамаар мэдэгдсэн хийсэн ийм яриа хэлэлцээр зөвшилцөл бол байхгүй. Хэрвээ Засгийн газрын гишүүн гадаад улсын Засгийн газрын байгууллага, аж ахуйн нэгжийн төлөөлөлтэй уулзсан бол ярианы тэмдэглэлээ Гадаад харилцааны яаманд ирүүлэх учиртай. Ийм тэмдэглэл ирээгүй мэдэгдээгүй, тэгэхээр бидэнд авагдсан мэдээллээр ийм яриа хэлцэл болоогүй ээ гэж үзэж байна.

Энэ талаар бол Загийн газрын байр суурь тодорхой шүү дээ. Тэгээд энэ талаар бол дэлгэрэнгүй ярих шаардлагатай бол Байнгын орон дээр хэлэлцэж ярилцах ёстой хаалттай хурлаар юм уу хэлэлцэж ярилцах ёстой. Засгийн газрын байр суурийг та бүхэн сайн мэдэж байгаа.

Н.Энхболд: -Хүрээгий нь хуних бололцоо байна уу гэж асууж байсан.

Г.Баярсайхан: -Тодруулга байна. Би Зоригт сайдаас бас тодруулаад асуучихъя. Тантай энэ South Gobi Sands энэ чинь хоёр, гурван компани байгаа юмаа. Ямар төлөөлөгчид нь тантай энэ талаар холбогдож ажил хэргийн уулзалт явуулсан бэ. Шууд холбоотой асуудал.

Н.Энхболд: -За Зоригт сайд.

Даш.Зоригт: -Би Баярсайхан гишүүний асуултанд хариулъя. Хардах шаардлага байхгүй. Энэ асуудлаар ямар нэгэн байдлаар албан бусаар, албан ёсоор зөвшөөрөл авсан, мэдээлсэн зүйл байхгүй. Эрдэс баялгийн сайдын түвшинд Эрдэс баялгийн яамны албан тушаалтны түвшинд, Ашигт малтмалын газрын түвшинд ийм мэдээлэл байхгүй. 

Энэ мэдээлэл гарсны дараа олон нийтэд хэвлэл мэдээлэл гарсны дараа Гадаад яамтайгаа зөвлөлдөөд Үндэсний аюулгүй байдлын газартайгаа зөвлөлдөөд Засгийн газраас тодорхой арга хэмжээ авсныг та мэдэж байгаа. Энийг бол бас ерөнхийдөө хоёр орны харилцааны бас нэлээн эмзэг асуудлууд байгаад байгаа учраас Байнгын хороон дээр хаалттай хэлэлцүүлэг ярих нь зөв байх шаардлагатай бол. 

Баярсайхан гишүүн ээ, би дахиад хэлье. 

Н.Энхболд: -Гүндалай гишүүн асууя. Наад ярилцлагаа боль.

Даш.Зоригт: -Энэ хэвлэл, мэдээллээр асуудал гарах, хэвлэл мэдээлэл.

Л.Гүндалай: -Уг нь миний нэр байсан юм даа. 

Н.Энхболд: -Гүндалай гишүүн асууя. Микрофон чинь нээлттэй.

Л.Гүндалай: -Миний цагийг битгий аваад бай л даа. 

Н.Энхболд: -Байгаа байгаа, энд бичээстэй байгаа.

Л.Гүндалай: -Тэгэхээр стратегийн ач холбогдолттой орд газруудынхаа талаар эхлээд бид нар ярьсан нь зөв өө. 

Ер нь монголын ард түмэн стратегийн орд газраараа, ашигт малтмалаараа баяжина, амьдрал ахуйгаа дээшлүүлнэ гэсэн бодолтой, хүсэлтэй хүлээж байгаа шүү дээ. Гэтэл өнөөдөр манай стратегийн ач холбогдолтой орд газар гээд 15 орд газар гээд нэрлэснийх нь ихэнх нь гадаадын нөхдүүдийн эрх мэдэлд, тэдний гарт байна шүү дээ. Энийг одоо юу гэж ойлгох юм бэ. Энэ асуудлыгаа яагаад шийддэггүй юм бэ. Би энэ асуудлаар Эрдэс баялгийн сайд Зоригтоос асуумаар байна.

Яагаад энэ стратегийн 15 ач холбогдол бүхий орд газар маань өнөөдөр ерөөсөө эргэлтэнд орохгүйгээр дандаа хувийн болон гадаадын нөхдүүдийн гарт байгаад байсан хэвээрээ байгаа юм бэ. Ард түмэн бол мэдэхгүй байна шүү дээ. Тавантолгой, Оюу толгой гээд яриад байдаг. Оюу толгой чинь үнэхээр өнгөрчихөөд байна шүү дээ. Оюу толгойгийн 34 хувийг бид нар 2022 оноос авна гэсэн. Тэндээсээ хувь 10 жилийн дараагаас эхэлж авна гэсэн ийм судалгаа манай Их Хурал, Тамгын газар өөрөө саяхан гаргасан шүү дээ. 

Тавантолгойн орд газар ашиглалтанд орно гээд яриад байна. Гэтэл Тавантолгойн орд газрын чинь урдуур нөгөө Энержи ресурсийн Ухаа худгийн жижиг Тавантолгойн үнэ өрсөж ороод, урьдчилж юмаа зараад, ингээд том Тавантолгой маань өнөөдөр дараа нь тэд нартай өрсөлдөж юм зарах, нэг бүтээгдэхүүнийг бид нар өөр нэг хувийн компанитай өрсөлдөх ийм хэмжээнд хүрчихсэн явж байна шүү дээ. Энийг одоо юу гэж бодоод байгаа юм бэ.

Тэгээд ер нь цаашдаа энэ уул уурхайд гадаадын хөрөнгө оруулалтыг тодорхой хэмжээгээр хязгаарлах ч юм уу, бид нар тэрийг нь анхаарч харах гэж байгаа юм шиг ийм зүйлийг яриад байгаа байхгүй юу. Ингэж таарахгүй шүү дээ. Бид нар энэ дээр чинь одоо эрс шийдэмгий арга хэмжээ авах хэрэгтэй шүү дээ. 

Монголын ард түмний өмч хөрөнгөөр ингэж хар зах дээр байгаа юм шиг дураараа наймаалцдаг, бид нарт нэг ч хувь, нэг ч төгрөг, нэг зоос сохор зоос өгөхгүйгээр бүгдийг нь дээгүүрээ тэр гадаадын нөхдүүд шийдэж байгаа асуудлыг нэн даруй таслан зогсоох хэрэгтэй шүү дээ. Гэтэл тэд нар одоо бид нар тэд нарыг гуйдаг, тэд нарт тийм даварчихсан ийм байж таарахгүй шүү дээ. 

Дээр нь нэмээд энэ олигархиуд байна шүү дээ. Манай дотоодын олигархиуд. Одоо тэрийг чинь монигархи гэдэг болсон шүү дээ. Монигархиуд өнөөдөр даварчихсан байгаа шүү дээ. Тэр монигархиудынхаа эрхэнд орчихоод байгаагаа энэ Их Хурал, Засгийн газар юу гэж бодоод байгаа юм. Эрхэм сайд аа, та энд хариулаарай. 

Заавал гадаад гэхгүйгээр хувьд очноо л гэдэг чинь тэр хүн ашгийг нь авна, тэр нь гадаад хүн байна уу, дотоод хүн байна уу, гадаадтай хамтарсан хүн байна уу хамаа алга. Ерөөсөө монголын ард түмэнд монголын Засгийн газарт юм өгөхгүй байна шүү дээ. Бүх баялгаа тэд нар авч байна шүү дээ. 

Ард түмний баялгийг дээрэлхэж, дээрэмдэж, тонож, хамтарч идэж ууж дууслаа шүү дээ энэ монигархиуд, энэ гадаадын нөхдүүд бүгдээрээ. Ингэж ард түмнийхээ өмч хөрөнгөөр тоглуулаад байгаагаа ингээд харж суугаад ингээд байгаад байж болж байгаа юм уу Их Хурлын даргаа, эрхэм сайд нараа, Их Хурлын гишүүд ээ, эндээ хариу өгөөч. Ингэж таарахгүй шүү дээ.

Тэд нарыг юугий нь гуйх гээд байгаа юм бид нар. Монголын газар...(минут дуусав)
Н.Энхболд: -Зоригт сайд. За Занданшатар сайд хариулъя. Надаас ч асууж байх шиг байна сүүлд нь. Занданшатар сайд, дараа нь Батбаяр гишүүн хариулаарай.

Г.Занданшатар: -Асуулт ямар байна хариулт тийм байнаа. Наадахыг чинь бол... гэж байгаа юм.  4 жил яриад байдаг. Хүмүүст таалагдах гээд орилоод байдаг. Танд хууль санаачлах бүрэн эрх нь байгаа шүү дээ. Ингэж сэтгэл санаа зовоод яваад байсан бол хуулиа боловсруулаад ороод ир, дэмжээд өгье. Хуулиа боловсруулаад ороод ир. Хууль боловсруулж оруулж ирэхгүй, тэгээд дандаа хөндлөнгийн юм ярина. Наадахыг чинь бол ... гэж байгаа юм за юу.

Н.Энхболд: -Батбаяр гишүүн хариулъя. Гүндалай гишүүн ээ, хариултаа сонсчих. Хууль санаачлагч хариулъя гэж байна.

Н.Батбаяр: -Өнөөдрийн энэ бол одоо бол нэр бүхий гишүүдийн өргөн барьсан хуулийн хэлэлцэх эсэхийг Их Хурал шийдэх гээд явж байна л даа тиймээ. Тэгэхээр бид нарын нэр бүхий гишүүд Занданшатар бид нар тийм үү хамтраад энэ хуулийг өргөн барьсан юмаа. Тэгээд түүхийг нь нэлээн ярьчихсан. 2009 оноос гэж явж байгаа түүхтэй. Тэгэхээр Гүндалай чиний саяны ярьдаг зохицуулалтгүй байгаа юу. Тийм үү, гадаад, дотоодынхон авч явчихаад байгаа юмыг чинь зохицуулахын тулд хийж өгч байгаа юм.

Наадахыг чинь аягүй том зохицуулалт нэг зохицуулалт байгаа. Энэ стратегийн салбарын аж ахуйн нэгжийн 51-ээс доошгүй хувь нь монголын талынх байнаа гэдэг зохицуулалт бол асар том зохицуулалт. Ийм зүйл байгаа. Тэгэхээр бид нар ийм санал оруулж байна. 

Монголын тал гэдэг нь хэнийг хэлж байгаа вэ гэхээр Монгол Улсын иргэн нь хамаарах нь, монголын үндэсний компани хамаарах нь, монголын төр хамаарах юмаа. Ийм зүйлийн асуулт оруулж ирж байгаа. Энийг би одоо хоёр дахь удаагаа оруулж ирж байна энэ саналыг. 2008 оны 4 сард буюу яг одоогоос 4 жилийн өмнө уул уурхайн салбар дээр монголын талын оролцоог 51 хувьтай байх ёстойг оруулж ирээд харамсалтай нь батлуулж чадаагүй унасан юм. Дахиж ийм үйл явдал битгий давтагдаасай гэж бодож байна. 

Ерөнхийдөө монголчууд газар шороон дээрээ, энэ монголдоо монголчууд нь эзэн байхын тулд бид нар монголчууд маань сэтгэлээрээ нэгдэх хэрэгтэй байна. Тэгж хийх хэрэгтэй байна. Тэр ч утгаараа тийм учраас энэ хуулийг хийсэн. Тэгээд одоо тодорхой гишүүд энэ 51 хувь гэдгийг нь монголын тал бишээ, монголын төрийн өмч бай гэсэн асуудал оруулж ирэх юм бол тэрийгээ та санал хураалгаад шийдүүлж болно шүү дээ. Ийм л юм байна.

Н.Энхболд: -Гүндалай гишүүн тодруулчихъя.

Л.Гүндалай: -Их Хурлын даргаа, энэ Улсын Их Хурлын зарим гишүүд асуудлаа мэдэхгүй тэгээд бие биенээ гүтгэхийг бас зогсоомоор байна шүү. Би 2007 онд, одоогоос 5 жилийн өмнө нэг хууль санаачилж Улсын Их Хуралд оруулаад 5 жил хэлэлцүүлэхгүй байгаа шүү энэ Их Хурал. Юу гэвэл Ашигт малтмалын тухай хуулийн 5.4, 5.5-д өөрчлөлт оруулах. 

5.4-т юу гэхээр хэрвээ улсын хөрөнгөөр нөөцийг нь тогтоосон бол Монгол Улс 100 хувь эзэмшихээр ийм хуулийн төсөл би санаачилсан. Улсын төсвөөр нөөцийг нь тогтоовол 100 хувь Монгол Улс эзэмшинэ. Хэрвээ гадаадын юм уу, гадны хөрөнгөөр хайгуул хийж нөөцийг нь тогтоох юм бол 51 хувийг нь стратегийн ач холбогдолтой орд газрын 51 хувийг төр эзэмших ийм хуулийн төслийг би санаачилж Их Хуралд оруулаад 5 жил хэлэлцэхгүй байгаа шүү. Энэ Их Хурал, энэ Засгийн газар, энэ олонхи. Та нар хэлэлцэхгүй байгаа шүү, ...(минут дуусав)
Н.Энхболд: -Ганхуяг гишүүн үгээ хэлье.

Д.Ганхуяг: -Гүндалай гишүүн ээ, би цагаа гүйцээж авна шүү. Энэ хуулийг өмнө нь ч гэсэн санаачлахад оролцож байсан, сая ч гэсэн оролцсон энэ чухал хууль юмаа. Тэгээд би хууль санаачлагчаас бол асуухгүй, Засгийн газрыг, энэ Үндэсний аюулгүй байдлыг хангахад шаардагдах стратегийн ач холбогдол бүхий салбар гэдэг дээр ер нь ямар байр суурь баримталж ирсэн юм бэ гэдэгтэй холбоотой Засгийн газрын байр суурийг ийм хуультай холбоотой асуух гээд байна л даа. Засгийн газрын салбарын сайдынх нь байр суурийг асуух юм.

Ер нь бол одоо нэг сүүлийн үед нэг ийм юм болчихоод байх юм. Өөрснөө арчаагүй байж, өөрөөр хэлбэл төр нь ажлаа хийхгүй, Засгийн газар нь ажлаа хийхгүй, тэгээд явж явж байгаад асуудал үүсгээд хоёр хөрштэй холбоотой асуудал үүсгээд эргээгээд тэр хөрш тэгж байна, энэ хөрш ингэж байна гэж Улсын Их Хурлыг энэ Зоригт сайдыгаа эсвэл гаргачихвал яасан юм бэ. Энэ хүнтэй яриад суучих юм. Би Зоригт сайдаас асуух гээд байна шүү дээ. 

Н.Энхболд: -Чулуунбат гишүүн ээ. Юм асуух гэж байна гэнээ.

Д.Ганхуяг: -Би өөрөөр хэлбэл энэ хуулийн санаачлагч аа, өмнө нь санаачилж байсан, жилийн өмнө хэлэлцэх эсэхийг нь шийдээд шийдэгдээгүй ээ. Хэлэлцэх  шатандаа байгаа. Тэгээд энэ Үндэсний аюулгүй байдлыг хангах үзэл баримтлал ч батлагдсан. Энэнтэй холбоотой олон бичиг баримт байгаа. Тэгээд энэ хуультай холбоотой Засгийн газрын байр суурь, салбарын сайд, Засгийн газрын гишүүний байр суурийг сонирхох гэсэн юм. Тэгэхээр нэг ийм асуудал болчихоод байна л даа.

Хоёр сонин асуудал үзэгдэл монголд болчихоод байна. Нэгдүгээрт нь, улсын төсвийн хөрөнгөөр хайгуул хийчихээр уг нь бол лиценз нь монголын төрд байх ёстой.  

Үндсэн хуулийн заалтыг бид бүхэн мэдэж байгаа. Гэтэл стратегийн 14 орд нь бол улсын төсвийн хөрөнгөөр хайгуул хийгдсэн орд, мөн стратегийн ач холбогдол бүхий ордод оруулах эсэх асуудлыг шийдээрэй гээд 39 орд 2007 онд баталж өгсөн. Тэгээд энэнээс шийдэгдсэн зүйл байдаггүй. Тэгэхээр хайгуулын лиценз эзэмшинэ гэдэг бол хайгуул хийсэн л бол эзэмшдэг болохоос биш дундаас нь авчихдаг асуудал биш л дээ. Ийм нэг сонин үзэгдэл, зөвхөн монголын үзэгдэл.

Хоёрт нь, монголын ашигт малтмалын газар дор нь байхад нь гадны хөрөнгө оруулагчид хоорондоо наймаалцдаг болчихсон байнаа. Энэ асуудал яагаад ингээд байгаа юм бэ гэж. Жишээлбэл, SGS-ийн асуудлыг уг нь бол Засгийн газар шийдвэл шийдэх л боломжтой байсан. Энэ орд Нарийнсухайтын нүүрсний ордтой холбоотой асуудал. Хүдэр нь бараг л нэг биет. 

Тийм учраас стратегийн ач холбогдол бүхий ордод оруулна гээд Засгийн газар Улсын Их Хурлын тогтоолын төсөл оруулаад ирвэл оруулаад ирэхээр л байсан. Тэгж оруулахгүй явж явж байгаад өнөөдөр дахиад л нөгөө лиценз эзэмшиж байсан нөхөр нь урд хөршийн төрийн өмчийн аж ахуйн нэгжид зараад дахиад асуудал үүсч байгаа байхгүй юу.

Тэгээд тэр Financial Times сонинд та олоод үзээрэй. 2012 оны 4 сарын 3-нд шиг санагдаж байна. Фрийдланд гуай.

Нэг минутаа авчихъя. Хуулийн хүрээнд бүрэн боломж байсан. Өөрөөр хэлбэл стратегийн ач холбогдол бүхий орд хамруулчих боломжтой байсан. Энэ хүрээндээ яриад байна шүү дээ. Харин Засгийн газрын байр суурийг ярьж байна шүү дээ. Болиоч, тэр Ашигт малтмалын тухай хуульд тэр Засгийн газар өргөн мэдүүлнэ гээд заачихсан байгаа шүү дээ. Эсвэл гэж байхгүй. Энэ ингээд байдаг юм. 

Айвенхоу Майнзын тухайд одоо жишээлбэл 51 хувиа 4 тэрбум доллараар зарчихсан байна. Рио Тинтод. Тэгээд энэ стратегийн ач холбогдол бүхий асуудлыг бүгдийг нь мэдэж байгаа. Энэ салбарууд бол ... байх юм бол энэ Үндэсний аюулгүй байдлыг хангахын тулд энэ асуудал бол байх ёстой тийм. Ашигт малтмалын тухай хуульд бас яг энэ чиглэлээр өргөн бариад унаж байсан. Тэр сонинд Засгийн газрын гишүүнд нь хэлсээн, мэтгэлцээн гээд гарчихсан байгаа шүү дээ. Та тэрийгээ юу гэж бодож байгаа юм. 

Өнөөдөр Оюу толгойн хувьд...(минут дуусав)
Н.Энхболд: -Зоригт сайд асуусан юм чинь. Уг нь Засгийн газрын байр суурийн тэмдэглэл албан ёсных нь мөн үү, ирсэн юу нь. Хууль санаачлагчид ирүүлсэн нь. Зоригт сайд саяын асуултуудад нь хариулчихъя.

Даш.Зоригт: -Дахиад хариулъя даа. Ганхуяг гишүүн асуусан асуултад. Ер нь бол Эрдэс баялаг, эрчим хүчний яамтай, сайдтай аль нэг албан тушаалтантай Ашигт малтмалын хэрэг эрхлэх газартай албан болон албан бусаар мэдээлсэн, зөвлөлдсөн зүйл байхгүй ээ. Асуудал үүсээд хэвлэлээр гарсны дараа Үндэсний аюулгүй байдлын зөвлөлийн холбогдох ажилтнуудтайгаа зөвлөлдөж байгаад уулзаж энэ асуудлыг зохицуулах талаар ярилцаж эхэлсэн.

Стратегийн ач холбогдолтой орд газруудын тэр заалтан дээр бол санаачлага бол ганцхан Засгийн газарт бас бишээ. Та хуулиа сайн хараарай. Би танд заалтыг нь үзүүлж болноо. 

Тийм учраас энэ дээр бол яахав би андуурч байж болно. Тэгэхдээ миний санаж байгаагаар бол Улсын Их Хурал ч гэсэн өөрийн гэсэн бүрэн эрхийнхээ хүрээнд асуудлыг шийдэх бололцоотой. Таны ярьж байгаа тэр Улсын Их Хурлын тогтоол дээр бол бас дараалал заасан байгаа шүү. 

Нэгдүгээр хавсралтад 15 жагсаалтаа батлаад, хоёрдугаар хавсралтаараа 39 жагсаалтаа батлаад, 4 дүгээр заалт байгаа тэр тогтоол дотор. Та сайн уншаарай. Тэр 4 дүгээр заалтан дотор юу гэж хэлсэн байгаа вэ гэхээр эхний ээлжинд би танд хэлье. Эхний ээлжинд Оюу толгой, Тавантолгой, Цагаансуварга, Асгатын асуудлыг Улсын Их Хурлаар оруулж ирж хэлэлцүүлж шийдүүлээ гэсэн заалт байгаа юм эхний ээлжинд.

Тийм учраас бүрэн эрхээ хэрэгжүүлж эхэлснээс хойш эхний ээлжинд Оюу толгойгий нь орууллаа, дараа нь Тавантолгойгий нь орууллаа, одоо бусад асуудлууд нь Төрийн өмчийн хороон дээр бэлтгэгдэж байна. Тийм учраас эхний ээлжинд Улсын Их Хурлын тогтоолд заасан дарааллынх нь дагуу асуудлыг хэлэлцүүлээд явж байгаа. 

Бусад 39 орд газрын хувьд бол бид нарын хувьд дахиад урд өмнө Улсын Их Хурал дээр байр сууриа илэрхийлж байсан. Журмыг нь бол баталсан байх аа.  Хэрхэн энэ 39 орд газраас стратегийн ач холбогдолтой ордод хамруулах шалгуур нь юу байх вэ, журам нь юу байх вэ гэдгийг Эрдэс баялгийн зөвлөлөөрөө хэлэлцүүлээд, энэ журмынхаа дагуу 110 гаруй орд газрыг үзээд, 10 хэдэн орд газрыг одоо бид нар тодорхойлоод Засгийн газартаа өргөн мэдүүлэхээр бэлэн болсон байгаа. Тэгээд Улсын Их Хуралд өргөн барина.

Ер нь стратегийн ач холбогдолтой орд газрууд дахиад хэлье. Хэлэлцүүлэх асуудал бол тэр тухайн таны хэлж байгаа Улсын Их Хурлын тогтоол дотор эхний ээлжинд гээд дарааллыг нь заачихсан байгаа. Тэр дарааллын дагуу явж байгаа. 

Н.Энхболд: -Баярцогт гишүүн асууя.

С.Баярцогт: -Яриад байна шүү дээ, минийхийг дахиж өгөөрэй. Төсөл санаачлагчаас хэд хэдэн зүйл асууя.

Ер нь бол бид нар яг зах зээлийн эдийн засаг руу шилжээд, нэлээн биеэ даасан бодлого явуулж эхлэхэд бол санхүүгийн холбогдолтой маш их хуулиуд бол бид нарт дутуу байгаа нь харагдаад байгаа юм. Тэгээд бид нар бол яг хийгээд суралцаад явж байна. Тэгээд энэ хуулийг бол цаг алдалгүй яаралтай гаргах нь бол зөв. Гэхдээ хоёр зүйлийг бас энэ дээр хэлмээр байна. 

Нэгдүгээрт нь, Засгийн газрын гишүүн оролцож өргөн барьж байгаа бол Засгийн газар өргөн барих ёстой. Кабинетын зарчмаар ажиллаж байна. Тийм учраас энийг бол цаашдаа бид нар бичигдээгүй ч гэсэн дотроо соёл болгож сурах хэрэгтэй. Бид нар бол Засгийн газар дээр ярьж байсан. Нэг удаа сонгуулийн хуулийг Болд гишүүн өргөн барихад бид нар бас Засгийн газрын түвшинд ярьж байсан. Тэгээд цаашдаа бол энийг хэвшүүлээсэй гэж би дотроо хүсч байна.

Асуудал нь бол маш чухал. Богино хугацаанд шийдэх ёстой. Тэгээд энэ дээр бол би нэг хоёр, гурван дутагдалтай зүйл харагдаад байна л даа. Тэгээд хэлэлцүүлгийн явцад ажлын хэсэг байгуулаад, нэлээн сайн хийгээд, энэ чамбай хууль гаргах нь зүйтэй гэсэн ийм саналтай байгаа юм.

Нэгдүгээрт, стратегийн аж ахуйн нэгжийг бол мөнгөөр тодорхойлж болохгүй ээ. Энэ бол зүгээр ядуу хүний сэтгэлгээ байхгүй юу даа. 100 тэрбум борлуулалтын орлоготой байвал стратегийн аж ахуйн нэгж гэж тодорхойлж бид нар болохгүй шүү дээ. Энэ нэгдүгээр асуудал.

Хоёрдугаар асуудал нь бол салбар үйл ажиллагаа гэж хоёр зүйл тодорхойлсон байгаа. Гэхдээ хуулийн нэр нь болохоор аж ахуйн нэгжүүд гэчихсэн байгаа. Тэгэхээр бол энэ зөрчилдөөд байгаа. 

Тэгэхээр аж ахуйн нэгж гэж тодорхойлж байгаа бол компаний хуулин дээр уялдуулж явуулах ёстой. Компаний хуулийн зүйл, заалт дээр. Гэтэл энэ бол Үндэсний аюулгүй байдлын үзэл баримтлал, тэр хуулиудтай нэлээн төстэй, баахан салбарууд заачихсан байгаа. Одоо надаа бол зүгээр сонин болгоод ингээд хууль санаачлагчаас асуухаар цаана нь ямар салбар стратегийн биш салбар болоод үлдчихэв ээ, бараг салбар үлдээгүй байгаа байхгүй юу.

Одоо энэ өөрөө яагаад энэ хуулийг хэрэглэхэд ингээд хэцүү болгох вэ гэхээр энэ салбарт орно, орохгүй гэдгээр нь бол маргаан гараад байх учраас салбар зааж байгаа оронд бол би бол бүр энгийн болгоё гэж байгаа байхгүй юу. Компаниудаа салбар салбараар нь төд төдөн хувь байнаа гээд заачихъя гэж байгаа юм. Тэр нь бол бараг илүү амар ийм зүйл болноо.

Дараа нь үйл ажиллагаа гэж томъёолж тодорхойлох бол бас хэрэггүй ээ гэж ингэж хэлэх гээд байгаа юм. Яагаад гэвэл аж ахуйн нэгж гэдэг чинь компаний хуулиар зохицуулагдаж байгаа л харилцаа байхгүй юу. Тэгэхээр зэрэг энэ харилцаагаа бол илүү тодорхой болгочих ийм боломж байгаа. Тэгээд ажлын хэсэг байгуулах байх. Богино хугацаанд ажиллаад, тэрэн дээр бол бас гишүүдийн саналуудыг авчих байхаа гэж би зүгээр дотроо бодож байгаа. 

Дараагийн нэг зүйл нь болохоор зэрэг бүгдээрээ та нар 51 хувь байнаа гээд байгаа. 51. Тэгэхээр зэрэг IPO хийгээд хөрөнгийн зах зээл дээр борлуулагдаад эхлэх үед яах юм бэ. Өөрөөр хэлбэл 49 хүртэл, одоо би энгийн жишээ ярьж байна. 100 хувь төрийн өмч байж байгаад хөрөнгийн бирж дээр гарч байгаа бол 51 бүгдээрээ хангагдаад байх бололцоотой. Гэтэл 50, 50-иар эхэлж байгаа, 51, 49-өөр эхэлж байгаа хоёр компани байж байгаад хоёулаа хөрөнгийн зах зээл дээр гаргах юм бол хоёр талаасаа хоёулаа Due Diligence хийнэ шүү дээ. 

Тэгэхээр энэ нөхцөл байдал бол хангагдахгүй ээ. Тэгэхээр энэ уян хатан бодлогын хэмжээ бол IPO-гоор хийсэн нөхцөлд нь хэд хүртэл хувь байх юм бэ гэдгийг нь бас нарийвчилж тодорхойлж байж хөрөнгийн зах зээл дээрээс мөнгө босгодог...(минут дуусав)
Н.Энхболд: -Асуулт чинь юу болж байнаа Баярцогт гишүүн ээ. Нэг минутыг чинь нэмээд өгье.

С.Баярцогт: -Тэгээд ингээд Фаблик компани болгох үед бол яах юм бэ гэдэг зохицуулалт энэ дээр алгаа. Дараагийн нэг зохицуулалт нь болохоор зэрэг энэ бол хоёр үндсэн харилцааг зохицуулж байна гэж ойлгоод байгаа. 

Нэгдүгээрхи нь болохоор хувь хэмжээ заасан  харилцааг зохицуулж байгаа. Хоёрдугаархи нь, тодорхой хэмжээний хэлцэл хийхдээ Засгийн газар зөвшөөрөл авдаг харилцааг зохицуулж байгаа шүү дээ. Энэ харилцааг бол одоо бид нар гэрээгээр зохицуулж, Засгийн газар жишээ нь Рио Тинтотой байгуулчихсан. Энэ харилцаагаа бол нарийвчлаад тодорхой болгох хэрэгтэй. Тэгэхгүй аягүй том бүлэг болгочихсон байна.

Гуравдугаар зүйл нь болохоор зэрэг юун дээр гарч ирж магадгүй вэ гэхээр зэрэг энэ үйлчилж байгаа, энэ хууль чинь ингээд гарснаасаа эхэлж үйлчилнэ шүү дээ. Тэгэхээр хууль бол буцаж үйлчилдэггүй байхгүй юу. Тэгэхээр шинээр байгуулагдаж байгаа компаниудад энэ ингээд үйлчлээд явчих байхгүй юу. Эсвэл хэлцэл нь одоо хийгдээгүй байгаа, хийгдэж байгаа, хүчин төгөлдөр болоогүй байгаа компаниуд дээр үйлчлээд явчихна...(минут дуусав)
Н.Энхболд: -Асуулт энэ дотор сая гарсан бол хариулъя. Батбаяр гишүүн, Занданшатар гишүүн. Дараа нь санал хэлж болно шүү дээ бас. Батбаяр гишүүн. Гишүүдийг танхимд дуудъя.

Н.Батбаяр: -Баярцогт гишүүний асуултанд хариулъя л даа. Ингэж байна л даа. Засгийн газрын гишүүн өргөн барих нь хэр зохимжтой байсан юм бэ гээд. Энэ хуулийг Занданшатар гишүүн бид хоёр санаачлахдаа 2009 оны 8 сарын 5-нд анх санаачилсан юмаа. Тэр үед Занданшатар гишүүн Гадаад хэргийн сайд болоогүй байсан юмаа. Нэг ийм түүх хэлчихье.

Хоёрт гэх юм бол Баярцогт сайдын хэлж байгаа иймэрхүү эдийн засаг болон үндэсний аюулгүй байдалтай холбоотой томоохон хуулиудыг Засгийн газраас санаачилж байх ёстой гэдэгтэй би санал нэгтэй байна. Гэтэл Засгийн газраас санаачлахгүй байна шүү дээ. Та өөрөө Сангийн сайдаар 4 жил ажилласан. Хөрөнгө оруулалтын гэрээнд гарын үсэг зурсан хүн. Та бүхэн минь Засгийн газраас санаачлахгүй болохоор л аргаа барсандаа гишүүд чинь энийг хийгээд явж байна шүү дээ.

Тэгэхээр чинь одоо Засгийн газар маань бас энийгээ дотроо бодож байна биз дээ гэж би далимд нь хэлчихье.

Нөгөө талдаа гэх юм бол бид нар энийг хийж өгөхдөө салбарыг нь зааж өгсөн байгаа. Салбарыг нь зааж өгөхдөө Монгол Улсын Их Хурлаар батлагдсан Үндэсний аюулгүй байдлын үзэл баримтлал дотор тусгагдсан стратегийн ач холбогдол бүхий салбар гэж Их Хурал өөрөө үндэсний аюулгүй байдлын үзэл баримтлалыг баталсан. Тэр салбаруудыг оруулж өгсөн байгаа. Өөрөөр хэлбэл Их Хурлын гаргасан шийдвэрээр үндэслэсэн байгаа гэж.

Хоёрдугаарт гэх юм бол бас тодорхой тооны, тодорхой үйл ажиллагааны хэлбэрүүдийг нэмж тусгасан байж байгаа. Туссан байгаа.

Гуравдугаарт гэх юм бол тодорхой хэмжээний мөнгөн дүн хэлсэн байгаа. Тэр мөнгөн дүн гэдэг бол энэ салбар үйл ажиллагаанд хамрагдаагүй боловч энэ салбар үйл ажиллагаанд хамрагдаагүй боловч бусад салбар дээр энэ үнийн дүнгээс дээш аж ахуйн нэгжид хамрагдах асуудлаар хийж өгсөн юм. Ийм утга учиртай юмаа. 

Тэгээд тэр ерөнхийдөө бид нар юу гэж хэлж байгаа вэ гэх юм бол энэ монголчууд нэгэнт тусгаар тогтносон улс гэж хэлж байгаа бол юмныхаа эзэн байх ёстой. Тэр бодлогоо баримталъя. Тэрнээс биш гадныханд хамаг юмаа барьж өгөөд байх бол нэг их сайн зүйл бишээ нэгд.

С.Баярцогт: -Би бол чамаас тодорхой юм асуусан шүү дээ.

Н.Батбаяр: -Тэгээд би асуултанд.

С.Баярцогт: -Энийг сайжруулаад гаргах л юм асуусан байхгүй юу.

Н.Батбаяр: -Тэгээд би асуултаа гүйцээж хариулах боломж олгоно уу.

С.Баярцогт: -Сонгуульд ойртсон гэж байгаа юм шиг.

Н.Батбаяр: -Уучлаарай. Баярцогт оо. Энэ хуулийг одоогоос 3 жилийн өмнө өргөн барьсан юм. Танай Засгийн газраас санал өгөхдөө энийг дэмжээгүй санал өгсөн шүү Баярцогтоо. Бичиг баримтаараа байж байгаа.

 Одоо харин хаа очиж сонгууль ойртчихоод сая бас нэг ганц нэг объект дээр асуудал гараад, ихэнх улсууд дэмжээд явж байгаа. Баярлаж байгаа. Чи хэрвээ санаж байгаа бол яг энэ асуудлыг тэгэхдээ уул уурхайн салбар дээр монголын талын оролцоог 51 хувь байя гэдгийг 2008 оны 4 сард Их Хурал дээр санал хураалгаад авч гарч чадаагүй шүү дээ. 

Би тэгээд 4 жилийнхээ өмнө хийсэн алдааг бид нар давтахгүй байя гэсэн үүднээс дахиад л оруулж ирж байгаа юм л даа. Тэгээд тал талаасаа дэмжээд энийг гаргачихмаар байна. Энэ асуудалд монголчууд бүгдээрээ Монгол Улсын эрх ашиг үүднээсээ нэгдмэл нэг байр суурин дээр хандмаар байна. Сайжруулах зүйл байгаа бол байгаа. Тэрийг сайжруулахдаа бол санал байх юм бол хүлээж авч ажиллахад бэлэн байнаа. Баярлалаа.

Н.Энхболд: -Очирбат гишүүн алга байна. Батхүү алга байна. Буд алга байна. Чулуунбат алга байна, Ламбаа гишүүн алга байна. Раш гишүүн алга байна. Гишүүд хууль санаачлагч, Байнгын хорооны санал, дүгнэлттэй холбогдуулж асууж дууслаа. 

Одоо санал хэлэх гишүүд нэрээ өгье. Сэдванчиг гишүүн саналаа хэлье. Гишүүдийг танхимд дуудъя. Одоо санал хураана.

Ц.Сэдванчиг: -Хуулийн төслийг хэлэлцэх эсэхийг нь бол дэмжиж байгаа юм. Гэхдээ тэр 4 сарын 3-ны  Financial Times гэдэг сонин дээр гарсан. South Gobi Resources гэж энэ SGS-ийн толгой компаний төлөөлөгчийн хэлсэн энэ хувьцаа өмнөд хөршийн. 

Тэгэхээр хувьцаагаа энэ өмнөд хөршийн төрийн өмчийн компанид худалдах асуудлыг Засгийн газрын гишүүнтэй албан бусаар ярилцсан. Тэд дэмжиж байгаа гэсэн энэ мэдэгдлийг, энэ мэдээллийг нягталж, тодруулж, энэ Засгийн газар олон түмэнд үнэн зөвийг нь олж мэдээлэл өгөх ёстой гэж ингэж үзэж байгаа юм.

Дараагийн асуудал бол 2007 оны Улсын Их Хурлын 27 дугаар тогтоол байгаа. Нямдорж сайдын Их Хурлын дарга байх үед гарсан ийм тогтоол байгаа. 2 хавсралттай. Нэгдүгээр хавсралтаар нь бол 15 ордыг стратегийн ордод бүртгэсэн. Хоёрдугаар хавсралтаар нь 39 ордыг стратегийн ордод бүртгэх бэлтгэлийг хангаад оруулж ирээ гэсэн үүргийг тухайн үеийн Ерөнхий сайд Миеэгомбын Энхболдод өгсөн байдаг аа. Тэгээд харамсалтай нь энэ тогтоол огт хэрэгжээгүй ээ. 

Стратегийн ордод бүртгүүлэх байтугай энэ хугацаанд гадна дотны хувь хүн хуулийн этгээдэд хайгуулын зөвшөөрлийг өгсөн, стратегийн ордын ашиглалтын талбайгаас тасалж өгсөн. Тогтвортой байдлын гэрээгээр үндсэндээ гадна дотны хуулийн этгээдийн мэдэлд шилжүүлсэн гээд. 

Ингээд үндсэндээ энэ тогтоолыг хэрэгжүүлэхгүйгээр барахгүй энэ тогтоолын хоёр хавсралтаар батлагдсан стратегийн ордууд бол үндсэндээ буруу гараар, нохойн замаар оруулсан байгаа. Тэр одоогийн мөрдөж байгаа хуулиар энэ ордуудад төрийн эзэмшлийн хувьд 50-иас доошгүй байх. 10 хүртэл хувийг нь энэ хөрөнгийн биржээр арилжаалагдаж, ард түмэн эзэмших, эзэмших ийм хууль үйлчилж байгаа юм. 

Тэгээд энэ асуудлыг Засгийн газар, энэ асуудлыг хариуцсан Эрдэс баялаг, эрчим хүчний сайд Зоригт гуай оруулж ирсэнгүй ээ. Тэгэхээр энэ богинохон хугацаанд боломжтой бол энэ асуудлыг оруулж ирээч ээ. Тэр тусмаа Тавантолгойгоос тасдаж өгсөн Тавантолгойн өрөм гэж хэлж болох Ухаахудагийн асуудал байгаа. 

Энэ Ухаахудагийн ордыг энэ тогтоолын хавсралтаар бас оруулсан байдаг. Энэ стратегийн орд шүү гээд. Тэгээд энэ Ухаахудагийн орд ч гэсэн төр тодорхой хувийг эзэмших, тодорхой хувийг нь энэ хөрөнгийн биржээр худалдаж, энэ ард олон нийтэд хувьцаа эзэмших эрхийг нь нээж өгөх, энэ хуулийн заалтыг Зоригт сайд гуай биелүүлээч ээ. Хэрвээ биелүүлэхгүй гэж байгаа бол энэний цаана ямар сонирхлын зөрчил байгааг, яагаад биелүүлэхгүй байгаагаа энэ олон түмэнд, Их Хуралд тодорхой тайлбарлаач ээ. 

Төрийн өмчийн хорооны дарга Сугар байхдаа асуудлыг Засгийн газрын хуралдаанд шийдвэр гаргуулах гэж оруулсан байдаг. Тэр үед Ерөнхий сайд энэ улс төрийн шалтгаантай, олон асуудал байгаа учраас энийг хэлэлцэх боломжгүй ээ. Чи энэ асуудлыг шийднээ гэж байгаа бол ажлаа өгөө гэж шахаад энэ хүний өргөдлийг нь өгүүлж, ажлыг нь өгүүлсэн байдаг аа. 

Тийм учраас энэ Засгийн газар Ерөнхий сайдын сонирхол нэгдүгээрт нь байгаа бол энэ болохгүй асуудлаа. Энэ олон түмэн, улсын эрх ашиг энэ хуулийг дээдэлж явах үүрэгтэй Ерөнхий сайд, Засгийн газрын сайд Зоригт гуай та...(минут дуусав)
Н.Энхболд: -Энхболд гишүүн.

З.Энхболд: -Би хуулийн төслийг дэмжиж байгаа. Нэн яаралтай, болж өгвөл маргааш гаргачихвал зүгээр хууль байгаа юмаа. Яагаад гэвэл хугацаа яваад байгаа. Тэгээд яагаад би яараад байгаа юм бэ гэхээр SGS-ийн гэрээ наймаа хийгдчих гээд байгаа хугацаанд шахагдаж байгаа учраас зөв буруугий нь хэлэлцэж олон хоног хэлэлцэх цаг бол бидэнд байхгүй. 

Манай Ашигт малтмалын хууль, гадаадын хөрөнгө оруулалтын хууль бүгдээрээ монголын төрийн өмчийг хязгаарлах логиктойгоор гарсан байгаа. 34, 50 гэх мэтийн. Гэтэл парадокс болж байна л даа одоо. Өөр улсын төрийн өмч орж ирээд энэ хязгаарлалтаас даваад гарч байхад бид хуулийн хамгаалалтгүй сууж байсан. 

Тэгээд энийг бол гишүүд аль 2009 онд олж хараад хууль өргөн бариад  дэмжлэг аваагүй. Тийм 2007 онд Гүндалай гишүүн өргөн барьсан. Ганхуяг гишүүн. Тэгээд одоо сонгууль ойртсон учраас бас Их Хурлын уур амьсгал сайжирч байгаа учраас энэ хуулийг одоо нэг их хэлэлцэж цаг алдалгүйгээр гаргачихмаар байгаа юмаа.

Дараа нь бол нэгэнт батлагдсан хуулиасаа одоо болохгүй байгаа заалт, эсвэл болохгүй байгаа салбарыгаа бол хасч болноо. Ер нь бол 1990-ээд оноос хойш гадаадын хөрөнгө оруулалтыг татах зорилгоор дэндүү их хөнгөлөлт чөлөөлөлт, урамшуулалт, нөхцөлүүд өгсөн байсан. Тэгээд 2004 оны Их Хурлаас эхлээд энэ бол хумигдаж яваа. 

Одоо хамгийн наад захын жишээ хэлэхэд 10-хан мянган доллартай хүн ирээд гадаадын хөрөнгө оруулалттай компани байгуулаад хөнгөлөлт эдлээд явдаг байсныг түрүүчийн Их Хурал бол 10 дахин үржүүлж, 100 мянга болгосон байгаа. Гэх мэтээр улс орон хөгжихийн хэрээр гадаадын хөрөнгө оруулагчдад тавьдаг шалгуурууд бол чангарч байгаа. 

Үнэхээр монголчуудын чадахгүй байгаа салбарт орж ирээд үйлдвэр байгуулаад, бид бас юм сураад, тэр хүн ч гэсэн оруулсан хөрөнгөө олоод гарахад бол буруу юм байхгүй. Гэхдээ Монгол Улс өөрийн бодлоготой байж, тэр нь зөвшөөрлийн систем дээр явдаг бол  дэлхий нийтийн ердийн жишиг байгаа. 

Дэлхийн олон оронд ямар хөрөнгө оруулалтыг авах вэ, ямрыг авахгүй вэ гэдгээ ялгаж салгадаг, зөвшөөрөл өгдөг ийм уян хатан систем байдаг. Тэгээд тэр системийн дагуу энэ хууль боловсрогдсон. Энэ нь ч өөрөө олон улсын жишгийн дагуу хийгдэж байгаа ийм зүйл юмаа. 

Тэгээд маргааш тэртэй тэргүй орон нутгийн сонгуулиар нийслэлийн Иргэдийн хурлын сонгуулийн хуулийг хурдан батлах ийм сонгууль зарласантай холбогдуулаад хугацаанд баригдаад байгаа учраас энэ хуулиа ч гэсэн маргааш өглөө Байнгын хороогоор оруулаад, анхны хэлэлцүүлгээр нь батлаад хурдан гаргахыг гишүүдээс уриалж байна.

Н.Энхболд: -Гүндалай гишүүн үг хэлье.

Л.Гүндалай: -Тэгэхээр стратегийн ач холбогдолтой бизнест гадаадын хөрөнгө оруулалтыг тодорхой хэмжээгээр хязгаарлахыг би бол зөв гэж үзэж байгаа. 

Ер нь тодорхой хэмжээгээр ч биш, ер нь ихээхэн хязгаарлалт хийх ёстой гэж би хувьдаа боддог юм. Тэр байтугай ер нь гадаадын хөрөнгө оруулагчид ч биш, дотоодын хөрөнгө оруулалт дээрээ хүртэл бид нар анхаарах хэрэгтэй. Тэгэхгүй бол Монгол Улс маань хэтэрхий жижиг эдийн засагтай ийм улс оронд монополь тогтоох ийм нөхцөл байдал, дотоодын олигархиуд, гадаадын нөхдүүд нийлж Монгол Улсын  хамаг өөдтэй бизнес боломж, уул уурхайн орд газруудыг эзэмших, авах, тонож дээрэмдэх ийм нөхцөл байдал үүсчихсэн, үүсээд удаж байна.

Би энд нэг хуулийн төслийг харуулъя гэж байна. Одоогоос 5 жилийн өмнө би Ашигт малтмалын тухай хуульд өөрчлөлт оруулах хуулийн төслийг санаачилж Улсын Их Хуралд өргөн барьсан байна. 2007 оны 11 сарын 5-нд. 6/6852 гэсэн хуулийн төсөл. Лүндээжанцан даргад өргөн барьсан байна. Энд юу вэ гэхээр хэрвээ стратегийн орд газарт хувийн хөрөнгөөр эрэл хайгуул, нөөцийг нь тогтоосон бол 51-ээс дээш хувийг нь Монгол Улсын Засгийн газар эзэмшинээ гэсэн ийм өөрчлөлт байгаа. 

Хэрвээ стратегийн орд газарт улсын төсвөөр хөрөнгө хайгуул хийгдсэн байх юм бол 100 хувь Монгол Улсынх Засгийн газар эзэмшинэ гэсэн ийм 5.4, 5.5-д хийсэн өөрчлөлтийг Улсын Их Хурал хэлэлцэхгүй 5 жил болж байна. 2007 оноос хойш. Энийг минь хэлэлцүүлж өгөөч ээ Улсын Их Хурлын даргаа, мөн Эрдэс баялгийн сайд Зоригт энд сууж байна. Та нар энийг оруулж хэлэлцүүлээч. Энийг хэлэлцүүлэх ёстой шүү дээ. Засгийн газар яагаад энийг оруулахгүй байгаа юм. Өнөөдрийн олонхи яагаад энэ хуулийг минь оруулахгүй байгаа юм. Улсын Их Хурлын Тамгын газар дээр 5 жил энэ тоосонд дарагдаад хэвтэж байгаа шүү.

Энэ хуулийг би байнга ярьж байгаа. Энийг ерөөсөө хэлэлцэх сонирхол байхгүй байгаа шүү. Миний гол хэлэх гээд байгаа юм  өнөөдөр зөвхөн стратегийн орд газруудад гадаадынхан ч биш дотоодын олигархиуд, тэгээд стратегийн бизнест монголын зах зээлийг хамгаалмаар байгаа юм. Тэгэхгүй юм бол өнөөдөр монголын бүхий л өмч хөрөнгөөр дураараа дургиж, дээрэмдэж, монголыг, монголын ард түмнийг тохуурхаж, дээрэлхэж дууслаа. 

Энийг өнөөдрийн Улсын Их Хурлын олонхи Монгол Ардын Нам хуучны Ху намынхан та нар өнөөдрийг хүртэл өөгшүүлсээр ирсэн шүү. Энийг би хариуцлагатай хэлж байна. Улсын Их Хурлын энэ чуулганы танхимаас. Улсын Их Хурлын дарга, гишүүд, салбарын сайд нь байгаа энэ нөхцөлд та нар өнөөдрийг бол анхааралдаа авахгүй ирчихээд одоо болохоор ниргэсэн хойно нь хашгирав гэгчээр ёстой нөгөө сохрын ямар нүдийг гурилаар хуурав гэдэг шиг ийм юм хийж байхаа уг нь бол болих хэрэгтэй.

Монголын ард түмний өмчийг битгий ингэж дээрэмдэж тонуулж бай. Энийг би хэлмээр байна. Ер нь энэ Улсын Их Хурал, энэ Засгийн газар, тэгэхдээ Улсын Их Хурал гэдэг чинь Улсын Их Хурлын олонхидоо хамааралтай шүү. Олонхиороо шийдэж байгаа. Олонхийг Монгол Ардын Нам бүрдүүлж байгаа. 

Та нар Засгийн газраа байгуулсан, та нарын хүсэл зоригоор энэ улсын хууль батлагдаж байгаа. Түүнээс биш цөөнх өнөөдөр шийдээд, хийгээд, цөөнхийн гишүүн өнөөдөр асуудлыг шийдээд байгаа юм биш. Харин цөөнхийн гишүүдийн оруулсан, цөөнхийн оруулсан зөв зүйтэй саналыг дэмжээд явахгүй байгаа. 

Та нар өнөөдөр олигархиудынхаа гарт идэгдчихсэн, баригдчихсан, тэднээс мөнгө төгрөг хахууль юмыг нь авчихсан байгаа. Зарим олигархи танай байшинд, танай тэр Тусгаар тогтнолын ордонд тэрбум төгрөг өгсөн байгаа шүү. Тэд нарынхаа гарт ... (минут дуусав)
Н.Энхболд: -3 гишүүн дэмжиж үг хэллээ. Одоо эсрэг байр суурьтай гишүүн байна уу? Дэгээрээ явъя. Цаг оройтлоо. Ганхуяг гишүүн дэмжчихсэн тиймээ. Баярцогт дэмжсэн. Дэгээрээ бол эсрэг байр суурьтай хэлэх ёстой юм шүү дээ.

Д.Ганхуяг: -Бас Энхболд дарга мэдэж байгаа байх. Бас байнга ингээд л кнопон дээрээ сууж байна гэдэг чинь бас нэг хааяа нэг урамшуулал байж болох болов уу гэж ингэж ойлгоод байна л даа.

Нэг ийм л асуудал болчихоод байна л даа. Сая Зоригт сайд ингээд хэллээ л дээ. Гараад явчихлаа. Гэхдээ хүнийг байхгүй байхад нь хэлээд байх чинь бас онцгүй юм. Гэхдээ сонсож байгаа байх.

27 дугаар тогтоол дээр эсхүл Засгийн газар өргөн барина гэсэн. Ашигт малтмалын тухай 9.1.5-д жишээлбэл зөвхөн Засгийн газар Улсын Их Хуралд стратегийн ордод хамруулах асуудлыг өргөн баринаа л гээд заачихсан байгаа байхгүй юу. Тэгээд Улсын Их Хурал дээр ингээд за яахав тухайн гишүүний хувьд дургүй байж болно. 

Тэгэхдээ энэ Монгол Улсын төрийн эрх барих дээд байгууллага ард түмний төрийн эрх барих төлөөллийг хэрэгжүүлж байгаа ийм байгууллага. Энд ёс зүй гэдэг юм байдаг бол энэ Улсын Их Хурлын удирдлага ёс зүйн талаас бас нэг үзэхгүй бол ерөөсөө болохгүй байна.

Дөрвөн жил еэвэндүүллээ шүү дээ ер нь дөрвөн жил еэвэндүүллээ. Нэг ийм асуудал байгаа юм. Би 2009 онд яг энэ одоо шинэ парламент бүрэлдээд 2009 онд хэсэг гишүүдийн хамт хуулийн төсөл өргөн бариад Засгийн газрын оролцоо их байна, Эрдэнэт дээр одоо шахаа хийдэг ч гэж ярьсаар байгаад хуулийн төсөл унаж байсан юм л даа.

 Тэгсэн чинь өнөөдөр монголын Засгийн газрыг биш гадны Засгийн газар 50-иас дээш хувь нь эзэмшчихсэн явж байгаа байхгүй юу. Энэ хууль байхгүй байсан ч гэсэн уг нь бол өмнийн говийн элс, тэр Нарийнсухайтын хүдэрийн нэг хэсэг байхгүй юу ерөөсөө. Гурав хуваачихсан. 

Тэгээд тэрийг аль хэдийнэ Засгийн газар оруулаад ирвэл оруулаад ирэх л ёстой байсан. Тийм учраас нам гэлгүйгээр энэ чуулган дээр байгаа нөхдүүд бас энэнд анзаарч өгөөч ээ гэж нэгдүгээрт хүсэх байна. Энэ Монгол Улсын тухайд бол их өвөрмөц байршилтай, бас эмзэг орон. Үндэсний аюулгүй байдлын асуудал бол Монгол Улсад маш чухал асуудал. 

Сингапур улс яаж хөгжиж байна гэхээр усны асуудал, тээврийн асуудал, баялгийн асуудал энэ бүх юмаа яг аюулгүй байдлын бодлоготой тулгуурлаж хийснээр л хөгжиж байгаа шүү дээ. Тийм учраас энэ асуудал их чухал асуудал юмаа гэж ингэж хэлэх байна.

Тэгээд одоо дээжилнэ гэсэн Тавантолгой, Оюу толгой хоёр болоогүй байгаа учраас бусдыг нь оруулах шаардлагагүй ээ гэж ингээд хэлээд сууж байдаг. Ихэнх нь хөрөнгийн бирж дээр гаргах бэлтгэлээр хангагдчихсан, зарим нь гаргачихсан, заримыг нь зөөгөөд дуусаад ингээд байж байгаа байхгүй юу. Тэгэхэд Засгийн газрын гишүүн ингээд л сууж байна шүү дээ. 

Оюу толгойн тухайд хэлэхэд би ганцхан үнэнийг хэлэхэд зүгээр нэг хувийн хэвшлийн аж ахуйн нэгж IPO хийх юм бол тэрийгээ өөрөө ашигладаг юм байна. Монголын төртэй гадны хувийн хэвшил хөрөнгө оруулалт хийх юм бол ордон нь ломбарданд тавигддаг юм байна. Яг л ийм ойлгомжтой дүр зураг байгаа. Тэр  нь яаж байна вэ гэхээр Айвенхоу Майнз гэдэг компани 51 хувиа Рио Тинтод 4 тэрбум доллараар зарчихсан. 100 хувь барихад нэг найм, есөн тэрбум доллараар зарчих юм байна л даа. Тэгээд тэр хаанаас гарах юм бэ гээд.



Жишээлбэл яг ийм л болчихсон байгаа байхгүй юу. Тэгээд Улсын Их Хурлын 57 дугаар тогтоолын дагуу Оюу толгойн гэрээг хийсэн бол бид нар маш зөв явах байсан. Тэрийг хэрэгжүүлээгүйгээс болоод ийм асуудал үүсчихээд байгаа юм. Гэхдээ яваандаа сайжруулж болох байлгүй дээ гэж. 

Энэ хуулийг бол яаралтай хэлэлцэж батлах шаардлагатай байна. Тэгээд сайн ярилцъя, түрүүн тэр жишээлбэл нөгөө компаний өөрийн хөрөнгийн хэмжээ 100 тэрбум, энэ бол бас зөв хувь хэмжээ бишээ гэдэг. Тэрэн дээр бол санал нэгтэй байгаа.  Бас өөр шалгуур үзүүлэлт...(минут дуусав)
Н.Энхболд: -Гишүүдийг танхимд урья. Санал хураая одоо. Эсрэг саналтай хүн байвал одоо хэлж болно. Та түрүүн дэмжчихсэн байсан тиймээ. За Раш гишүүн. Дэгээрээ явъя л даа. Эсрэг санал хэлье гэж байна дэгээрээ. 

Раш гишүүн.

Р.Раш: -Миний гар дор алга байна. Тэгэхдээ томъёолол  бол 3 зүйл байсан. Эхнийхийг нь өөрчилсөн юм байна. Тэрнийг бол би тун зүйтэй ийм асуудлаа гэж ойлгож байгаа. Түрүүнд нь явж байсан зүйл бол хэтэрхий гадаад орны дотоод асуудалд бид нар орсон, хянах гэсэн ийм зүйл байсан. 

Хоёрдугаарт нь, энэ стратегийн гэж хэлээд тав, зургаан асуудал байна лээ. Зүгээр ерөөсөө эцсийн эцэст бол энэ чинь нөгөө уран, газ, нефть, тэгээд батлан хамгаалах объектын дэргэдэх ашигт малтмалын байршил, энэ хэдийгээ л ерөөсөө заачихвал. Та нар яривал одоо ашигтай байдаг, бид нар яривал ерөөсөө чимээгүй байх юм уу, яах юм бэ. 

Нефть, батлан хамгаалах объектын дэргэдэх ашигт малтмал, нэг ийм цөөхөн юмаа дурдаад, ингээд явчихмаар санагдах юмаа. Ингээд одоо явчихмаар. Энэ хоёрдугаарт нь.

Гуравдугаарт нь, тэр нэг тоо хэлээд байгаа юмаа. Одоо 100 тэрбум төгрөгнөөс дээш доош эд нар гээд. Тэгэхээр өнөөдөр төгрөгийн энэ юмыг хэмждэг хэмжилтийг чинь ер нь сүрхий хөдөлгөөнтэй, тэнгэр муухай үеийн барометр шиг л одоо ингэж хөдөлдөг юм байна шүү дээ. 

Ийм учраас энийг зүгээр тэр нэг нөөцөөр нь тогтоовол ямар вэ гэж. Ямар ухаан нь нөөцтэй юм бэ. Тэр Оюу толгойн орд газар гэдэг юм уу, Тавантолгой гэдэг юм уу, тэр нөөцөөр нь тогтоож, тэгээд тодорхой хэмжээг тогтоогоод тэр нь төрийн мэдэлд байх юм гэсэн юман дээрээ яривал илүү юм биш үү гэсэн ийм зүйлийг би санал болгож ярьж байгаа юмаа.

Түрүүнд нь зүгээр Эдийн засгийн байнгын хороон дээр бид нар бас тэр үед ажиллаж байсан. Тэгээд Аюулгүй байдал, гадаад бодлогын байнгын хороо руу уг асуудал шилжсэн юм байна. Саяын хэлсэн 3 зүйлийг энэ ярилцах үедээ авч үзээч ээ гэж ингэж хүсч байна.

Эцсийн эцэст ерөөсөө л стратеги гэдэг чинь ч яахав дээ бид нар их олон юмыг л ер нь тэгж яривал аюулгүй байдалд ач холбогдолгүй юм ч гэж ерөөсөө байхгүй шүү дээ.

С.Баярцогт: -Би түрүүн бас асуултанд нэлээн олон зүйлийг хэлсэн. Тэгээд амжаагүй. Амжаагүй саналаа хэлчихье. Энэ нэг ийм асуудал байгаа юм. Хууль бол гарсан өдрөөсөө хүчин төгөлдөр болоод үйлчилдэг. Гэтэл одоо энэ бид нарын хамруулж байгаа маш олон зүйл эргэж үйлчлэх ийм шаардлага бий болоод байгаа байхгүй юу. Тэгэхгүй бол хуулийн хоёр өөр орчинд түрүүнд нь үйл ажиллагаа явуулж байгаа компаниуд одоо шинээр бий болж байгаа компаниуд хоёрын хооронд ингээд зөрчил үүсч байгаа байхгүй юу.

Тэгэхээр зэрэг ийм том хуулиуд эдийн засгийн үр дагавартай хуулиудыг нөгөө шилжилт хийдэг ийм хууль заавал гарах ёстой байхгүй юу. Одоо хүчин төгөлдөр өнөөдөр батлагдаж байгаа хуулин дээр ийм ийм салбарын компаниуд юм уу үйл ажиллагаа явуулж байгаа аж ахуйн нэгжүүд 3 жилийн дотор шилжинээ ч гэдэг юм уу, 5 жилийн дотор шилжинээ ч гэдэг юм уу ийм юм хийж өгөхгүй бол энэ өөрөө юу шиг юм болох вэ гэхээр яг Зимбабе, Венесуэль эд нарт хийсэн шиг ...тавьж байгаа юм шиг ийм асуудал болноо.

 Энэ чинь өөрөө бизнесийн хувьд бол маш их хурдан урт хугацааны төлөвлөгөө хийчихсэн, маш их хэмжээний хөрөнгө оруулалт хийчихсэн компаниуд дээр сөрөг үр дагавар гаргадаг ийм  бодитой хүчин зүйл байгаа нэг.

Хоёрдугаархи нь, энэ хоёрдугаар бүлэг дээр байгаа салбар, үйл ажиллагаа, аж ахуйн нэгж гэдэг тодорхойлолт үндсэндээ буруу байнаа. Зөвхөн аж ахуйн нэгжийг тодорхойлох ёстой. Энэ аж ахуйн нэгжийг зохицуулж байгаа хууль шүү дээ. Тэгэхээр тухайн салбарт хамаарч байгаа аж ахуйн нэгжүүдийг оруулж ирж тооцноо гэдгээр нэгдсэн маягаар томъёолохгүй бол дэндүү өргөн хүрээтэй тодорхойлолт бол бий болгочихсон байнаа.

2009 онд гишүүд санаачлахад бол Засгийн газар дэмжсэн байгаа шүү. Дэмжиж саналаа өгсөн байгаа. Төслөө хэлэлцээд үзэл баримтлалыг зарчмын хувьд дэмжиж, дараах саналыг хууль санаачлагчид уламжлахаар тогтов гээд маш их олон саналуудыг 24 төрлийн саналыг Засгийн газраас дэмжээд, энэ саналуудыг тусгаад өргөн барь аа гэж хэлсэн байгаа. 

Гэтэл одоо хууль санаачлагчид юу ирж байна вэ гэхээр тухайн үед Засгийн газар дэмжээгүй шүү гээд яриад сууж байгаа байхгүй юу. Тийм юм бол байхгүй шүү. Би фортуна Батбаяр, уучлаарай Нямжавын Батбаяр яг тэгж хэлсэн учраас би залруулж байгаа юм. Энэ чинь протокол дотор бол энэ чинь ороод явах ёстой байхгүй юу.

Тэгэхээр зохион байгуулалтын, тийм юм байхгүй ээ. Засгийн газрын хурлын протоколд би уншиж байна шүү дээ. Засгийн газар дэмжээд, дараах саналуудыг хүргүүлж байнаа гэсэн энэ Засгийн газрын хуралдааны тэмдэглэлийг би уншиж байна шүү дээ. Тэгэхээр ийм ийм зүйлүүдийг бид нар бас ярьж байгаад хийж хэрэгжүүлэх ёстой. 

Ер нь бол цаашдаа зөвхөн энэ удаагийн хуулийн зохицуулалтаар ч биш цаашдаа бид нар хөрөнгийн зах зээл рүү гарах үед ямар ямар хуулийн зохицуулалт бид нарт ойрын ирээдүйд шаардлагатай байнаа гэдгээ маш сайн судалгаа хийгээд, богино хугацаанд хийж гаргахгүй бол манай бүх давхар татварын гэрээ Монгол Улсад ашиггүй. Чөлөөт худалдааны бүх гэрээ Монгол Улсад ихэнх нь ашиггүй. Энийгээ бид нар бүгдийг нь харах хэрэгтэй шүү.

Тэгэхээр энийг бол 2008 онд Засгийн газар байгуулагдсан үеэс эхлээд зогсоож эхэлсэн. Фортуна Батбаяр ингэж байн байн микрофон ашиглаж худлаа ярьж болохгүй ээ гэдгийг би дахин дахин сануулж байгаа юм. Бүгдийг нь хийсэн. Люксембург, Голланд хоёрынхыг цуцална гээд явуулчихсан байгаа. Хугацаа хугацаагаар нь. 

Тийм зүйлүүдийг бол хийж хэрэгжүүлж байгаа учраас. Өмнө нь байгуулчихсан гэрээнүүд юмыг чинь дээ. Тэр чинь хуулиа гишүүн байхдаа өөр өөрсдөө батлаад явуулчихсан тийм зүйлүүд байгаа юм чинь.

Ингэхээр микрофон ашиглаж худлаа ярьж болохгүй ээ. Сонгууль ойртохоор зарим нэг нь эх оронч болох бол хэрэггүй ээ. Ажлууд бол хийгдэж байгаа. Сайжруулаад баталъя гэсэн ийм л бодолтой байна.

Н.Энхболд: -Хууль санаачлагчийн илтгэл, Байнгын хорооны санал, дүгнэлттэй холбогдуулж гишүүд үг хэлж дууслаа. Одоо саналаа хураая.

Байнгын хорооны саналаар Стратегийн ач холбогдол бүхий аж ахуйн нэгжид гадаадын хөрөнгө оруулалтыг зохицуулах тухай. Гадаадын хөрөнгө оруулалтын тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд нэмэлт оруулах тухай, ашигт малтмалын тухай хуульд нэмэлт оруулах тухай, Цөмийн энергийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслүүдийг хэлэлцэх нь зүйтэй гэсэн саналын томъёоллоор санал хураая.

44 гишүүн орж, 41 гишүүн зөвшөөрч, 93.2 хувиар хэлэлцэх нь зүйтэй гэж үзлээ. 

Байнгын хороонд шилжүүлье. Ажлын хэсэг байгуулахаар төлөвлөж байгаа. Тэгэхээр сая олон. Харин тэгээд ярьсан юм. Тэгэхээр их олон саналууд гараад байна л даа. Үнэхээр одоо энэ саналуудаа яаралтай оруулъя гэж байгаа бол өнөөдөр бичээд маргааш гэхэд Байнгын хороонд өгчихсөн баймаар байна гишүүд ээ. Тэгвэл тэр ажлын хэсэг ажилласан, ажиллаагүй хурдан яаж байгаа, ажиллавал ажлын хэсэгт өгөөд, шууд ярья гэвэл Байнгын хороонд өгөөд саналаа хураагаад явчихъя. 

Ингээд Байнгын хороонд анхны хэлэлцүүлэгт бэлтгүүлэхээр шилжүүллээ. 

Дараагийн асуудалдаа оръё гишүүд ээ. Өнөөдөр чинь төлөвлөсөн асуудлаа хэлэлцээд дуусчихъя гээд түрүүн цагаа сунгачихсан шүү дээ. Бололцоо байна уу.

Хөрөнгө орлогын мэдүүлгийн маягт, түүнийг бүртгэх, хадгалах журам батлах тухай 2007 оны 9 дүгээр тогтоолыг хүчингүй болсонд тооцох тухай тогтоолын төсөл байгаа. Энийг хэдүүлээ баталчихъя, хэлэлцчихье. Гишүүд ээ суучих.

Хууль зүйн байнгын хорооны санал, дүгнэлтийг Жекей гишүүн танилцуулчихъя. Гишүүд ээ, түрүүн сунгачихсан шүү дээ. 

Өнөөдөр төлөвлөсөн асуудлуудаа хэлэлцээд дуусъя гээд. Нэгийг нь ч гэсэн хэлэлцье. Жекей гишүүн асуултаа танилцуулчих. Дуусаагүй, одоо нэг асуудал хэлэлцээдэхье. Тогтоол хүчингүй болгох тухай.

Х.Жекей: -Улсын Их Хурлын дарга, эрхэм гишүүд ээ,

Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийн 23 дугаар зүйлийн 23.1, 23.8 дахь хэсэг, Авлигын эсрэг хуулийн 10 дугаар зүйлийн 10.1, 10.7 дахь хэсэгт тус тус заасны дагуу албан тушаалтны ашиг сонирхлын мэдүүлэг болон хөрөнгө оруулгын мэдүүлгийн маягт, түүнийг бүртгэх, хянах, хадгалах журам батлах тухай Хууль зүйн байнгын хорооны тогтоолын төслийг тус Байнгын хороо 2012 оны 4 дүгээр сарын 25-ны өдрийн хуралдаанаараа хэлэлцэн баталсан.

Албан тушаалтны хувийн ашиг сонирхлын мэдүүлэг болон хөрөнгө орлогын мэдүүлгийн маягт, түүнийг бүртгэх, хянах, хадгалах журмыг холбогдох хуульд заасны дагуу Хууль зүйн байнгын хорооны тогтоолоор шинэчлэн баталсантай холбогдуулж, Улсын Их Хурлын 2007 оны 9 дүгээр тогтоолоор баталсан хөрөнгө орлогын мэдүүлгийн маягт, түүнийг бүртгэх, хадгалах журмыг хүчингүй болсонд тооцох тухай Улсын Их Хурлын тогтоолын төслийг тус Байнгын хорооноос санаачлан боловсруулж, Улсын Их Хурлын чуулганы нэгдсэн хуралдаанд хэлэлцүүлэх нь зүйтэй гэж үзлээ. 

Улсын Их Хурлын эрхэм гишүүд ээ,

Хөрөнгө орлогын мэдүүлгийн маягт, түүнийг бүртгэх, хадгалах журам батлах тухай Улсын Их Хурлын 2007 оны 9 дүгээр тогтоолыг хүчингүй болсонд тооцох тухай Улсын Их Хурлын тогтоолын төслийг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Н.Энхболд: -Баярлалаа. Байнгын хорооны санал, дүгнэлттэй холбогдуулаад асуух гишүүн байна уу? Баярцогт гишүүн.

С.Баярцогт: -Байнгын хорооноос нэг хэд хэдэн зүйл асуугаадахъя. Энэ хөрөнгө оруулгын мэдүүлэг одоо ингээд 5 сарын 1-нээс хүчингүй болж байна шүү дээ. Тэгэхээр одоо Авлигатай тэмцэх газар болон эрх бүхий байгууллагууд дээр өмнө нь 2007 оноос  хойш өгсөн бүх хөрөнгө оруулгын мэдүүлэг бол хүчингүй болж байнаа гэж ойлгож болж байна уу нэг. Би яг энэ 2012 оны 5 сарын 1-нээс эхлээд Улсын Их Хурлын 2007 оны 1 сарын 31-ний өдрийн 9 дүгээр тогтоолыг хүчингүй болгоо гэчихсэн байна.  

Дараагийн асуудал нь энэ гурав, дөрвөн төрлийн маягтыг холбогдох этгээдүүд нь хуучин хуулиар бол 2 сарын 15-ны дотор өгдөг байсан шүү дээ. Одоо энэ шилжилтээ яаж хийлгэх гэж байгаа юм бэ. 

Тэр заалт нь хаана байгаа юм бэ. Улсын Их Хурлынхаа болон Байнгын хорооныхоо тогтоол дотор оруулж өгөхгүй юм уу. Хөрөнгө оруулалт, сонирхлын зөрчлийн маягтуудаа бол холбогдох хүмүүс нь төдөн сарын төдний дотор сонгуульд нэр дэвшигчид бол Сонгуулийн хуулийн дагуу төдний дотор, сонирхлын зөрчилгүй гэдгээ илэрхийлж байгаа нь бол төдний дотор гэсэн энэ заалтууд нь хаана, яаж зохицуулагдаж байгаа юм бэ. Ийм зүйлүүдийг асууж байна.

Гуравдугаарт нь, энэ хүснэгтэн дотор байсан болон байгаа гэж гараад байгаа байхгүй юу. Тэгэхээр энэ хүснэгт бол маш их урт жагсаалт болох юм байна.  90 оноос хойш компани байгуулаад явсан байх юм бол тэр компани солигдсон, өөрчлөгдсөн бүх хүмүүсийнхээ нэрийг ингээд 1990 онд надтай энэ хүн ийм юм хийж байсан гээд ингээд, зарим нь ч одоо мартчихсан. Тэгээд байсан гэдэг жагсаалт чинь ингэж явахаар их замбараагүй урт жагсаалт болох юм биш үү. Тийм, тэгэхээр би дараа нь энэ чинь эргээд хүн хэлмэгдүүлэх юм болох юм биш биз дээ. 

Чи 1990 онд нэг хувиараа эрхлэх аж ахуйтай байсан нэг хүнтэй хоршиж байсан байна. Тэрийгээ чи бичээгүй байна гээд ингээд эхэлнэ. Тэгэхээр энэ зүйлүүдээ юу гэж тооцсон юм бэ. Миний бодлоор бол одоо дөнгөж анх удаа эхэлж байна шүү дээ. Одоо байгаа дээрээсээ шууд бүртгээд явахгүй юм уу. 

Яагаад байсан гэдэг үг оруулаад байгаа юм бэ. Байсан гэдэг чинь бол төрснөөсөө хойшхи бүх юмаа оруулах болж хувирч байна шүү дээ гэсэн ийм зүйлүүдийг л би Хууль зүйн байнгын хорооноос тодруулахгүй бол энэ хөрөнгө оруулгын мэдүүлэг ингээд аягүй энгийн юм шиг мөртлөө дараа нь ингээд бөглөөд ингээд хэрэгжүүлээд эхлэхээр бол алдаа завхрал, нугалаа, хүн хэлмэгдүүлэх ийм зүйл болдог юмаа. 

Тэгээд энэ дээр би Хууль зүйн байнгын хорооноос асууж байгаа юм. Баярлалаа.

Н.Энхболд: -Шинэ маягтуудыг нь уже баталчихсан энэ чинь хуучин журмаа л хүчингүй болгож байгаа юм шиг санах юм. Одбаяр дарга хариулъя. Гишүүдийг оруулъя, санал хураая.

С.Баярцогт: -Байсан гээд тэгэх юм бол 1990 оноос хойшхийг нь.

Д.Одбаяр: -Баярлалаа. Тэгэхээр Нийтийн албанд бид нар яахав товчилсон нэрээр нөгөө нэг ашиг сонирхлын зөрчлийн тухай хууль гээд байгаа шүү дээ. Тэр хуулийн холбогдох заалт, Авлигын эсрэг хуулийн холбогдох заалтад нэмэлт, өөрчлөлт орсонтой холбогдуулаад хууль шинээр батлагдсантай уялдаад тэгээд Хууль зүйн байнгын хороон дээр ажлын хэсэг байгуулагдаад, энэ Байнгын хорооны тогтоолыг хуулийнх нь дагуу батлаад, ингээд гаргасан юмаа.

Өмнө нь байсан, өгсөн мэдүүлгүүд бүгд хүчингүй болох уу гэж. Яахав тэр мэдүүлгүүдийг өгсөн тогтоол хүчингүй болж байгаа боловч энэ хөрөнгө орлогын мэдүүлэг үргэлжлээд явах зорилго бол энэ баталсан тогтоолынхоо хүрээнд үргэлжлээд л явна шүү дээ. Тэр бол өгсөн, тухайн үед өгсөн зүйлүүд байж байгаа. Тэрийг хүчингүй болчихлоо гэж бол бас хэлэхгүй. Зүгээр одоо энэ шинээр өгч байгаа маягт маань ингээд уламжлагдаад л явж байгаа учраас уялдаа холбоо бол байгаа тийм.

Хугацааны хувьд яаж тооцсон гэж яахав маягт болгон дээр бид нар бас ярьсан л даа. Ер нь 8 сарын 15-наар тогтоосон юм. Хэд хэдэн он сар ярьж байгаад. Энэ бол шилжилтийн зүйл. Энэ оны хувьд л 8 сарын 15-наар аваад дараа жилээс эхлээд 2 сарын 15-наар ингээд л явж байгаа жил болгон. Энэ шилжилтийн үед хууль маань 5 сарын 1-нээс хүчинтэй болж байгаатай холбогдуулаад ийм зүйл гаргасан юмаа. Ийм хугацааг бол тохирсон. 

Тэр дотор нь байгаа маягтуудын нэр байгаа. За яахав сонгуульд нэр дэвшигчийн хувьд гэвэл сонгуулийн өмнө хуулиараа тэр шаардагдаад бид нар урд нь өгдөг байсан уг нь. 

Сонирхолгүй гэдгээ илэрхийлэх зөрчил үүсэх, мэдэгдлийн маягт гэдэг юм уу тэрийг тэр нээлттэй аж ахуйн нэгж эзэмшиж байгаа хувьцааны хэмжээтэй холбогдуулаад бас ярьсан зүйлүүд байж байгаа. Ингээд хугацааны хувьд бол ингээд нэлээн ярьж байгаад тохирсон тухайн тухайн үед нь. Байсан болон байгаа хөрөнгө гэхээр нээрээ бас тэгж бодож байна. Гэхдээ Жекей гишүүн ажлын хэсгийн гишүүн бас нэмж тайлбарлах болов уу гэж бодож байна.

Н.Энхболд: -Жекей гишүүн нэмэх юм байна уу. Энхбаяр гишүүн ээ, Буд гишүүн ээ, одоохон санал хураана шүү.

Х.Жекей: -Баярцогт гишүүний тэр асууж байгаа асуултанд сая Одбаяр гишүүн хариулчихлаа даа үндсэндээ. Би нэг хэдхэн юмыг нэмж хариулчихъя гэж бодож байгаа. Үндсэндээ 2007 оны Улсын Их Хурлын 9 дүгээр тогтоолыг л хүчингүй болгож байгаа. Яг одоо энэ сая би танилцуулсан юугаараа.

Хуулиараа бол саяны одоо хамгийн сүүлд батлагдсан хуулиараа бол Монгол Улсын Их Хурлын Байнгын хорооны тогтоол гарч, тэгээд энэ маягтуудыг хавсралт болгож Байнгын хорооны тогтоолоор батлах ёстой байсан. Тэр тогтоол нь батлагдчихсан. 

Одоо тэр тогтоол батлагдсантай холбогдуулаад хуучин одоо хүчин төгөлдөр байсан Их Хурлын 2007 оны 9 дүгээр тогтоолыг  хүчингүй болгож байгаа асуудал л байгаа. Тэгээд энэ тогтоол яагаад хүчингүй болж байна вэ гэхээр Байнгын хорооны батлагдсан тэр тогтоолтой уялдуулж хүчингүй болж байгаа.

Хуучин маягтуудыг харж байхад зарим боловсронгуй болгох зайлшгүй шаардлагатай тодорхой бус юмнууд их байсан юм. Тэр тодорхой бус тэр хүснэгтэнд орж байгаа зүйлүүдийг бүр тодорхой болгож, ямарваа нэгэн хоёр дахь ойлголтгүйгээр оруулж ирсэн юм байгаа юм. Ажлын хэсэг дээр сая Баярцогт гишүүний асууж байсан тэр асуудлуудыг бид нар нэлээн нухацтай үзээд тэгээд зарим нэгийг нь тодруулах маягаар улам боловсронгуй болгох маягаар оруулсан байгаа.  

Хууль 5 сарын 1-нээс эхэлж байгаа. Тэгээд 5 сарын 1-нээс эхлээд дараагийн жилийн 2 сарын 15 хүртэл үндсэндээ нэг завсрын үе байгаа. Тэр завсрын үеийг яахав гэж хоорондоо ярьж байгаад Байнгын хорооны тогтоол дээр 8 сарын 15 хүртэл бүгдийг нь энэ жилдээ авъя дахиж тодотгоод. Тэгээд дараагийн жилээс эхлээд 2 сарын 15-наараа явчихнаа гэсэн тийм л зохицуулалт хийгдсэн байгаа. Баярлалаа.

Н.Энхболд: -Баярцогт гишүүн.

С.Баярцогт: -Би Одбаяр даргаас нэг юм тодруулах гээд байгаа юм. Энэ Улсын Их Хурлын тогтоолыг хүчингүй болгонгуут энэ чинь хөрөнгө оруулгын мэдүүлгийг бөглөх журам, заавар нь хүчингүй болчихож байгаа шүү дээ. Шинийг гаргаж байгаа чинь хоёр хуулиар зохицуулагдаж байгаа байхгүй юу. 

Тэр зохицолдолгоогоо хийсэн юм уу. Нэг нь Авлигатай тэмцэх хуулиар зохицуулагдаж байгаа. Нэг нь цоо шинээр тэр нийтийн албанд хувийн ашиг сонирхлыг зохицуулах тухай, нийтийн ашиг сонирхлыг зохицуулах гээд энэ хоёр хууль чинь бол хоёр өөр хууль байхгүй юу. 

Тэгээд нэг нь болохоор хөрөнгө оруулгын мэдүүлэгтэй, нэг нь тэгээд энэ бүх юм чинь хуулийн хувьд зохицолдолгоотой болж байгаа юм уу. би бол тэрэнд эргэлзээд байгаа юм. Яагаад гэвэл нэгийг нь болохоор Улсын Их Хурлын тогтоолоор баталдаг байсан. 

Одоо болохоор Байнгын хорооны тогтоолоор батлаад явж байгаа шүү дээ. Тийм учраас би тэр хооронд өмнө нь авсан хөрөнгө оруулгын мэдүүлгийг чинь хуулийн хүчин төгөлдөр баримт бичиг шүү гэдэг тэр санаа бол нэг газар нь тусах ёстой гэсэн ийм байр суурийг хэлээд байгаа юм л даа.

Би Жекей гишүүнээс дахиад асуухад. Та энэ заавар дотроо, энэ журам дотроо байсан, одоо байгаа гэдэг ийм хоёр үгтэй байгаад байгаа байхгүй юу. Байсан гэдэг чинь 1990 оноос хойш хоршоо, аж ахуйн нэгж, юу ч бай хувиараа эрхлэх аж ахуй тэр болгонд оролцож байсан бүх хүнийхээ нэрийг бичих болоод байгаа байхгүй юу. 

Тэрийгээ та нар санаж байгаа юм уу жишээ нь. Хэн ч санахгүй шүү дээ. Яагаад гэвэл энэ бол би одоо шинээр эхэлж байгаагаараа байсан нь дээрээ. Энэнээс хойш л бүртгээд яв л  даа. Тэгэхгүй ингээд та нар ингээд маш олон хувиараа эрхлэх аж ахуй байгуулаад л, хоршоолол нөхөрлөл байгуулаад л, заримыг нь ч одоо өөрсдөө санахгүй байгаа шүү дээ. Ийм юмыг л би тодруулж асуугаад байгаа байхгүй юу.

Н.Энхболд: -Одбаяр дарга.

Д.Одбаяр: -Баярцогт гишүүний асуултыг сайн ойлгож байнаа. Улсын Их Хурлын тогтоолоор баталж байсан журам хүчингүй болоод, батлагдсан журам хүчингүй болоод, Байнгын хорооны тогтоолоор гэж энийг бол бид нар бас ярьсан л даа. Гэхдээ батлагдсан хуулийг хэрэгжүүлж байгаа ажлын хүрээнд хийж байгаа юм. Хуулинд нь ингээд Байнгын хороо баталнаа гээд заачихсан. Ийм учраас ингэж байгаа юмаа гэж бид нар нэлээн ярьсан. 

Хоёрдугаарт, зүгээр хоёр хуулин дээр хоёр өөр асуудлууд байгаа. Ашиг сонирхлын тухай, зөрчлийн тухай хууль, тэгээд Авлигын эсрэг тухай хууль гэж. Энэнийх нь аль алиных нь  уялдааг харж байгаад Байнгын хороон дээр нэг удаа хэлэлцэж буцаагаад, тэгээд дахин нягтлаад, энэ хоёр хуулийн хоёр заалтанд нь бүгдэнд нь уялдуулж гаргасан ийм хүснэгт байгаа. Ийм л журам байгаа. 

Байсан, байгаагүй гэдгийн хувьд бол яахав Жекей генерал ажлын хэсгийн ахлагч хариулах байх. Яахав яг би бас Баярцогт гишүүний хэлээд байгааг ойлгож л байна. Яахав нэг л юун дээр байгаа юм л даа. Нэг маягтан дээр. Хөрөнгө орлогын мэдүүлэг дээр байгаа юм. 

Тэр холбоо, нэгдэл, хөдөлгөөн, нутгийн зөвлөлийн тэргүүн, гишүүн, нам, улс төр, олон нийтийн байгууллага, хувьцаат компани, хязгаарлагдмал хариуцлагатай компаний гишүүнчлэлд байсан гэж. Ухаан нь тухайн хүн би ийм юм байсан гээд хэр урт жагсаалт гарах бол би бас урт жагсаалт гарч магадгүй.Тэрийг бол үгүйсгэхгүй. Тиймээ тийм, би бас Баярцогт гишүүн бас нэлээн. Би энийг төсөөлж л байна, төсөөлж байна.

Тэгэхдээ яахав Байнгын хороо хэлэлцээд баталчихсан юм. Тэгээд шилжилтийн арга хэмжээ л дээ. Тэгээд хэрэгжүүлэх явцдаа анхааръя. Одоо яг Байнгын хороо ахиж хуралдаад энийгээ авч хэлэлцэнээ гэвэл би бас яг тэгж хэлж чадахгүй байгаа юм. Шилжилтийн юм байгаа юм. Ямар ч гэсэн хэрэглээд үзье. Таны санаа протоколд үлдлээ. Миний хариулт ийм байна. Тэгээд Байнгын хороон дээр бас. Ойлгож байгаа ойлгож байгаа. Тийм, үнэн үнэн. 

Н.Энхболд: -Гишүүд асуулт асууж дууслаа. Үг хэлэх гишүүн байна уу. Баярцогт. Энэ чинь аль хэдийнэ батлагдчихсан юмны тухай л яриад байх юм. Баярцогт гишүүн, дараа нь Мөнх-Очир гишүүн.

С.Баярцогт: -Би Одбаяр дарга дахиад нэг нягталж сайн үзээрэй гэж хэлэх гэж байгаа юм. Яахав хуулийн зохицолдолгоонууд нь бол хийгдчихсэн байх аа. Яагаад гэвэл энэ чинь хоёр өөр хууль байхгүй юу. Нэг нь Авлигатай тэмцэх хуулийн хөрөнгө оруулгын мэдүүлгийн тухай асуудал байгаа юм. Дараагийнх нь болохоор зэрэг манай Тэмүүжин гишүүнээс санаачилсан Нийтийн болон хувийн ашиг сонирхлын тухай хууль гээд энэ тэрүүгээрээ бас дахиад нэг маягт бөглөх байсан. Ингээд яахав хоёр маягтаа нэг болгоё гээд ингээд санаачилсан юм байна.

Тэгэхдээ би энэ хуулийн хийдэл гарчих вий дээ гэж үзэж байгаа юм. Энийгээ нэгдүгээрт хоёр хуулиа нийтээр нь зохицуулаад, аль аль маягтаа, аль алиныг нь Хууль зүйн байнгын хорооны тогтоолоор баталнаа гэж яг нарийн зохицуулагдсан уу, тэрийгээ сайн эргэж нягталж үзээрэй нэгд.

Хоёрдугаар асуудал нь бол бид нар маш их зүйлийг шинээр эхэлж байгаа. Тэгээд энэ шинээр эхэлж байгаа зүйлүүдийнхээ эхлэлийг нь зөв тавихгүй бол дандаа алдаанууд болдог юмаа. 

Тийм учраас би одоо яг энэ Хууль зүйн байнгын хороо яг байсан гэдгээрээ баталчихсан бол Хууль зүйн байнгын хороонд би хүсэлт тавиад энэ байсан гэдгийг нь авах хэрэгтэй. Тэгэхгүй бол бид нар өөрөө өөрсдөө эндээ ороогдоод, тодорхойлж чадахгүй ээ. Яг энэ хууль батлагдаж гарсан буюу 2012 оны 5 сарын 1-нээс эхлээд тэр хүмүүст байсан гэдэг агуулгаар нь дандаа бүртгэж явна  шүү гэдэг ийм нэмэлт тайлбар хийхгүй бол одоо жишээ нь бид нар бол одоо ингээд ойролцоогоор ингээд 40-өөд настай хүн байна тиймээ.

Тэгэхээр чинь урагшаагаа одоо байсан гэдгээрээ явах юм бол нэг идэвхтэй амьдралд орсон 18 наснаасаа хойшхи бүх юмаа ингэж сэргээж бичих ийм асуудал болж хувирч байгаа юмаа. Тэгээд энэ бол маш их хүндрэлтэй ийм зүйл болно шүү гэдгийг нь би зүгээр хэлэх гэсэн юм.

Н.Энхболд: -Мөнх-Очир гишүүн.

Э.Мөнх-Очир: -Нэг санаа байгаа юм л даа. Ашиг сонирхлын зөрчил гээд нэг юм бид нар яриад баталсан хууль. 

Н.Энхболд: -Жаахан чангахан ярь. Дуулдахгүй байна.

Э.Мөнх-Очир: -Гишүүд ээ, би нэг ийм санаа байгаа юм. Одоо 5 сарын 1-нээс энэ маань мөрдөгдөнө шүү дээ. 5 сарын 1-нээс мөрдөгдөөд бүгд энийг бөглөөд ингээд явна төрийн албан хаагчид. 

Тэгэхээр аливаа нэг ийм одоо шийтгэл үзүүлэх талдаа явж байгаа юм шүү дээ. Энэ чинь бол одоо өөрийгөө гэм буруугүй энэ орлогыг эндээс олсон гэж үзүүлж чадахгүй шууд буруутан болохоор шүүх гэхгүйгээр шууд буруутан болоод явж байгаа ийм юм.

Тэгэхээр энэний өмнө аливаа ийм хууль гарах юм уу, энэ одоо арга хэмжээ авагдах гэж байгаа бол аминиц хийгддэг. Аминиц хийгдэх ёстой өнөөдөр. Та нар 5 сарын 1-нээс өмнө өөрт байгаа бүх юмаа үнэн зөвөөр мэдүүлсэн тохиолдолд одоо 5 сарын 1-ний бөглөлтөөр тиймээ. 

Тохиолдолд цаашид энэ чинь эргэж танд үйлчлэхгүй ээ, буруутахгүй. Ийм аминиц хийхгүй бол өнөөдөр бид нарын нөгөө нэг далд хадгалагдаад байгаа тэр эмээ, өвөө яриад байгаа, хүн болгоны яриад байгаа юмнууд чинь тэгээд гарч ирэхгүй үлдээд л, хэзээ нэгэн цагт гарч ирээд л тэр хүмүүс бүгд буруутна.

Өнөөдөр 1990 оноос хойш 2000 он хүртэл одоо 1990 оноос хойш 1994, 1995 он хүртэл явж байсан орлогыг өнөөдөр яаж мэдүүлэх юм бэ. Бүгд л төрийн албанд байсан, тэгсэн мөртлөө хажуугаар нь бүгд л хагас, бүтэн сайнд ганзаганд явж байсан шүү дээ. Бүгд дэлгүүртэй, байшинтай 1990 ондоо болсон шүү дээ хүмүүс. 

Тэрийг чинь яаж мэдүүлэх юм. Өнөөдөр цагдаа, цэрэг, дарга цэрэггүй бүгдээрээ оролцоод л хилээр машин гаргаж байсан шүү дээ. Тэрнээс олсон орлогыг чинь ер нь мэдээж амьдралдаа шингээчихсэн л байгаа шүү дээ. Тэгээд тэрнийг 1990 оноос хойш төрийн албанд яваад би цалингаараа төдийг авсан, өдийг авсан гэж хэзээ ч энийг бүртгүүлж чадахгүй шүү дээ.

Тэгэхээр өнөөдрийг хүртэл нөгөө яриад байдаг байдлаараа л далд яваад байгаа шүү  дээ нөгөө юм чинь. Тийм болохоор энийг амиництай хийх ёстой гишүүд ээ. Энийг өнөөдөр өмнөх орлогоо бүгдийг нь гаргаж ирж, үзүүлж барьж тавьж байж явах ёстой. Хуучин хийгдсэн тэр татварын бас нэг тийм хөнгөлөлтийн юмыг бас тэгж хийх ёстой байсан. Даанч амжаагүй, хугацаагий нь богино, бас нэг тэгсхийгээд л хэдэн компанид зориулсан юм шиг гарчихсан гэдэг нь одоо хүртэл л ил тод байгаад байгаа.

Тийм болохоор энийг би бол санаа тийм байгаа шүү. Өнөөдөр бид нар энийг зүгээр Хууль зүйн байнгын хороогоор батлаад явах биш энэ дээр тодорхой харж бас ийм дагалдах юмнууд гарах ёстой гэж би үзэж байна. Журам юу байдаг юм. Баярлалаа.

Н.Энхболд: -Гишүүд үг хэлж дууслаа. Энэ чинь хэлэлцэх эсэх шүү дээ. Тэгээд энэ бол зөвхөн нэг тогтоол хүчингүй болгох тухай асуудал юм байна л даа. Уг нь тэр түрүүчийнхээ нөгөө маягтаа шинэчлэх, журмаа шинэчлэх үедээ энэ юмнуудыг их сайн ярьдаг байж. Тэгээд яахав юу ч гэсэн Байнгын хорооны дарга анхааралдаа авна биз. Санал гаргаж байгаа гишүүд хууль санаачилж болно шүү дээ. За яах юм бэ, одоо больё. Ганц гэсээр байгаад одоо өчнөөн боллоо.

Санал хураая. 

Р.Гончигдорж: -Яагаад хэлж болдоггүй юм бэ энэ чинь. Энэ хүчингүй болгож байгаа гэдэг асуудал чинь бол өмнө нь бөглөгдөж байсан хөрөнгө оруулгын мэдүүлэг бол хүчин төгөлдөр баримт бичиг шүү. Тэрнийг заавал дурдахгүй бол тэр чинь утгагүй шүү дээ. Бүх юмыг нь өмнөхтэй нь харьцуулж л ярина шүү дээ. Өмнө нь бөглөгдсөн хөрөнгө орлогын мэдүүлэг бол хүчин төгөлдөр баримт бичиг мөн үү дээ. Тэрэн дээр буруу зөрүү юм байсан нь бол хүчин төгөлдөр биш болчихсон баримт бичиг гэдгээр ямар нэг юмаар арилгагдаж зөөгдөж болохгүй шүү дээ.

Н.Энхболд: -Баярлалаа. Саналаа хураая одоо. Хөрөнгө орлогын мэдүүлгийн маягт, түүнийг бүртгэх, хадгалах журам батлах тухай Улсын Их Хурлын 2007 оны 9 дүгээр тогтоолыг хүчингүй болсонд тооцох тухай Их Хурлын тогтоолын төслийг хэлэлцэх нь зүйтэй гэсэн саналын томъёоллоор санал хурааж байна гишүүд ээ.

41-ээс 30 зөвшөөрч, 73.2 хувиар энэ санал дэмжигдлээ. Анхны хэлэлцүүлэгт бэлтгүүлэхээр тогтоолын төслийг Хууль зүйн байнгын хороонд шилжүүллээ. 

Энэ Усны тухай асуудал байгаа юмаа. Хууль санаачлагч нь өөрөө байхгүй болохоор хэлэлцэж болохгүй байна .Өглөө дарга дээр жагсаалт гаргахдаа бас энийг Чимгээ танилцуулж яриарай. Гишүүддээ баярлалаа. Маргааш өглөө 9.30-аас Байнгын хороодтой шүү. Тэгээд чуулган үргэлжлээд явна. Байнгын хороо, чуулган, Байнгын хороо чуулган гээд яваад байх иймэрхүү дэглэмд орж байх шиг байна шүү.

Өнөөдрийн чуулганы нэгдсэн хуралдааны ажил дууслаа.

Хуралдаан 20 цаг 02 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч
 Д.Энэбиш
